
Ödənişsiz işlərin müəyyənliyi, ölçülməsi və qiymətləndirilməsi
Məlum olduğu kimi, BMT-nin 2015-ci ilin sentyabr ayında keçirilən tarixi sammitində qəbul etdiyi “2030-cu ilədək dayanıqlı inkişaf sahəsində Gündəlik”də əks olunan Dayanıqlı İnkişaf Məqsədlərindən (DİM-lər) biri (5-ci məqsəd) “Gender bərabərliyinə nail olmaq, bütün qadın və qızların səlahiyyətlərinin artırılması”dır. 

Bu məqsədə nail olmaq üçün qarşıya qoyulan hədəflərdən biri belədir: Dövlət xidmətlərinin təmin edilməsi, infrastruktur və sosial müdafiə ilə bağlı siyasətlər vasitəsilə, eləcə də milli kontekstə uyğun olaraq, ev təsərrüfatında və ailədə öhdəliklərin ortaqlığının təşviqi vasitəsilə ödənişsiz qayğı və məişət işini qiymətləndirmək və önəmini təsdiq etmək” (Hədəf 5.4). 
Oxfam təşkilatının hesablamalarına əsasən, hazırda bütün dünya üzrə qadınlar və qızlar ödənisiz qayğı və məişət işlərinə hər gün orta hesabla 12.5 milyard saat vaxt sərf edir  və təqribən 10.8 trillion dollarlıq yeni dəyər yaradırlar. Təşkilatın qiymətləndirmələrinə əsasən qadın və qızların ödənişsiz işlərinin illik həcmi bütün dünya üzə illik ÜDM-in təqribən 13%-nə bərabərdir
.McKinsey Konsaltinq Təşkilatının 2015-ci ilin sentyabrında açıqladığı hesabatda göstərilirdi ki, əgər qadınların da ödənişli işlərdə iştirakı kişilər qədər olsaydı, onda dünya üzrə qlobal ÜDM-ə 28 trilyon ABŞ dolları yaxud qlobal ÜDM-in 26%-i qədər vəsait əlavə etmək olardı
.  

İqtisadi Əməkdaşlıq və İnkişaf Təşkilatının (OECD) tədqiqatlarına əsasən (vaxtın istifadəsi üzrə sorğularla müəyyən edilib) qadınların ödənişsiz qayğı və məişət işinin həcmi Cənubi Afrika Respublikası və Kanadada  ÜDM-in 14%-i, Argentina, Fransa və Yeni Zelandiyada 23%-i, Çində isə 33%-i qədərdir
. 
Dünya Bankının “Dünya qadınlarının tərəqqisi 2019-2020” hesabatında qeyd olunur ki, ailə üzvlərinə qayğı ilə bağlı ödənişsiz ev işlərinin bölgüsündə ifrat bərabərsizlik qalmaqdadır. Kişilərlə müqayisədə qadınlar ödənişsiz qayğı və ev işləri ilə orta hesabla 3 dəfə çox məşğul olurlar, həm də bu qeyri-bərabərlik xüsusilə zəruri infrastruktura və dövlət xidmətlərinə əlçatanlıq səviyyəsinin aşağı olduğ inkişaf etməkdə olan ölkələrdə çox qabarıq şəkildə müşahidə olunur
. 
Dünya İqtisadi Forumun 2020-ci il üzrə Global Gender Fərqi Hesabatında göstərilib ki, dünyanın bütün ölkələrində ödənişsiz qayğı və ev işlərinin əksər hissəsi qadınların çiynindədir. Dünyada elə bir ölkə yoxdur ki, ödənişsiz qayğı və ev işlərində kişilər üstün paya malik olmuş olsun. Hətta bu fərqin ən aşağı olduğu Norveç və ABŞ kimi inkişaf etmiş ölkələrdə belə ödənişsiz ev işlərinə qadınlar kişilərlə müqayisədə 2 dəfə çox vaxt sərf edirlər
. Amma inkişaf etməkdə olan ölkələrdə bu fərq 10 dəfələrədək yüksəlir. 
Bu disbalans nəinki yalnız qadınları iqtisadi imkanlardan məhrum edir, həm də  daha aşağı iqtisadi artım və aşağı məhsuldarlıq şəklində cəmiyyətə çox baha başa gəlir. 

Buna görə də ödənişsiz işlərin daha ədalətli bölgüsü həm qadınların həyat şəraitinin yaxşılaşmasına, həm də iş qüvvəsinin səmərəliliyin artırılmasına və iqtisadi artımın güclənməsinə gətirib çıxara bilər.

Ödənizsiz işlər mövzusu XX əsrin 60-cı illərindən başlayaraq iqtisadçı və sosioloqların elmi araşdırmalarının diqqət mərkəzində olan problemlərdən biridir. Bu, bir tərəfdən, məhz 60-cı illərdən başlayaraq ailə institutunun iqtisad elminin əsas araşdırma istiqamətləri sırasına düşməsi ilə bağlıdır. T.Şults
, G. Bekker
, J.Minser
, onların tələbələri və bir sıra başqa tədqiqatşılar insan kapitalının araşdırılmasını ailə və ev təsərrüfatının iqtisadi məsələlərinin öyrənilmədən mümkün olmadıqlarını göstərdilər. Hətta iqtisad elmində müasir ev təsərrüfatı iqtisadiyyatı kimi adlandırılan cərəyan formalaşdı. Ailənin qurulması, uşaq doğulmasına tələb və doğum qərarları, uşaqların sayı və onların tərbiyə olunmasının keyfiyyəti, ailədə altruizm davranışları, əməyin gender bölgüsü, ev təsərrüfatı daxilində razılaşmalar, ev təsərrüfatında istehsal məsələləri və sair kimi məsələlərin iqtisadi təbiəti geniş araşdırmaların mövzusu oldu. Bu sırada ümumiyyətlə və ailə daxilində olan ödənişsiz işlər, belə işlərin ailə daxilində bölünməsi məsələləri də ciddi şəkildə iqtisadi baxımdan araşdırılmağa başlanıldı. 
Digər tərəfdən, bu araşdırmalarla yanaşı, ayrı-ayrı ölkələrdə və bütün dünyada ödənişsiz əmək fəaliyyətinin miqyaslarının müəyyən edilməsi, qiymətləndirilməsi və bunun milli hesablar sistemində (MHS) nəzərə alınması imkanları geniş müzakirə edilməyə başlanıldı və bu istiqamətdə araşdırmalar genişləndi
. 
Nəhayət, bu araşdırmalardan bəlli olurdu ki, ödənişsiz işlərin əsas ağırlığı qadınların üzərinə düşür. Buna görə də qadınların iqtisadi-sosial səlahiyyətləndirilməsi baxımından ödənişsiz işlərdə qadınların rolunun qiymətləndirilməsi və burada gender bərabərliyinin təmin edilməsi məsələləri daha geniş araşdırılmağa başlanıldı. Bu mövzu beynəlxalq təşkilatların və vətəndaş cəmiyyəti platformalarının daimi müzakirə predmetinə çevrildi.Xüsusilə feminist cərəyanı bu məsələnin iqtisadi, sosial, siyasi və digər aspektlərini araşdırırlar. Bu mövzu feminist ədəbiyyatının mühüm məsələlərindən biridir. Bu istiqamət üzrə araşdırmalar xüsusilə 90-cı illərdə BMT-nin iki dünya konfransındakı – sosial məsələlər üzrə Sammitdə (Kopenhagen, 1995)
 və qadınların vəziyyəti üzrə Dördüncü dünya konfransında (Pekin, sentyabr 1995)
 –  müzakirələrdən sonra daha geniş vüsət aldı.Həmin konfranslarda hökumət diplomatları və QHT lobbiçiləri ödənişsiz işlərin ölçülməsi və qiymətləndirilməsi məsələlərinə dair razılığa gələ bildilər. 

Qadınların ödənişsiz qayğı və ev işləri mövzusu, gender bərabərliyi və qadınların iqtisadi-sosial səlahiyyətləndirilməsi probleminin mühüm tərkib hissəsi kimi, o vaxtdan üzü bəri BMT İnkişaf Proqramı, Dünya Bankı, Oxfam Beynəlxaql təşkilatı, Beynəlxalq Valyuta Fondu,  İqtisadi Əməkdaşlıq və İnkişaf Təşkilatı (OECD), Dünya İqtisadi Forumu və bir sıra digər nüfuzlu beynəlxalq qurumların, qadın təşkilatlarının və elmi mərkəzlərin davamlı olaraq müraciət etdikləri ciddi araşdırma mövzulaırndan biridir. Belə tədqiqatların məqsədi ayrı-ayrı ölkələrdə, regionlarda və bütünlüklə dünyada ödənişsiz qayğı və ev işlərinin icra edilməsində gender bərabərsizliyinin real mənzərəsinin müəyyən edilməsi, bunun səbəblərinin aşkara çıxarılması, bu sahədə qadın və qızların çiyinlərinə düşən yükün azaldılmasına, onların ödənişli işlərinin artırılmasına və bununla qadınların iqtisadi gücləndirilməsinə nail olmaq üçün səyasət tədbirlərinin işlənilməsidir. 
Ödənişsiz işlərin müəyyənliyi və tərkibi

Qadınların ödənişsiz qayğı və ev işlərinin miqyaslarının ölçülməsi və qiymətləndirilməsi üçün əvvəlcə ümumiyyətlə belə fəaliyyətlərin tərkibi və xarakteri müəyyən edilməli, belə fəaliyyətlərin nəticələrinin (mal və xidmətlərin) dəyərinin ölçülməsi və qiymətləndirilməsi üsulları dəqiqləşdirilməli və bunların əsasında həmin işlərdə qadınların iştirak səviyyəsi hesablanmalıdır.
J.Swiebel hesab edir ki, ödənişsiz işlər dedikdə rəsmi əmək bazarından kənarda ayrı-ayrı şəxslərin özlərinin ev təsərrüfatı məqsədləri yaxud başqalarının maraqları üçün həyata keçirdikləri bütün növ istehsal və xidmət fəaliyyəti başa düşülür. Bu fəaliyyətlərdə insanların tələbatlarının ödənilməsi üçün məhdud resurslardan istifadə edildiyindən bunlar məhsuldar hesab olunur
. OECD-nin müəyyənliyinə əsasən, ödənişsiz işlərə bazarda satılmaq üçün yox, ev təsərrüfatı daxilində və ya ondan kənarda istehlak üçün nəzərdə tutulan mal və xidmətlərin istehsalı aiddir
.
Ödənişsiz işlərin tərkibi və strukturu müxtəlif ölkələrdə və cəmiyyətlərdə fərqli ola bilər və olur. M.Bruyn-Hundt ödənişsiz işlərin siyahısına aşağıdakıları aid edir: 

· ev işləri; 
· uşaqlara, xəstələrə və qocalara qayğı; 
· müstəqil işlər; 
· könüllü ictimai işlər;
· siyasi və ictimai təşkilatlardakı (könüllü) işlər; 
· natural kənd təsərrüfatı;
· ailə biznesinə yardım; 
· evin tikintisində ailə üzvlərinin və qohumların iştirakı; 
· ailə üzvləri tərəfindən həyata keçirilən təmir işləri və nəqliyyat xidmətləri və s.. 
O qeyd edir ki, bunların hamısının bir ümumi cəhəti var: bütün bu işləri, nəzəri baxımdan da olsa, bazar əmtəələri və ödənişli xidmətlərlə əvəz etmək mümkündür
. Yəni burada “üçüncü şəxs meyarı”nı əsas götürülür: prinsipcə, haqqı ödənilmədən yerinə yetirilən bu işləri üçüncü şəxs ödəniş əsasında həyata keçirə bilər. Bu meyar ödənişsiz işi istehlakdan və özünün şəxsi təhsilinə sərf edilən vaxt və enerjidən fərqləndirir.  J.Swiebel yazır ki, məhz bu səbəbdən yatmaq və asudə vaxt kimi şəxsi fəaliyyətlər ödənişsiz işlərin müəyyənliyi çərçivəsindən kənara çıxır. Ödənişsiz iş qeyri-bazar xarakterli istehsal proseslərində töhfə kimi istifadə olunan vaxtdan ibarətdir; ödənişsiz iş insan tələbatlarının xüsusi “təmin edilməsi üsulu”nun bir hissəsidir. Yəni belə demək mümkündür ki, bu işlər ödənişli işçi tərəfindən yerinə yetirilə və onların dəyəri pulla müəyyən edilə bilər
. Bununla belə, onun fikrincə, bu heç də o demək deyil ki, bütün işlər ödənişli ola yaxud ödənişsiz işlər qalmaya bilər. O qeyd edir ki, ödənişsiz işlər cəmiyyətin sosial strukturunun ayrılmaz elementi və həyat keyfiyyətinin mühüm amilidir. Eyni bir iş, sosial kontekstindən asılı olaraq, ödənişli yaxud ödənişsiz ola bilər. Hansı işlərin ödənişsiz olamsı və buna nə qədər zaman sərf olunması ölkə mənşəyindən və mədəniyyətdən, habelə əhalinin müxtəlif sosial qruplaırndan (gəlir səviyyəsi, ev təsərrüfatlarının strukturu, yaş və digər fərqlər nəzərə alınmaqla) asılı olur.
Beynəlxalq Əmək Təşkilatının müəyyənliyində “ev xidmətlərinin göstərilməsi üzrə ödənişsiz əmək fəaliyyəti” əmək fəaliyyətinin iki formasını əhatə edir: i) “özünün istifadəsi üçün xidmətlərin göstərilməsi üzrə əmək fəaliyyəti” – bu, ev təsərrüfatlaırnın özlərinin son istehlakı üçün mal və xidmətlər istehsalıdır; ii) “könüllülərin əmək fəaliyyəti” – başqa şəxslərin maraqları çərçivəsində əvəzsiz olaraq yerinə yetirilən məcburi olmayan (könüllü) əmək fəaliyyətidir
. 

2013-cü ildə BMT-nin Avropa İqtisadi Komissiyası vaxt büdcəsinin müayinəsinin uyğunlaşdırılması üzrə Rəhbərliyi (bələdçini) dərc etdi. Orada ödənişsiz əmək fəaliyyəti haqqında məlumatların toplanması vaxt büdcəsi müayinəsi çərçivəsində toplanmalı informasiyanın mühüm sahələrindən biri hesab olunur. Komissiyanın fikrincə, ev xidmətlərinin göstərilməsi üzrə ödənişsiz işlər barədə məlumatların yoxluğu yanlış siyasi nəticələrə gətirib çıxara bilər. Komissiyanın sənədlərində qeyd olunur ki, ev təsərrüfatları çərçivəsində həyata keçirilən fəaliyyətlərin dəyərcə qiymətləndirilməsi o qədər də sadə məsələ deyil. Çünki, bir qayda olaraq, ev təsərrüfatında ödənizsiz xidmətləri göstərən şəxslər eyni zamanda çox sayda fərqli işlərlə (məsələn, yemək hazırlanması, körpə uşağa qulluq, böyük uşağa ev tapşırıqlarının yerinə yetirilməsinə yardım göstərmək, paltar ütülənməsi və s.) məşğul olurlar
.

Komissiya “özünün istifadəsi üçün xidmətlərin göstərilməsi üzrə əmək fəaliyyəti”nə aid etdiyi əmək fəaliyyətlərinin siyahısına aşağıdakıları tövsiyə edir: 

	Əmək fəaliyyətinin növü
	Təsviri

	Mənzil xidmətləri
	təmizlik işləri, bağ-bağça işləri, təmir işləri, mənzilin interyerinin dekorativ işlənməsi, nəqliyyat vasitələrinə xidmət, başqa mənzilə köçmə işləri, məişət tullantılarının atılması, ev təsərrüfatının aktivlərinin satışı/utilizasiyası və s.

	Qida xidmətləri
	menyunun tərtibi, ərzaq məhsullarının alınması, yeməyin hazırlanması və təqdim edilməsi, qabların yuyulması və s.

	Geyim xidmətləri
	paltarın alışı, paltar tikilişi üçün materialların alışı, paltarların yuyulması/təmizlənməsi, paltarların ütülənməsi, tikiş işləri və s.

	Ev təsərrüfatının idarə edilməsi və alışlar
	ailə büdcəsinin idarə edilməsi, hesabların ödənilməsi, ev daxilində istehlak yaxud emal edilməsi üçün mal və xidmətlərin alınması və s.;

	Qayğı xidmətləri
	uşaqlara qayğı və qulluq, ailənin xəstə, yaçlı və digər üzvlərinə qayğı və qulluq göstərilməsi, ev heyvanlarının bəslənməsi və qulluq göstərilməsi və s.

	Nəqliyyat xidmətləri
	ailə üzvlərinin istifadəsi üzrə nəqliyyat xidmətlərinin göstərilməsi


Mənbə:  Европейская Ээкономическая Комиссия ООН. Шестьдесят пятая пленарная сессия. Женева, 19–21 июня 2017 года.  https://www.unece.org/fileadmin/DAM/stats/documents/ece/ces/2017/CES_6_Rus.pdf
Bəzi tədqiqatlarda göstərilir ki, ödənişsiz işlərin 80 faizindən şoxu uşaqlara və qocalara qayğı göstərilməsi də daxil olmaqla ev işlərinə aiddir
. 

Ödənişsiz işlərin ölçülməsi və qiymətləndirilməsi üsulları

Prinsipcə, ödənişsiz işlərin ölçüməsinin və qiymətləndirilməsinin 2 üsulu var: xərclər (input) üsulu və istehsal (output) üsulu
. 

“Xərclər üsulu”nun tətbiqi zamanı ödənişsiz işlərə sərf olunan vaxt hesablanır və əmək haqqının müvafiq stavkası (dərəcəsi) istifadə olunmaqla qiymət müəyyən edilir (sərf olunan vaxt x qiymət). Bu zaman ödənişsiz işlərə sərf olunan müddət vaxtın müayinəsi əsasında müəyyən edilir. Qiyməti isə müxtəlif üsullarla müəyyən etmək olar:

a) alternativ xərclər üsulu – bu halda insanın ödənişsiz iş vaxtı onun əmək bazarında əldə edə biləcəyi əmək haqqının stavkası (saatlıq tarifi) üzrə qiymətləndirilir; 

b) bazar dəyəri üsulu – bu halda ödənilməyən xidmətlərin dəyəri həmin xidmətlərin mövcud bazar dəyəri əsasında qiymətləndirilir.  Ev işlərinin yaxud ev istehsalının tərkibəndən asılı olaraq onların bazar dəyərinin müəyyən edilməsinin də iki alternativ variantı ola bilər: 

1) birinci variantda bütün ev işlərinin bir nəfər (qulluqçu yaxud köməkçi) tərəfindən yerinə yetirilməsi halı nəzərə alınır. Bu halda ev işlərinin qiyməti həmin şəxsin orta əmək haqqısı əsasında müəyyən edilir;  

2) bunun alternativi kimi çıxış edən ikinci variantda isə ev işlərinin hər biri (məsələn, yemək bişirilməsi, təmizlik işləri, uşağa qulluq, həyət-bağça işləri və s.) peşə-ixtisas səviyyəsi və hazırlığı fərqli olan ayrı-ayrı “ixtisaslaşmış şəxslər” tərəfindən (məsələn, aşpaz, təmizləyici, dayə, bağban və s.) həyata keçirilir. Bu halda onların hər birinin işinin bazar dəyəri (əmək haqqı dərəcəsi) əsas götürülərək ev işlərinin dəyəri hesablanır.

Lakin praktik baxımdan daha əlverişli olan birinci variant tədqiqatlarda daha çox istifadə olunur. 

“İstehsal üsulu”nun tətbiqi zamanı istehsal olunan mal və xidmətlərin həcminə qiymət qoymaqla ödənişsiz işin nəticələrinin ölçülməsinə cəhd edilir. Nəzəri baxımdan bu üsul daha yaxşı hesab olunur, lakin bu üsul istehsal olunan mal və xidmətlərin kəmiyyət və keyfiyyətinin təyin edilməsi çətinliyi ilə üzləşir
. 

Ödənişsiz qayğı və ev işlərində qadınların rolu
Artıq yuxarıda qeyd olunduğu kimi, demək olar ki, bütün araşdırmalar göstərir ki, ayrı-ayrı ölkələrdə və ümumən bütün dünyada ödənizsiz qayğı və ev işlərinin əksər hissəsi qadınlar tərəfindən yerinə yetirilir. Dünya Bankının “Dünya qadınlarının tərəqqisi 2019-2020: dəyişən dünyada ailə” hesabatında qeyd olunur ki, dünyada qadınların iqtisadi imkanlarının  genişləndirilməsi sahəsində vəziyyətin ümumən yaxşılaşmasına baxmayaraq, ailə üzvlərinə qayğı ilə bağlı ödənişsiz ev işlərinin bölgüsündə ifrat bərabərsizlik qalmaqdadır. Kişilərlə müqayisədə qadınlar ödənişsiz qayğı və ev işləri ilə orta hesabla 3 dəfə çox məşğul olurlar, həm də bu qeyri-bərabərlik xüsusilə zəruri infrastruktura və dövlət xidmətlərinə əlçatanlıq səviyyəsinin aşağı olduğ inkiaf etməkdə olan ölkələrdə çox qabarıq şəkildə müşahidə olunur
.

Uşaqlara qayğı və onlara tərbiyə vermək, yaşlı və xəstə ailə üzvlərinə qulluq etmək, yemək hazırlamaq, təmizlik, su və yanacaq toplamaq kimi ödənişsiz işlərin əksəriyyətinin qadın və qızlaırn çiyinlərinə yüklənməsi cəmiyyətdə sosial baxımdan müəyyən edilmiş və formalaşmış gender rolları ilə bağlı ola bilir. Bu, qadın və qızların hüquqlarını pozur, onların imkanlarını, qabiliyyətlərini və seçimlərini məhdudlaşdırır və beləliklə onların güclənməsinin qarşısını alır
. Buna görə də BMT ödənişsiz qayğı və ev işlərinin qadın və kişilər arasında qeyri-bərabər bölünməsini qadınların hüquqlaırnın pozulması kimi qiymətləndirmişdir
. 

Dünya İqtisadi Forumun 2020-ci il üzrə Global Gender Fərqi Hesabatında göstərilib ki, dünya üzrə 15-64 yaş aralığında bütün kişilərin 78%-i əmək bazarında iqtisadi fəal iş qüvvəsi kimi çıxış etdiyi halda, həmin yaşlarda qadınlar üzrə bu göstərici 55% təşkil edir. Hesabatda xüsusi olaraq vurğulanır ki, dünyanın bütün ölkələrində ödənişsiz qayğı və ev işlərinin əksər hissəsi qadınların çiynindədir. Dünyada elə bir ölkə yoxdur ki, ödənişsiz qayğı və ev işlərində kişilər üstün paya malik olmuş olsun. Hətta bu fərqin ən aşağı olduğu Norveç və ABŞ kimi inkişaf etmiş ölkələrdə belə ödənişsiz ev işlərinə qadınlar kişilərlə müqayisədə 2 dəfə çox vaxt sərf edirlər
. Amma inkişaf etməkdə olan ölkələrdə bu fərq 10 dəfələrədək yüksəlir. Hesabatda qeyd olunur ki, ödənişsiz işlər sahəsində kişi və qadınlar arasındakı fərq heç də yalnız ölkədəki ümumi həyat səviyyəsi ilə müəyyən olunmur. Məsələn, Yaponiya kimi inkişaf etmiş və yüksək həyat səviyyəsinin olduğu ölkədə qadınların ödənişsiz işlərə sərf etdiyi zaman kişilərlə müqayisədə 4 dəfə çoxdur. Bununla belə inkişaf etməkdə olan ölkələrin hamısında bu fərq hər zaman çox yüksəkdir. 

Aparılan tədqiqatlara əsasən, qadınların ödənişsiz işlərinə evdə yemək hazırlanması, təmizlik işləri, ərzaq alınması, suyun daşınması, uşaqlara və qocalara qayğı və s. kimi işlər daxildir. Məsələn, UNİCEF-in qiymətləndirmələrinə əsasən, 2015-ci ildə bütün dünya üzrə qadınlar yalnız evə su gətirilməsi işinə sutka ərzində 200 milyon saat vaxt sərf ediblər
. The Clean Cooking Alliance müəyyən edib ki, 2014-cü ildə Hindistanda qadınların hər gün orta hesabla 1 saatdan çox vaxtı odun yanacağının toplanmasına sərf olunub
. UNECCO-nun açıqladığı məlumata əsasən 2018-ci ildə dünya üzrə 130 milyon məktəb yaşlı qız məktəblərə gedə bilməyib
. 
BVF-nin ekspertlərinin tədqiqatlarına əsasən, ödənişsiz qayğı və ev işlərinə dünya üzrə qadınlar sutka ərzində orta hesabla 4.4 saat, kişilər isə 1.7 saat vaxt sərf edirlər. Hesabatda qeyd olunur ki, ölkələr üzrə bu fərq kəskin şəkildə fərqlənir. Məsəslən, Norveçdə belə işlərə sərf olunan vaxt  qadınlar və kişilər üzrə orta hesabla, uyğun olaraq 3.7 saat və 3.0 saat, ABŞ-da 3.8 saat və 2.4 saat olduğu halda, Misirdə 5.4 saat və 0.35 saat təşkil edir
. Tədqiqatçılaırn fikrincə, əksər hallarda qadınlar cəmiyyətdə ənənəvi olaraq formalaşmış normalar, müvafiq dövlət  (sosial) xidmətlərinin və zəruri infrastrukturun, habelə ailələri dəstəkləyən dövlət siyasətinin olmaması səbəbindən bu işləri görməyə məcbur olurlar. 
BVF-nun “Maliyyə və İnkişaf” (Finance and Development) jurnalının bütünlüklə qadın və iqtisadi artım mövzusuna hasr edilmiş 2019-cu ilin mart sayında göstərilirdi ki, bütün dünyada qadınlar kişilərlə müqayisədə 63 faiz az qazanır, bununla belə onlar ödənişsiz işlərə üç dəfə çox zaman sərf edirlər
. Jurnalın giriş məqaləsində BVF-nin İcraçı Direktoru K.Lagard bildirir ki, qeyri-bərabər və ədalətsiz şərtlər qadınların marginallaşmasına və onların cəmiyyətə və iqtisadiyyata son dərəcə böyük töhfə verə biləcək məhsuldar fəaliyyətdə iştirakına mane olmasına gətirib çıxara bilər
. 
BVF ekspertlərinin tədqiqatlarına əsasən qadınların hüquqlarının sıxışdırılmasından iqtisadiyyatın itkiləri inkişaf etmiş ölkələr üzrə ÜDM-in 10 faizindən Cənubi Asiya, Yaxın Şərq və Şimali Afrika ölkələri üzrə 30 faizədək aralığında dəyişir
. BVF ekspertlərinin daha bir araşdırması belə bir nəticə ortaya qoyub ki, iş qüvvəsində iştirak səviyyəsində fərqin yüksək olduğu ölkələrdə bu fərqin aradan qaldırılması ÜDM-in 35 faizədək artıra bilər. Bu artımın 4/5-ü iş qüvvəsinin artması hesabına olsa da, 1/5-i məhz gender rəngarəngliyi dərəcəsinin artması nəticəsində əmək məhsuldarlığının yüksəlməsinin payına düşür
.
Overseas Development Institute-un araşdırmasında bildirilir ki, dünyada uşaqlara və qocalara qayğı xidmətlərinin əksər hissəsi əsasən qadınların və qızların üzərinə düşür. Dünyanın bir çox regionlarında qayğı xidmətlərinin qıtlığı müşahidə olunur, xüsusilə uşaqlara və qocalara qayğı göstəriləməsi ehtiyacları ixtisaslaşdırılmış müvafiq müəssisələr tərəfindən ödənilmir. Ərazidə bu cür ixtisaslaşdırılmış xidmət müəssisələri olmadıqda yaxud elə xidmətlərin qiyməti əlçatan olmadıqda belə işləri qadınlar və qızlar yerinə yetirməli olurlar
. Bu da onların təhsilə, ödənişli işlərə və istirahətə ayıra biləcəkləri vaxtın qısalmasına gətirib çıxarır. Bu, həm qadınların ləyaqətli ödənilən əməyə əlçatanlığına, həm də onların fiziki və psixi sağlamlığına mənfi təsir göstərir. Eyni zamanda bu, qadınların əmək bazarında iştirak imkanlarını məhdudlaşdırmaqla iş qüvvəsində kişilərlə qadınların iştirak səviyyəsi arasındakı fərqin artması ilə nəticələnir. 
Qadın problemlərinin tədqiqi üzrə Beynəlxalq Mərkəzin ekspertlərinin Avropa Yenidənqurma və İnkişaf Bankının (AYİB) fəaliyyət göstərdiyi ölkələrin məlumatları əsasında yerinə yetirdikləri araşdırmanın nəticəsinə əsasən, məktəbəqədər təhsilə dövlət xərclərinin payının (ÜDM-ə nisbətən faizlə) 1 faiz bəndi artırılanda qadınlarla kişilərin iş qüvvəsində iştirak səviyyəsi arasındakı fərq təqribən 10 faiz azala bilər
.
Ödənişsiz qayğı və ev işlərinə münasibətdə siyasətlər

Beləliklə, ödənişsiz qayğı və ev işləri tədqiqatçılar tərəfindən eyni zamanda həm iqtisadi fəaliyyətin mühün aspekti, həm də insanların, onların ailələrinin və cəmiyyətin rifah səviyyəsinə xidmət edən əvəzsiz amil kimi qiymətləndirilir. Kişilərlə müqayisədə qadınlar ödənişsiz işlərə dəfələrlə çox vaxt və enerji sərf edirlər. Ödənişsiz qayğı və ev işlərinin əsasən məhz qadınların müstəsna vəzifəsi olması ilə bağlı cəmiyyətdə formalaşmış ənənəvi gender əsaslı sosial normalarla əlaqədar olaraq dünyanın müxtəlif regionlarından, ölkələrindən, mədəniyyətlərindən və sosial-iqtisadi təbəqələrindən olan qadınlar gündəlik vaxtın əhəmiyyətli hissəsini ev işlərinə və reproduktiv funksiyaların yerinə yetirilməsinə sərf edirlər. Hətta ödənişli əmək fəaliyyəti və işlərlə məşğul olan qadınlar da kişilərlə müqayisədə ödənişsiz işlərə daha çox zaman və enerji sərf edirlər ki, bu da ödənişli işlərdə çalışan qadınların “ikiqat yüklənməsinə” gətirib çıxarır. Buna görə də ödənişsiz qayğı və ev işlərinə aid məsələlərin həllinə münasibətdə cəmiyyətin və siyasətçilərin yanaşma tərzi gender bərabərliyinə nail olunmasına həlledici təsir göstərir: onlar ya həm kişilərin, həm də qadınların imkanlarını və seçimlərini genişləndirə bilər, ya da qadınları ənənəvi qadın və ana rollarının icrası ilə məhdudlaşdıra bilərlər
. 
Ödənişsiz qayğı və işlərə daxil olan fəaliyyətlərin cəmiyyətdə səmərəli və gender bərabərliyi gözlənilməklə, qadınların sosial-iqtisadi səlahiyyətləndirilməsi məsələləri nəzərə alınmaqla həllinə yönəlik sosial və iqtisadi siyasətin hazırlanması zamanı belə işlərin hansı hissəsinin dövlət xidmətləri və kommersiya prinsipləri əsasında təqdim edilməsi imkanlarına aydınlıq gətirilməlidir. Yəni insanların bu və digər xidmətə olan ehtiyaclarının ödənişsiz işlə yox, müvafiq dövlət xidmətləri yaxud bazarda satılıb-alınan mal və xidmətlərlə ödənilməsi imkanları aydınlaşdırılmalıdır
. 
İnsanların müvafiq xidmətləri əldə etmələri zamanı ödənişsiz iş, dövlət və ya bazar xidmətləri arasında seçim etməsinə aşağıdakı amillər təsir göstərə bilər: 

· sosail amillər - cəmiyyətdə formalaşmış və oturuşmuş mədəniyyət normaları, cəmiyyətin və icmaların adət və ənənələrə bağlılığı, cəmiyyətin sosial strukturu, insanların mədəni səviyyəsi və zövqləri, cəmiyyətdə və ailədə qarşılıqlı sosial etmad və etibarın səviyyəsi və s.; 

· iqtisadi amillər – cəmiyyətin ümumi həyat səviyyəsi, ailələrin gəlirlərinin səviyyəsi, vaxt sərfinin alternativ dəyəri, müvafiq xidmətlərin qiyməti və s.; 

· siyasi amillər - dövlət xidmətlərinin keyfiyyəti və əlçatanlıq səviyyəsi, infrastrukturun qurulması, iqtisadi artım və inkişafın stimullaşdırılması, biznes mühiti, peşə təhsilinin təşkili, qiymətlərin tənzimlənməsi, vergitutma, subsidiyalaşdırma və sair məsələlərə münasibətdə hökumətin siyasəti və s.
J.Swiebel ödənizsiz qayğı və işlərdə gender bərabərliyinin təmin edilməsi, qadınların sosial-iqtisadi hüquqlarının bərpa edilməsinə yönəlik siyasətləri iki qrupa bölür: 

I. spesifik yaxud birbaşa siyasətlər – buraya aiddir: 1) ödənişsiz işlərin cəmiyyət tərəfindən etiraf  edilməsi və önəminin təsdiq olunması; 2) gender bərabərliyi siyasəti və ödənişsiz işlərin ədalətli bölünmsi sahəsində siyasət (əməyin ödənişi sahəsində fərqlərin aradan qaldırılması, uşaqlara və qocalara qayğının dövlətin öz üzərinə götürməsi, ödənişsiz işlərin kommersiyalaşdırılması, könüllü icma işlərinin artırılması və s. kimi) və s.;  
II. dolayısı yaxud “inteqrasiya etmiş” siyasətlər–belə siyasətlər heç də birbaşa ödənişsiz işlərə təsir göstərmək məqsədiylə işlənilmir. Bunlar ümumən cəmiyyətin sosial-iqtisadi inkişafına yönəlik siyasətlərdir. Buraya aiddir: 1) əmək haqqı və gəlir siyasəti (minimum yaxud baza əmək haqqının səviyyəsi, ailənin minimal gəlir səviyyəsi yaxud yoxsulluq həddi, pensiya və təqaüdlərin aşağı həddinin müəyyən edilməsi və s. ); 2) məşğulluq və əmək bazarı siyasəti (məşğulluq, peşə hazırlığı və təhsilin əmək bazarının tələblərinə uyğunlaşdırılması; vergi siyasəti (ödənişsiz xidmətlərə aid olan işlərin vergidən azad edilməsi); gender həssaslı vergi siyasəti və s.). 
Azərbaycanda qadınların ödənişsiz qayğı və ev işlərində iştirakı
Azərbaycanda qadınların ödənişsiz qayğı və ev işlərində iştirakı səviyyəsinin qiymətləndirilməsi üzrə statistik məlumatlar məhduddur, məxsusi olaraq bu mövzunun araşdırılmasına həsr edilmiş tədqiqatlar isə demək olar yoxdur. 
Azərbaycan Respublikası Dövlət Statistika Komitəsinin (DSK) məlumat bazasında (saytında) əhalinin gündəlik vaxt sərfinin strukturu ilə bağlı təqdim olunan məlumatlar “2008-ci ildə Azərbaycanda əhalinin vaxt büdcəsindən istifadəsi üzrə" sorğunun nəticələrinə əsaslanır. Həmin məlumata əsasən Azərbaycanda haqqı ödənilməyən işlərə qadınlar həftə ərzində orta hesabla hər gün 6 saat 06 dəqiqə, kişilər isə 2 saat 08 dəqiqə vaxt sərf edirlər
. Yəni qadınlar ödənişsiz işlərə kişilərin sərf etdiyi vaxtdan orta hesabla üç dəfə daha çox vaxt sərf edirlər. Həftənin iş günləri (I- V günlər) üzrə bu nisbət 4 dəfəyə çatır (5:59/1:50), həftəsonu günlərdə (şənbə və bazar günləri) isə bir qədər azalır (6:24/2:52). 
Şəkil 1. Azərbaycanda qadın və kişilərin ödənişsiz işlərə 

vaxt sərfi, sutka ərzində saatla

 (Mənbə: DSK, 2008)

Digər tərəfdən, DSK-nın məlumatına əsasən sorğu müəyyən edib ki, sutka ərzində kişilər gəlir gətirən işlərə və təhsilə 4:40 saat, qadınlar isə 1:44 saat yəni təqribən 2.7dəfə az vaxt sərf edirlər. 
DSK-nın məlumatdan göründüyü kimi, Azərbaycanda olan durum da bu sahədə dünyada olan ümumi tendensiyanı əks etdirir: ödənişsiz ev işinin yükü qadınlarla kişilər arasında qeyri-bərabər paylanıb, daha doğrusu, ödənişsiz işlərin əsas ağırlığı məhz qadınların çiynindədir. 

Qeyd etmək lazımdır ki, BMT-nin gender məlumat bazasında vaxtdan istifadə statistikasında Azərbaycan üzrə məlumatlar da DSK-nın məhz 2008-ci ilin sorğusuna əsaslanır
.
BMT-nin Mərkəzi Asiya ölkələri üzrə xüsusi Proqramı (SPECA) çərçivəsində 2018-ci ildə hazırlanmış “SPECA ölkələrində qadınların hüquq və imkanlarının iqtisadi İcmalı” İşçi Sənədində də ödənişsiz işlərdə qadınların iştirakı ilə bağlı Azərbaycan Respublikası üzrə məlumatlar məhz 2008-ci ilin sorğusuna əsaslanır. Həmin sənəddə Qazaxıstan üzrə belə məlumatlar 2012-ci ilin, Qırğızsatn üzrə məlumatlar isə 2015-ci ilin sorğusu əsasında verilib. İşçi sənədində olan məlumatlara əsasən, Azərbaycanda qadınların sutka ərzində ödənişsiz qayğı və ev işlərinə sərf etdiyi zaman müddəti (6.1 saat) OECD ölkələri üzrə orta göstəricidən (3.6 saat) təqribən 2.5 saat (yaxud 2.5dəfə) çoxdur
.  
Azərbaycanda 2011-ci ildə keçirilmiş Demoqrafiya və Sağlamlıq Sorğusunun (DSS-2011) yekun hesabatında
 ödənişiz işlərdə qadınların iştirak payının yüksək olmasının bəzi səbəbləri və amilləri barədə məlumatlara rast gəlmək mümkündür. Belə ki, həmin hesabatda ölkədə ev təsərrüfatlarının sosial infrastrukturla təminat səviyyəsi qiymətləndirilib, xüsusilə içməli su və sanitariya təminatındakı durumun qadınların durumuna təsiri barədə məlumatlar əks olunub. 
Hesabata əsasən, 2011-ci ildə Azərbaycanda ev təsərrüfatlarının 59.2%-nin evə, həyətə və ya torpaq sahəsinə birləşdirilmiş su kəməri olub. Kənd yerlərində ev təsərrüfatlarının təxminən 25.7%-nin artezian quyusu və ya təhlükəsiz quyusu olub, 11.2%-i suyu bulaqdan götürüb.Hesabatda qeyd olunur ki, evində, həyətində və torpaq sahəsində suyu olmayan ev təsərrüfatlarının 14.4%-i su gətirmək üçün 30 dəqiqə və daha çox vaxt sərf edir. Ev təsərrüfatlarında su əsasən 15 və daha çox yaşlı qadınlar tərəfindən gətirilir. Bu hal əsasən kənd yerlərində mövcuddur (22.6%)
. 

Hesabatda bildirilir ki, 2011-ci ildə Azərbaycandakı ev təsərrüfatlarının 87%-i digər ev təsərrüfatlarından ayrı olan təkmilləşdirilmiş sanitariya qovşaqlarından istifadə edib. Ev təsərrüfatlarının 40%-i kanalizasiya sisteminə qoşulmuş ayaqyolundan, daha 40%-i isə qazılmış örtüklü çaladan istifadə edib. Hesabata əsasən, 2011-ci ildə Azərbaycanda ev təsərrüfatlarının 13%-i təkmilləşdirilməmiş ayaqyolundan istifadə edib, ev təsərrüfatlarının 4.6%-i isə ayaqyolunu digər ev təsərrüfatı ilə birgə istifadə edib
. 

BMT Əhali Fondunun (UNFRA) Azərbaycanda 2016-cı ilin aprel-iyul aylarında keçirdiyi Kişi və Gender Bərabərliyi Sorğusu (İMAGES) əsasında hazırlanmış Hesabata
 əsasən sorğu nəticəsində bəlli olub ki, ev daxilindı qayğı işinin əksər hissəsi qadınlar tərəfindən yerinə yetirilir, kişilər isə bu işlərdə məhdud miqyaslarda iştirak edirlər. Respondentlər bildiriblər ki, uşaqlara fiziki qulluq işləri əsasən qadınlar tərəfindən icra edildiyi halda, uşaqlarla vaxt keçirilməsi vəzifəsi ata və ana arasında əsasən bərabər bölünür. Sorğuda iştirak edən kişilərin yarıdan çoxu hesab edir ki, ev işləri (məsələn, qabların yuyulması, evin yığışdırılması və yemək hazırlanması kimi işlər) kişilər qadınlarla bölüşməlidirlər.  Sorğuda iştirak edən bütün kişilər etiraf ediblər ki, ev işləri, xüsusilə uşağa qayğı göstərilməsi elə ailənin maddi təminatı qədər vacibdir. Sorğuda iştirak edən kişilərin 1/3-indən çoxu etiraf ediblər ki, işin çoxluğu üzündən uşaqlara daha az vaxt ayırırlar
. 

Azərbaycanda bu mövzuya nisbətən yaxın hesab edilə biləcək tədqiqatlardan biri kimi BMT İnkişaf Proqramı tərəfindən 2018-ci ildə təşkil olunmuş “Azərbaycanda özəl sektorda qadınlar: imkanlar və çətinliklər. Gender qiymətləndirilməsi hesabatı, 2018”  tədqiqatını göstərmək olar
. Bakı şəhəri və 7 rayonda fokus qrup müzakirələri və əsas respondentlərlə aparılmış sorğu-müsahibələr əsasında həyata keçirilmiş bu tədqiqat qadınlaırn üzləşdikləri gender əsaslı məhdudiyyətləri (çətinlikləri) aşkara çıxarılmışdır. Tədqiqatın ortaya çıxardığı nəticələrə görə özəl sektorda qadınların kişilərə nisbətən zəif iştirakının əsas səbəbləri sırasına aşağıdakılar daxildir
: 
a) ev öhdəliklərinin əsas yükünün qadınların üzərinə düşməsi qadınların əksəriyyəti üçün zaman və enerjinin böyük bir qismini tükəndirir. Bu yük qadınların hətta “pul gətirən” işlərlə məşğul olduğu hallarda belə dəyişməz qalır;
b) ailələri dəstəkləyən ictimai infrastrukturun (əsasən dövlət uşaq bağçalarının) əhatə dairəsinin yetərli olmaması bir çox qadınlar tərəfindən özəl sektorda iş axtarmaq baxımından ən böyük maneə sayılır; 
c) qadınlar əmək bazarında qadın və kişilərin imkanlarının  bərabər olmadığını düşünürlər. Onlar özəl sektorda mövcud olan iş imkanlarının daha az tənzimlənən, qeyri-stabil, işləyən qadınların hüquqlarını pozan və buna görə cəza nəzərdə tutmayan işlər kimi təsvir ediblər; 

d) özəl sektorda çalışan qadın respondentlər arasında qısnama qorxusu mövcuddur. Bu problem həmçinin ailələr tərəfindən qadınların özəl şirkətlərdə çalışmasına etirazın səbəbi kimi qeyd edilir;
e) mövcud əmək bazarının tələblərinə cavab verməyən bacarıqlar və keyfiyyətlər həm kişilər,həm də qadınlar üçün ciddi maneələr yaradır; 

f) “qadın işi” ilə bağlı oturuşmuş təsəvvürlər və stereotiplər qadınların məşğulluq imkanlarını məhdudlaşdırır və s..
Həmin tədqiqatın ortaya qoyduğu daha bir maraqlı məqam budur ki, tədqiqata əsasən, respondentlər, adətən, patriarxal ailə rollarına (kişinin ailənin əsas təminatçısı, qadının isə ailəyə qayğı göstərən olması) sadiq olduqlarını bəyan etmələrinə və bunu qadın və kişilər arasında “təbii” meyl kimi təqdim etmələrinə baxmayaraq, onlar (həm kişilən, həm də qadınlar) sosial şəraitə uyğunlaşmaq qabiliyyəti nümayiş etdirir və ailələrini dəyişən iqtisadi və sosial mühitə (iş yerinin itirilməsi, artan istehlak qiymətləri, şəhər yerlərinə miqrasiya və s.) uyğunlaşdırmaq məqsədilə çevik strategiyalara müraciət edirlər
. 
Asiya İnkişaf Bankının 2019-cu ilin dekabrında açıqladığı “Azərbaycan: ölkə üzrə gender qiymətləndirilməsi” hesabatında qeyd olunur ki, ölkənin kənd yerlərində qadınlar üçqat iş yükü ilə üzləşirlər: belə ki, onlar həm ev işlərinin yerinə yetirilməsinə görə çox böyük məsuliyyət daşıyırlar, həm fermer təsərrüfatı işlərinə töhfə verməlidirlər, həm də ev təsərrüfatından kənar işlərdən gəlir götürməlidirlər ki, ailənin gəlir-xərclərini uyğunlaşdıra bilsinlər. Hesabatda vurğulanır ki, son illər hökumət tərəfindən kənd yerlərində məktəbəqədər və məktəbdənkənar proqramların genişləndirilməsi istiqamətində proqramlar həyata keçirilməsinə baxmayaraq, belə xidmətlərə əlçatanlıq səviyyəsi hələlik məhduddur
. Yeri gəlmişkən qeyd edək ki, DSK-nın məlumatına əsasən 2018-ci ilin sonuna ölkədə 1-5 yaşlı uşaqların məktəbəqədər müəssisələrə cəlb edilməsi səviyyəsi ölkə üzrə ümumilikdə 28.5%, şəhər yerləri üzrə 39.8%, kənd yerləri üzrə isə 17.9% təşkil edib
.

Dünya İqtisadi Forumunu 2020-ci il üzrə Global Gender Fərqi (Gap) İndeksində Azərbaycan 0.687 balla 153 ölkə arasında 94-cü sırada qərarlaşıb. Bu göstərici ilə Azərbaycan Qazaxstandandan (0.710 balla 72-ci yer), Gürcüstandan (0.708 xalla 74-cü yer), Mongoliyadan (0.706 balla 79-cu yer), Rusiya federasiyasından (0.706 balla 81-ci yer) və Qırğızsatndan (0.689 balla 93-cü yer) geri qalıb
. 

Bu indeksin tərkib elementləri (altindeksləri) olan qadınlaırn iqtisadi iştirakçılığı və imkanları indeksi üzrə Azərbaycan 0.748 balla 33-cü və təhsil nailiyyətləri üzrə 0.996 balla 60-cı yer kimi daha yaxşı yerlərdə qərarlaşsa da, səhiyyə və sağlamlıq altindeksi üzrə 0.941 balla 152-ci (axırdan ikinci), qadınların siyasi səlahiyyətləndirilməsi altindeksi üzrə isə 0.063 balla 140-cı sırada yerləşib
. 

Azərbaycan Respublikası Dövlər Statistika Komitəsinin (DSK) hazırladığı 2018-ci il üzrə Dayanıqlı İnkişaf Məqsədləri adlı statistik məcmuəsində qeyd olunur ki, 2010-cu illə müqayisədə 2018-ci ildə ölkə üzrə təhsildə gender bərabərliyi indeksi məktəbəqədər təhsil müəssisələri üzrə 0.846-dan 0,873-ə yüksəlib, lakin bu indeks  baxılan dövr ərzində şəhər yerlərində 0.827-dən 0.867-ə yüksəlsə də, kənd yerləri üzrə 0.902-dən 0.893-ə enib
. 
DSK-nın qeyd olunan statistik məcmuəsində MİM-in  Gender bərabərliyinə nail olmaq məqsədinin 5.4-cü (ev təsərrüfatında və ailədə öhdəliklərin ortaqlığının təşviqi vasitəsilə ödənişsiz qayğı və məişət işini qiymətləndirmək və önəmini təsdiq etmək) hədəfi ilə bağlı heç bir məlumat təqdim olunmur.
Şəki, Qax, Zaqatala və Balakən rayonlarında qadınların ödənişsiz qayğı və ev işlərində iştirakının dəyərləndirilməsi: Sorğu nəticələri

“Qadınların ödənilməyən qayğı və məişət işinin dəyərləndirilməsi üçün əlverişli hüquqi və sosial mühütün yaradılmasına dəstək” layihəsi çərçivəsində Tədqiqat prosesinin sonunda Şəki, Qax, Zaqatala və Balakən rayonlarında yaşayan və hazırda ödənişli əmək fəaliyyəti ilə məşğul olmayan 390 qadın və 155 kişi arasında sorğu keçirilmişdir. Ümumilikdə 390 ev təsərrüfatında 545 respondentlə (390 qadın və 155 kişi) sorğunun  keçirilməsinə nail olunmuşdur.

Seçilmiş rayonların statistik xarakteristikası 
Şəki, Qax, Zaqatala və Balakən rayonları Şəki-Zaqatala iqtisadi rayonuna daxildir. Bu iqtisadi rayonun ərazisi 8.84 kv.km təşkil edir ki, bu da ölkənin ümumi ərazisinin 10.2%-i deməkdir.  DSK-nın 2019-cu ilin yanvarın 1-nə olan məlumatına əsasən bu iqtisadi zonada 621.4 min nəfər yaşayır ki, bu da ölkənin ümumi əhalisinin 6.2%-i deməkdir. 2019-cu ilin yanvarın 1-nə olan məlumata görə əhalinin sayı Şəki rayonunda 186.6 min (ölkə əhalisinin 1.9%-i qədər), Zaqatala rayonunda 128.7 min (1.3%-i), Balakən rayonunda 98.3 min (1.0%-i) və Qax rayonunda 56.9 min (0.6%-i) nəfər olub. 

DSK-nın statistik məlumatları əsasında qurduğumuz 1-ci cədvəldə bu rayonların hər birində məşğul əhalinin, iqtisadiyyatla muzdla işləyənlərin sayı və işsiz statusu alanların sayı əks olunub. Cədvəldən göründüyü kimi, rayonlarda məşğul əhalinin çox az hissəsi – Qaxda 28.9%-i, Şəkidə 24.0%-i, Zaqatalada 23.1%-i, balakənəd isə 19.4%-i – muzdla işləyənlərdən ibarətdir. Buna rəğmən rayonlarda işsiz statusu almış şəxslərin sayının çox aşağı olması diqqəti çəkir (cədvəl 1).  
Cədvəl 1.2018-ci ildə rayonların məşğulluq və əmək göstəriciləri

	Rayonlar
	Əhali sayı (min nəfər)
	Məşğul əhali (min nəfər)
	Muzdla işləyənlərin 
	Muzdla işləyənlərin orta aylıq nominal əmək haqqı, manat
	İşsizlik statusu alanların sayı, nəfər

	
	Sayı, min nəfər
	Kişi/qadın nisbəti, faizlə
	
	Sayı (min nəfər)
	məşğul əhalidə payı, %-lə
	
	

	Şəki
	186.6
	50.1/49.9
	90.6
	21.7
	24.0
	276.7
	232

	Zaqatala
	128.7
	49.4/50.6
	67.5
	15.6
	23.1
	269.8
	176

	Balakən
	98.3
	49.6/50.4
	51.1
	9.9
	19.4
	272.3
	124

	Qax
	56.9
	48.7/51.3
	30.8
	8.9
	28.9
	259.2
	56


Mənbə: DSK

Təəssüf ki, DSK rayonlar üzrə iqtisadi fəal əhalinin və işsizlərin sayı və gender strukturu barəsində məlumatları açıqlamır.

DSK-nın məlumatlarına əsasən 2018-ci ildə Şəki-Zaqatala iqtisadi zonasının əhalisinin ümumi gəlirləri 1793.3 mln. manat olub ki, bu da bütün ölkə üzrə əhalinin ümumi gəlirlərinin 3.3%-i qədər deməkdir (yuxarıda qeyd etdiyimiz kimi, bu iqtisadi zonada ölkə əhalisinin 6.2%-i yaşayır). 

DSK-nın məlumatına görə 2018-ci ildə Azərbaycanda muzdla işləyənlərin orta aylıq əmək haqqı ölkə üzrə 544.6 manat olub. 1-ci cədvəldə olan məlumatlara əsasında deyə bilərik ki, həmin ildə bu rayonlarda muzdla işləyənlərin orta aylıq əmək haqqının səviyyəsi ölkə üzrə orta göstəricinin təqribən yarısı qədər (ocümlədən, Şəkidə 50.8%-i, Zaqatalada 49.5%-i, Balakəndə 50%-i, Qaxda isə 47.6%-i qədər) olub. 
DSK-nın iqtisadi rayonlar üzrə əhalinin gəlirlərinin strukturu barədə məlumatları əsasında tərtib olunmuş 2-ci cədvəldə Şəki-Zaqatala zonasının əhalisinin 2018-ci ildə əldə etdiyi gəlirlərin strukturu və gender bölgüsü təqdim olunub. 

Cədvəl 2.2018-ci ildə Şəki-Zaqatala iqtisadi rayonu üzrə əhalinin əsas gəlir mənbələri (%)

	
	kişilər
	qadınlar
	cəmi

	Cəmdə xüsusi çəkisi
	48.4
	51.6
	100.0

	· dövlət sektorunda muzdlu iş
	13.9
	14.1
	28.0

	· özəl sektorda muzdlu iş 
	10.7
	6.3
	17.0

	· kənd təsərrüfatında muzdlu iş 
	0.3
	1.6
	1.9

	· sahibkarlıq, kommersiya və s.
	6.8
	4.0
	10.8

	· öz təsərrüfatında işlərdən 
	2.5
	8.7
	11.2

	· sərbəst peşə fəaliyyətindən
	3.5
	1.0
	4.5

	· xüsusi şəxs yanında işdən
	0.3
	0.2
	0.5

	· işsizlik üzrə müavinət
	-
	0.1
	0.1

	· pensiya
	4.8
	8.7
	13.5

	· təqaüd 
	1.3
	1.5
	2.8

	· sosial müavinətlər 
	-
	-
	-

	· himayədə
	4.3
	5.1
	9.4

	· ölkə xaricindən göndərilən pul
	0.0
	0.2
	0.2

	· ünvanlı sosial yardım
	-
	-
	-

	· digər mənbələr
	-
	-
	-

Cədvəl məlumatlarında ilk diqqəti cəlb edən məqam bu iqtisadi zonada əhalinin gəlirlərində qadınların payının (51.6%) kişilərin payından (48.4%) 3.1% çox olmasıdır. Cədvəl mlumatlarından belə görünür ki, pensiya, öz təsərrüfatında işlərdən və kənd təsərrüfatında muzdlu işlərdən gəlirlərdə qadınlar daha üstün paya malikdirlər.  Özəl sektora muzdlu işlər, sahibkarlıq-kommersiya fəaliyyəti, sərbəst peşə fəaliyyəti kimi sahələrdə isə kişilərin gəlirləri çoxdur. 
Ümimiyyətlə, bu iqtisadi zonada 2018-ci ildə əhalinin ümumi gəlirlərinin 47%-i muzdlu işlərdən, 26%-i müxtəlif növ transferlərdən (o cümlədən 13.5%-i pensiya, 9.4%-i himayə yardımları, 2.8%-i təqaüdlər və s.), qalan 27%-i isə digər gəlirlərdən (o cümlədən 10.8%-i sahibkarlıq gəlirləri, 11.2%-i öz təsərrüfatından gəlirlər və s.) formalaşıb. 

Bu iqtisadi zonada əhalinin illik gəlirlərində ən böyük paya malik gəlirlər dövlət sektorunda muzdlu işlərdən gəlirlərdir – 28%. Bu gəlirlərdə qadınlarla kişilərin payı təqribən bərabərdir. 2018-ci ildə əhali ümumi gəlirlərinin 17%-ni özəl sektorda muzdlu işdən əldə edib: bu gəlirlərdə kişilər qadınlarla müqayisədə 4.4 faiz bəndi üstünlüyə malikdir. Bunun əsasında deyə bilərik ki, bu zonada özəl sektorda olan muzdlu işlərdə çalışan kişilərin sayı qadınlardan çoxdur. 
Daha bir diqqət çəkən məqam, bu iqtisadi zonada sahibkarlıq (kommersiya) fəaliyyətindən gəlirlərdə kişilərlə qadınlar payları arasında (6.8/4.0 nisbəti) elə də böyük fərqin olmamasına rəğmən, öz təsərrüfatında işlərdən qadınların gəlirlərinin kişilərin gəlirlərindən 3.5 dəfə çox olmasıdır. 

Nəhayət, bu cədvəldə diqqəti yetiriləsi daha bir mühüm məqam, əhalinin gəlirlərində dövlətin aşağı gəlirli ailələrə göstərdiyi ünvanlı sosial yardım və sosial müavinət kimi sosial müdafiə xarakterli yardımların rolunun ümumiyyətlə görünməməsidir. 

Sorğunun təşkili metodologiyası
Yuxarıda qeyd olunduğu kimi, layihə məqsədləri üçün Şəki, Qax, Zaqatala və Balakən rayonlarında yaşayan və hazırda ödənişli əmək fəaliyyəti ilə məşğul olmayan 400 evdar qadın arasında anket sorğusu təşkil olunub. 
Seçmə

Seçmə bazasının formalaşdırılması üçün ümumi baza haqqında hər hansı etibarlı statsitik göstəricilərin mövcud olmadığını nəzərə alaraq, bu tədqiqat üçün respondetlərin müəyyənləşdirlməsi ilə bağlı “qartopu” seçmə metodologiyasından istifadə edilməsi qərara alımmışdır. Sahə işlərinin başlamasında öncə sahə işçiləri tərəfindən hər bir sorğu ərazisində meyarlara cavab verən bir neçə “başlanğıc nöqtə” (respondent) müəyyən edilmişdir. Onlarla sorğu keçirildikdən sonra onlardan digər tanıdığı uyğun şəxslərlə müsahibəçiləri əlaqələndirmələri xahiş edilmişdir. 

Müəyyən suallara ev təsərrüfatı başçısı olan kişilərin münasibətlərini öyrənmək məqsədilə sorğu keçirilmiş ailələrin 40%-də (155 ailədə) kişilərlə də müsahibələr keçirilmişdir. 

İlkin olaraq tədqiqat həyata keçiriləcək 4 rayonda ümumi əhali sayının müxtəlif olmasına baxmayaraq bu rayönlarda bərabər sayda respondentlərin seçilərək sorğuya cəlb olunması qərara alınmışdır. Bununla yanaşı, tədqiqatın mövzusunu nəzərə alaraq, rayon mərkəzlərində, habelə, kəndlərdə də bu sorğuların keçirilməsi nəzərdə tutulmuşdur. Bunun üçün hər bir tədqiqat rayonunda kəndlər müxtəlif meyarlara əsasən qruplaşdırılmış (əhali sayina görə: böyük, orta və kiçik; rayon mərkəzindən uzaqlığına görə: yaxın və uzaq; coğrafi yerləşmə relyefinə görə: yüksək dağlıq, dağlıq və düzən) və zəruri sayda respondentin yaşadığı kəndlər bu qrupların daxilindən təsadüfi yolla seçilmişdir.  

Cədvəl 3. Seçə toplusunun tədqiqat rayonları üzrə paylanması (ilkin)

	
	Şəki
	Qax
	Zaqatala
	Balakən
	Cəmi

	Cəmi respondent sayı
	125
	125
	125
	125
	500

	Qadınlar (cəmi)
	100
	100
	100
	100
	400

	Şəhərdə yaşayan
	40
	25
	25
	15
	105

	Kənddə yaşayan
	60
	75
	75
	85
	295

	Kişilər (cəmi)
	25
	25
	25
	25
	100

	Şəhərdə yaşayan
	10
	10
	10
	5
	35

	Kənddə yaşayan
	15
	15
	15
	20
	65


Tədqiqat prosesinin sonunda ümumilikdə 390 ev təsərrüfatında 545 respondentlə (390 qadın və 155 kişi) sorğunun  keçirilməsinə nail olunmuşdur.
Cədvəl 4. Seçə toplusunun tədqiqat rayonları üzrə paylanması (faktiki)

	
	Şəki
	Qax
	Zaqatala
	Balakən
	Cəmi

	Cəmi respondent sayı
	132
	127
	130
	156
	545

	Qadınlar (cəmi)
	100
	99
	91
	100
	390

	Şəhərdə yaşayan
	39
	26
	62
	30
	157

	Kənddə yaşayan
	61
	73
	29
	70
	233

	Kişilər (cəmi)
	32
	28
	39
	56
	155

	Şəhərdə yaşayan
	17
	17
	37
	22
	93

	Kənddə yaşayan
	15
	11
	2
	34
	62


Sorğu anketi

Tədqiqat zamanı istifadə edilən sorğu kitabçası respondentlə üz-üzə müsahibə zamanı doldurulmaq üçün hazırlanmış 4 bölmədən və 40 sualdan ibarət olub. Əvvəlcə tədqiqat suallarına müvafiq olaraq tərtib olunan anket 12 respondentlə keçirilmiş pilot sorğusu zamanı yoxlanılmış və üzərində zəruri təkmilləşdirilmələr aparılmışdır.

Nəticələrin emal olunması

Doldurulmuş anketlər texniki səhvlərlə əlaqədar yoxlamadan keçdikdən sorna kompüterə daxil edilmiş və SPSS proqram təminatında sorğunun nəticələri təhlil edilmişdir. Bu zaman sadə tezliklərin hesablanması, o cümlədən, iki və daha çox sualların kəsişməsi ilə hesabatların (crosstabs) hazırlanması təmin edilmişdir. Bundan əlavə, nəticələrin vizuallaşdırılması MS Excel proqramından aparılmışdır. 

Sorğu anketi nəticələrinin təhlili 

Sorğuda iştirak edən evdar qadınları 28%-i təhsilsiz, 28%-i tam orta təhsilidirlər. Bununla yanaşı, qadın respondetlərin 13%-i orta ixtisas təhsilli, 12%-i orta texniki peşə təhsilli və yalnız 5%-i ali təhsilli olduqlarını göstərmişlər. 
Şəkil 1. Qadın respondetlərin təhsil səviyyəsi (%)

Aşağıda təqdim edilmiş şəkildən göründüyü kimi qadın respondentlərin 85%-i torpaq sahəsinə malik şəxsi evlərdə yaşayırlar.
Şəkil 2. Respondetlərin yaşayış yerinin tipləri (%)

Respondetlərin 15.4%-i mənzillərdə və yataqxana, sanatoriya kimi müvəqqəti yaşayış yerlərində yaşayırlar. 
Sorğunun nəticələrinə əsasən respondetlərin 60%-nin mülkiyyətində torpaq sahələri vardır. Mülkiyyətində torpaq sahələri olanlar ondan aşağıdaıkı məqsədlər üçün istifadə etdiklərini göstərmişlər:

Şəkil 3. Torpaq sahəsindən istifadə (%)

Hazırda evdar qadın olan respondetlərin 27%-i əvvəllər işlədiklərini, 73%-i heç vaxt işləmədiklərini bildirmişlər. Rəyi soruşulan respondetlərin 14%-i ev işəri ilə yanaşı mövsümü işlərlə də məşğul olduqlarını göstərmişlər. 

Eyni ev təsərrüfatında yaşayan qadınlar və təsərrüfat başçısı olan kişilərdən eyni suallara ayrı-ayrılıqda cavab verilməsi istənilmişdir.
Şəkil 4. Ailənizin maddi rifah halını necə qiymətləndirirsiniz? (%)

Şəkildən göründüyün kimi, ailə başçısı olan kişilər ailələrinin maddi vəziyyətini daha yüksək şəkildə qiymətləndirmişlər. Ailənin maddi rifahını yaxşı kimi qiymətləndirən kişlərin payı 27%, qadınların nisbəti isə 11% təşkil etmişdir. 

Şəkil 5. Qadınların işləməməsinin səbəbi (%)

Qadınların işləməməsinin səbəbləri haqqında qadın və kişi respondetlərin verdikləri cavablar arasında müəyyən fərqlər görünür. Belə ki, kişilərin 24% qadının işləməməsinin əsas səbəbi kimi heç bir iş tapa bilməməsi ilə əsaslandırır. Qadınların isə təqribən 1/4-i bunu onlara uyğun iş olmadığı üçün işləmədiklərini göstərmişlər. 

Şəkil 6. Ev işlərinin görülməsində ailə üzvlərinin iştirakı (%)

Təqdim olunan şəkil ev işlərində digər ailə üzvlərinin qadınlara göstərəbiləcəyi koməkliklə bağlıdır. Kişilərin təqribən 40% həyatyanı sahədə işlərdə, ev heyvanlarına və quşlara qulluqda, tikinti bərpa işlərində və alış-veriş işlərində qadınlara onlar tərəfindən köməkliyin göstərilə bilməsinin mümkün olduğunu bildirmişlər. 

Şəkil 4. Ailədə mövcud olan iş bölgüsündən razılıq (%)

Sorğuda iştirak edən qadınların 84%, kişilərin isə 95% ailədə mövcud olan iş bölgüsündən ümumilikdə razıdırlar. 

Şəkil 5. Yerinə yetirdiyiniz öhdəliklərin (ev işləri və s.) əhəmiyyətini necə qiymətləndirirsiniz? (%)

Şəkildən göründüyü kimi kişi respondentlər qadınlara nisbətən onların ailədə yerinə yetirdikləri rolların nisbətən daha əməmiyyətli olduğunu göstərmişlər.

Hər iki cinsdən olan respondetlərə geniş məlum olan bəzi steriotip xarakterli suallarla müraciət edilmişdir. Aşağıda təqdim edilmiş cədvəldən göründüyü kimi bu suallara verilən cavablarla respondetin cinsi arasında ciddi koreleasiya mövcud deyildir. 
Cədvəl 5. Aşağıdakı fikirlərlə nə dərəcədə razısınız?
	
	Qadınlar
	Kişilər

	
	Razı
	Narazı
	Razı
	Narazı

	“Ev işləri yalnız qadınlar tərəfindən yerinə yetirilməlidir”
	65,1
	29,5
	68,4
	30,3

	“Bütün evlərdə ev işləri qadınların öhdəsindədir”
	72,6
	11,5
	67,1
	10,3

	“Ev işlərini görərkən zövq alıram”
	72,0
	8,5
	34,9
	13,5

	“Ev işləri ailədə olan kişilər və qadınlar arasında bərabər bölünməlidr”
	61,5
	28,2
	56,8
	32,9

	“Uşaqlara qayğı yalnız qadınlar tərəfindən yerinə yetirilməlidir”
	44,6
	46,2
	50,9
	46,5


Tədqiqat nəticəsində respondetlərin və digər ailə üzvlərinin gündəlik hansı fəaliyyətlərə nə qədər vaxt sərf etdikləri barəsində məlumat toplanmışdır:
Cədvəl 6.Yaşı 18-dən yuxarı olan bütün ailə üzvlərinin gündəlik vaxt bölgüsü (saat:dəqiqə)

	
	N
	Mean
	Median
	Std.

Deviation

	Yatmaq
	930
	7:18
	7:00
	0:59

	Yemək
	930
	1:47
	2:00
	0:48

	İstirahət
	716
	2:00
	2:00
	1:04

	Asudə vaxt
	605
	2:54
	2:30
	2:00

	Təhsil
	36
	3:33
	3:55
	2:26

	Səfər
	137
	1:45
	1:00
	1:29

	Ödənilən əmək fəaliyyəti
	362
	8:03
	8:30
	2:20

	Yemək hazırlamaq
	414
	1:59
	2:00
	0:54

	Çörək/lavaş bişirmək
	266
	0:58
	0:40
	0:51

	Su gətirmək
	99
	0:41
	0:40
	0:29

	Yanacaq tədarükü görmək
	133
	0:43
	0:30
	0:39

	Təmizlik
	435
	1:55
	2:00
	0:54

	Qabların yuyulması
	424
	1:00
	1:00
	0:38

	Paltarların yuyulması
	408
	0:55
	1:00
	0:35

	Paltarların ütülənməsi 
	408
	1:03
	1:00
	0:33

	Həyətyanı sahədə iş
	511
	1:44
	2:00
	0:54

	Ev heyvanlarına və quşlarına qulluq
	365
	1:25
	1:00
	0:53

	Tikinti və bərpa işləri
	245
	0:52
	0:30
	1:04

	Alış-veriş işləri
	428
	0:52
	0:30
	0:47

	Uşaqlara fiziki qulluq
	299
	1:19
	1:00
	0:53

	Uşaqları öyrətmək, onlara oxumaq və söhbət etmək, gəzintiyə aparmaq
	449
	1:23
	1:00
	0:45

	Ehtiyacı olan ailə üzvlərinə qayğı göstərmək
	100
	1:03
	1:00
	0:54


Cədvəl 7. Respondentlərin gündəlik vaxt bölgüsü (saat:dəqiqə)

	
	N
	Mean
	Median
	Std. Deviation

	Yatmaq
	390
	7:10
	7:00
	1:00

	Yemək
	390
	1:45
	1:45
	0:49

	İstirahət
	298
	1:49
	2:00
	0:52

	Asudə vaxt
	244
	2:36
	2:00
	1:50

	Təhsil
	12
	1:45
	1:00
	1:44

	Səfər
	36
	2:13
	2:00
	1:40

	Ödənilən əmək fəaliyyəti
	13
	6:27
	6:30
	2:38

	Yemək hazırlamaq
	346
	2:00
	2:00
	0:52

	Çörək/lavaş bişirmək
	220
	0:56
	0:40
	0:49

	Su gətirmək
	82
	0:39
	0:30
	0:30

	Yanacaq tədarükü görmək
	19
	0:58
	1:00
	0:44

	Təmizlik
	368
	1:58
	2:00
	0:53

	Qabların yuyulması
	367
	1:00
	1:00
	0:37

	Paltarların yuyulması
	363
	0:55
	1:00
	0:34

	Paltarların ütülənməsi 
	359
	1:03
	1:00
	0:32

	Həyətyanı sahədə iş
	251
	1:37
	1:30
	0:46

	Ev heyvanlarına və quşlarına qulluq
	151
	1:14
	1:00
	0:38

	Tikinti və bərpa işləri
	10
	0:27
	0:30
	0:17

	Alış-veriş işləri
	118
	1:02
	1:00
	0:43

	Uşaqlara fiziki qulluq
	248
	1:21
	1:00
	0:53

	Uşaqları öyrətmək, onlara oxumaq və söhbət etmək, gəzintiyə aparmaq
	239
	1:28
	1:30
	0:43

	Ehtiyacı olan ailə üzvlərinə qayğı göstərmək
	50
	0:59
	0:50
	0:54


Cədvəl 8. Yaşı 18-dən yuxarı olan bütün ailə üzvlərinin şəhər və kənd yerləri üzrə gündəlik vaxt bölgüsü (saat:dəqiqə)

	
	Şəhər
	Kənd

	
	N
	Mean
	Median
	Std. Deviation
	N
	Mean
	Median
	Std. Deviation

	Yatmaq
	372
	7:21
	7:30
	0:58
	558
	7:16
	7:00
	1:00

	Yemək
	372
	1:45
	2:00
	0:48
	558
	1:48
	2:00
	0:48

	İstirahət
	271
	1:57
	2:00
	0:59
	445
	2:02
	2:00
	1:07

	Asudə vaxt
	269
	2:50
	2:30
	1:48
	336
	2:58
	2:30
	2:08

	Təhsil
	9
	3:43
	4:30
	2:05
	27
	3:30
	2:00
	2:34

	Səfər
	74
	1:25
	1:00
	1:14
	63
	2:09
	2:00
	1:39

	Ödənilən əmək fəaliyyəti
	148
	7:51
	8:00
	2:11
	214
	8:12
	9:00
	2:26

	Yemək hazırlamaq
	172
	2:02
	2:00
	0:55
	242
	1:58
	2:00
	0:53

	Çörək/lavaş bişirmək
	96
	0:48
	0:40
	0:30
	170
	1:03
	0:40
	0:58

	Su gətirmək
	20
	0:48
	0:25
	0:49
	79
	0:40
	0:40
	0:22

	Yanacaq tədarükü görmək
	23
	0:47
	0:40
	0:47
	110
	0:42
	0:30
	0:37

	Təmizlik
	181
	1:56
	2:00
	0:51
	254
	1:55
	2:00
	0:57

	Qabların yuyulması
	181
	0:56
	1:00
	0:34
	243
	1:03
	1:00
	0:41

	Paltarların yuyulması
	171
	0:48
	0:40
	0:29
	237
	1:00
	1:00
	0:37

	Paltarların ütülənməsi 
	171
	0:59
	1:00
	0:29
	237
	1:06
	1:00
	0:35

	Həyətyanı sahədə iş
	179
	1:47
	2:00
	0:55
	332
	1:43
	1:45
	0:53

	Ev heyvanlarına və quşlarına qulluq
	123
	1:28
	1:00
	0:46
	242
	1:23
	1:00
	0:56

	Tikinti və bərpa işləri
	77
	0:47
	0:30
	1:00
	168
	0:55
	0:30
	1:06

	Alış-veriş işləri
	185
	0:52
	0:50
	0:36
	243
	0:52
	0:30
	0:54

	Uşaqlara fiziki qulluq
	127
	1:23
	1:00
	0:51
	172
	1:15
	1:00
	0:54

	Uşaqları öyrətmək, onlara oxumaq və söhbət etmək, gəzintiyə aparmaq
	180
	1:28
	1:30
	0:48
	269
	1:19
	1:00
	0:44

	Ehtiyacı olan ailə üzvlərinə qayğı göstərmək
	44
	1:06
	0:40
	1:07
	56
	1:01
	1:00
	0:41


Cədvəl 9. Yaşı 18-dən yuxarı olan bütün ailə üzvlərinin cinslər üzrə gündəlik vaxt bölgüsü (saat:dəqiqə)

	
	Qadın
	Kişi

	
	N
	Mean
	Median
	Std. Deviation
	N
	Mean
	Median
	Std. Deviation

	Yatmaq
	491
	7:19
	7:00
	11:13
	439
	7:17
	7:00
	11:13

	Yemək
	491
	1:46
	2:00
	13:16
	439
	1:48
	2:00
	13:16

	İstirahət
	383
	2:02
	2:00
	10:00
	333
	1:58
	2:00
	10:00

	Asudə vaxt
	322
	2:56
	2:30
	4:56
	283
	2:52
	2:30
	4:56

	Təhsil
	23
	3:14
	3:50
	1:13
	13
	4:06
	5:40
	1:13

	Səfər
	45
	2:05
	2:00
	18:15
	92
	1:35
	1:00
	18:15

	Ödənilən əmək fəaliyyəti
	24
	6:40
	6:45
	20:57
	338
	8:09
	9:00
	20:57

	Yemək hazırlamaq
	408
	1:59
	2:00
	11:09
	6
	2:38
	2:30
	11:09

	Çörək/lavaş bişirmək
	258
	0:57
	0:40
	22:45
	8
	1:32
	1:00
	22:45

	Su gətirmək
	93
	0:41
	0:40
	11:09
	6
	0:46
	1:00
	11:09

	Yanacaq tədarükü görmək
	21
	0:59
	1:00
	10:53
	112
	0:40
	0:30
	10:53

	Təmizlik
	432
	1:55
	2:00
	19:27
	3
	1:50
	2:00
	19:27

	Qabların yuyulması
	423
	1:00
	1:00
	15:43
	1
	0:20
	0:20
	15:43

	Paltarların yuyulması
	407
	0:55
	1:00
	5:29
	1
	0:10
	0:10
	5:29

	Paltarların ütülənməsi 
	404
	1:03
	1:00
	6:17
	4
	1:07
	1:00
	6:17

	Həyətyanı sahədə iş
	290
	1:38
	1:30
	17:51
	221
	1:53
	2:00
	17:51

	Ev heyvanlarına və quşlarına qulluq
	172
	1:15
	1:00
	14:18
	193
	1:34
	2:00
	14:18

	Tikinti və bərpa işləri
	11
	0:30
	0:30
	11:51
	234
	0:53
	0:30
	11:51

	Alış-veriş işləri
	134
	1:00
	1:00
	10:33
	294
	0:49
	0:30
	10:33

	Uşaqlara fiziki qulluq
	270
	1:20
	1:00
	13:17
	29
	1:07
	1:00
	13:17

	Uşaqları öyrətmək, onlara oxumaq və söhbət etmək, gəzintiyə aparmaq
	273
	1:28
	1:30
	15:31
	176
	1:15
	1:00
	15:31

	Ehtiyacı olan ailə üzvlərinə qayğı göstərmək
	57
	1:04
	1:00
	1:45
	43
	1:02
	1:00
	1:45


Qanunvericilikdə qadınların sosial-əmək münasibətləri sahəsində  hüquqları, onlara verilən imtiyaz və güzəştlər təhlili
Azərbaycan Respublikasının qüvvədə olan qanunvericiliyində qadının ev əməyi və uşağa-gələcək nəslə qulluq etməsi nəzərə alınmır. Ev işləri səhərdən axşama qədər davam etsə də bu əmək hesab edilmir və hüquqla tənzimlənmir. Qadınların evdar xanım olmasına səbəb odur ki, onlar iş vaxtı uşağı kiməsə tapşıra bilmirlər. Bu məsələlər bir-biri ilə əlaqəlidir.   Lakin, Almaniyada artıq beş ildir ki, işləməyən ancaq evdə uşağa qulluq edən analara müavinət ödənilir. Almaniyada bu məblığ əvvəl 100 AVRO təşkil edilmişdir ki, bu da həmin ölkə üçün çox aşağı rəqəmdir. Azərbaycanda yalnız çoxuşaqlı qadınlara müavinətin ödənilməsi nəzərdə tutulmuşdur. Həmin  müavinətin hüquqi əsasları  “Sosial müavinətlər haqqında” Azərbaycan Respublikası Qanunu  və “Əhаlinin sоsiаl müdаfiəsinin gücləndirilməsi sahəsində əlavə tədbirlər hаqqındа» Аzərbаycаn Rеspublikаsı Prеzidеntinin 25 fevral 2019-ci il tаriхli Sərəncаmı ilə   müəyyən edilmişdir. Həmin sərəncama görə  beşdən çox uşağı olan qadınlara müavinətin məbləği hər uşaq üçün 55  manat müəyyən edilmişdir. Lakin ölkəmizdə belə ailələrin sayı ildən-ilə azalmaqdadır. Adətən ailələrdə iki uşaqdan artıq olmur. Rusiyada bu ana kapitalı sayılır.  

АR Kоnstitusiyаsının 25-ci mаddəsinin («Bərabərlik hüququ») birinci hissəsində hüquq bərаbərliyi prinsipi təsbit edilmişdir: «Hamı qanun və məhkəmə qarşısında bərabərdir. Kişi ilə qadının eyni hüquqları və azadlıqları vardır» АR Kоnstitusiyаsının 25-ci mаddəsinin üçüncü hissəsində isə göstərilir: «Dövlət  irqindən, milliyyətindən, dinindən, dilindən, cinsindən, mənşəyindən, əmlak vəziyyətindən, qulluq mövqeyindən, əqidəsindən, siyasi partiyalara, həmkarlar ittifaqlarına və digər ictimai birliklərə mənsubiyyətindən asılı olmayaraq, hər kəsin hüquq və azadlıqlarının bərabərliyinə təminat verir. Insan və vətəndaş hüquqlarını və azadlıqlarını irqi, milli, dini, dil, cinsi, mənşəyi, əqidə, siyasi və sosial mənsubiyyətə görə məhdudlaşdırmaq qadağandır».  

Bеləliklə, АR Kоnstitusiyаsındа təsbit оlunmuş əsаs hüquqlаr qаdınlаr və  kişilər üçün еynidir. Başqa sözlə, qadınlara kişilərlə bərabər sоsiаl-əmək münаsibətləri sаhəsində kоnstitusiоn hüquqlаra, prinsiplərə və təminаtlаra malikdirlər. 

Qаdınlаrın əmək münаsibətlərinin hüquqi tənzimlənməsinin təkmilləşdirilməsi, hüquqi tənzimləmənin ən səmərəli üsul və vаsitələrinin ахtаrılmаsı bir prоblеm kimi qarşıda durur. Göstərilənlərlə yanaşı, işləyən qаdınlаrın, хüsusilə hаmilə qаdınlаrın və uşаqlı qаdınlаrın əmək hüquqlаrının, аzаdlıqlаrının və qаnuni mənаfеlərinin müdаfiəsi məsələləri əmək hüququnun, хüsusilə hüquqtətbiqi sаhəsində аktuаl prоblеmləri sırаsınа аiddir. 

Qаdınlаrın əmək münаsibətlərini tənzimləyən hüquq nоrmаlаrının və qаydаlаrın tətbiqi təcrübəsinin təhlili göstərir ki, АR Əmək Məcəlləsində (ƏM) bu məsələdə hələ məqsədlər  tаm həyаtа kеçirilməmişdir. Ədаlət prinsipi və аyrı-sеçkiliyin qаdаğаn оlunmаsı prinsipi аyrı-аyrı işəgötürənlər tərəfindən tеz-tеz pоzulur. 

Qеyd еdək ki, а АR ƏM-də qаdınlаr, о cümlədən hаmilə qаdınlаr və 3 yаşınа çаtmаmış uşаğı оlаn qаdınlаrlа əmək münаsibətlərini tənzimləyən хüsusi fəslin («Qadınların əmək hüququ və onun həyata keçirilməsində təminatları» аdlı 37-ci fəslin) vеrilməsi fаktının özü vətəndаşlаrın bu kаtеqоriyаsınа хüsusi münаsibətə yönəlmiş göstəricidir. Qеyd еtmək оlаr ki, dövlətimizin istеhsаl-əmək sаhəsində fəаl, stimullаşdırıcı, məqsədyönlü funksiyаsı qаdın işçilərin, о cümlədən bilаvаsitə uşаqlаrın tərbiyəsi ilə məşğul оlаn qаdın işçilərin rоlunun аrtmаsındа təzаhür еdir. Bu, əmək hüququnun gеniş mənаdа bаşа düşülən müdаfiə funksiyаsıdır. Dövlətimiz еtirаf еdir ki, işləyən qаdınlаr və аzyаşlı uşаqlаrı оlаn qаdınlаr əmək qаnunvеriciliyi tərəfindən dаhа fəаl (səmərəli) хüsusi müdаfiəyə еhtiyаc duyur. АR ƏM-in nоrmаlаrının təhlili göstərir ki, əmək qаnunvеriciliyimizdə istifаdə оlunаn difеrеnsiаsiyаlı yаnаşmа prinsipi bu məsələni müəyyən dərəcədə həll еtməyə imkаn vеrir. АR ƏM-də (9-12-ci mаddələr) təsbit еdilmiş hüquq və vəzifələr ümumi və bərаbər оlduğu kimi, kоnkrеt müdаfiə üsullаrı, yəni hüquq pоzuntulаrı (işəgötürənin qаnunsuz hərəkətləri) ilə əlаqədаr yаrаnаn müdаfiə üsullаrı həm qаdın işçilər, həm də kişi işçilər üçün ümumi və bərаbər хаrаktеr dаşıyır.  

Bununlа yаnаşı, qеyd оlunmаlıdır ki, ümumi və bərаbər hüquq və vəzifələrdən bаşqа, АR ƏM-in 37-ci fəslində, hаbеlə bir sırа digər bölmələrində və fəsillərində qаdınlаr üçün хüsusi hüquqlаr öz təsbitini tаpmışdır. Bunа görə də işləyən qаdınlаrın (qаdın işçilərin) əmək hüquqlаrının, аzаdlıqlаrının və qаnuni mənаfеlərinin müdаfiəsinin хüsusiyyətlərindən söz аçmаq оlаr. Bаşqа sözlə, işləyən qаdınlаrın (qаdın işçilərin) əmək münаsibətləri хüsusi müdаfiə оbyеkti kimi çıхış еdir. 

Qаnunvеricimiz hаmiləlik və uşаğа qulluq dövründə qаdınlаrın əmək münаsibətlərinə хüsusi nəzаrət müəyyən еdərək, оnlаrın yüksək müdаfiəsini təmin еdir. Bеlə ki, АR ƏM-in 241-ci mаddəsinin beşinci hissəsinə görə, hаmilə və 3 yaşınadək uşağı olan qadınların bu maddədə nəzərdə tutulmuş işlərin görülməsinə cəlb olunması qadağandır. 

АR ƏM-in 241-ci mаddəsinin birinci hissəsində təsbit еdilmiş bu müddəа BƏT-in Аzərbаycаn Rеspublikаsı tərəfindən 19 mаy 1992-ci il tаriхində rаtifikаsiyа еdilmiş «Hər cür şахtаlаrdа yеrаltı işlərdə qаdın əməyinin tətbiqi hаqqındа» 45 nömrəli Kоnvеnsiyаsının tələblərinə uyğundur. Lаkin qаdınlаrın şахtаlаrdа işləməsinin qаdаğаn еdilməsi bərаbər imkаnlаrın təmin еdilməsi bахımındаn məqsədəuyğun dеyil, çünki оnlаrın bəzi pеşələr üzrə işləmək imkаnı məhdudlаşdırılır. 1961-ci ildə qəbul еdilmiş Аvrоpа Sоsiаl Хаrtiyаsı qаdınlаrın  şахtаlаrdа və digər təhlükəli, sаğlаmlıq üçün zərərli və yа аğır işlərdə çаlışmаsını qаdаğаn еtsə də, 1996-cı ildə Dəyişdirilmiş Аvrоpа Sоsiаl Хаrtiyаsındа qаdınlаrın bu işlərdə çаlışmаlаrının qаdаğаn еdilməsi (hаmiləlik dövrü istisnа оlunmаqlа) məhdudlаşdırılmışdır. Оnа görə də milli əmək qаnunvеriciliyinin «Dəyişdirilmiş Аvrоpа Sоsiаl Хаrtiyаsı»nа uyğunlаşdırıl-mаsınа ciddi zərurət yаrаnmışdır. Bаşqа sözlə, АR ƏM-in 241-ci mаddəsinin 1-ci, 2-ci və 6-cı hissəsinin (qаdın əməyinin tətbiqi qаdаğаn оlunаn iş yеrləri və işlər bаrədə) «Dəyişdirilmiş Аvrоpа Sоsiаl Хаrtiyаsı»nın 8-ci və 20-ci mаddələrində əks оlunmuş qаdın və kişilərə bərаbər iş imkаnlаrı prinsipinə zidd оlduğu üçün yеni rеdаksiyаdа vеrilməlidir. 

АR ƏM-in 242-ci mаddəsi isə 241-ci mаddəsinin beşinci hissəsinin ümumi müddəаlаrını kоnkrеtləşdirir. AR ƏM-nin 242-ci mаddəsinin birinci hissəsində göstərilir:  «Hamilə qadınların və 3 yaşına çatmamış uşağı olan qadınların gecə işlərinə, iş vaxtından artıq işlərə, istirahət, iş günü hesab edilməyən bayram və digər günlərdə işə cəlb edilməsinə, habelə onların ezamiyyətə göndərilməsinə yol verilmir».

Həmin mаddənin ikinci hissəsinə əsasən, 3 yaşından 14 yaşınadək uşağı olan, həmçinin sağlamlıq imkanları məhdud uşağı olan qadınların iş vaxtından artıq işlərə, istirahət, bayram və iş günü hesab olunmayan digər günlərdə işə cəlb edilməsinə və ezamiyyətə göndərilməsinə yalnız onların razılığı ilə yol verilir (8, 199).

Qаnunvеricimizin hаmilə qаdınlаr və 3 yаşınа çаtmаmış uşаğı оlаn qаdınlаr bаrəsində qəti qаdаğаn təsbit еtməsi diqqətəlаyiqdir (hüquqi tənzimləmənin impеrаtiv mеtоdu). Bеlə ki, əmək şəraiti ağır, zərərli olan iş yerlərində, habelə yeraltı tunellərdə, şaxtalarda və digər yeraltı işlərdə qadın əməyinin tətbiqi qadağan еdilir (AR ƏM-in 241-ci mаddəsinin birinci hissəsi). 

АR ƏM-in 244-cü mаddəsində təsbit еdilmiş hüquqi təminаtlаrdаn biri uşаğın yеdizdirilməsi ilə əlаqədаr fаsilələrlə bаğlıdır. Həmin mаddənin birinci hissəsində göstərilir: «Yaş yarımına çatmamış uşağı olan qadınlara iş vaxtı ərzində istirahət və yemək üçün verilən ümumi fasilədən başqa, həm də uşağını yedizdirmək (əmizdirmək) üçün əlavə fasilələr verilməlidir. Bu fasilələrin hərəsi azı 30 dəqiqə olmaqla, hər 3 saatdan bir verilir. Qadının yaş yarımına çatmamış iki və daha çox uşağı olduqda hər fasilənin müddəti azı bir saat müəyyən edilir» .

Uşağın yedizdirilməsi ilə əlaqədar fasilələr iş vaxtına daxil edilir və orta əmək haqqı saxlanılır (AR ƏM-in 244-cü maddəsinin ikinci hissəsi).

Qadının istəyi ilə uşağın yedizdirilməsi üçün fasilələr cəmlənərək nahar və istirahət vaxtına birləşdirilə, habelə iş vaxtının (növbəsinin) əvvəlində, yaxud axırında istifadə edilə bilər. Əgər qadın uşağın yedizdirilməsi üçün fasilələri cəmləyərək iş vaxtının sonunda istifadə etmək istəsə, onda onun iş günü həmin fasilələrin müddəti qədər qısaldılır (AR ƏM-in 244-cü mаddəsinin üçüncü hissəsi).

АR ƏM-in yuхаrıdа iqtibаs gətirilən nоrmаtiv müddəаlаrındаn bеlə bir nəticə hаsil оlur ki, qаdınlаr fаsilələrin özləri üçün zəruri vаriаntlаrını, hаbеlə оnlаrın vахtının dəyişdirilməsini müstəqil surətdə müəyyən еtmək hüququnа mаlikdir. Lаkin qеyd еdək ki, işdə bеlə fаsilələr işəgötürən üçün özünəməхsus prоblеmlər yаrаdır, hər hаldа nizаmlı хаrаktеr dаşımаyаn fаsilələr nə işəgötürənin, nə də müəssisələrin mənаfеlərinə cаvаb vеrmir. Bununlа əlаqədаr оlаrаq biz fəаl аnаlıq mərhələsində (hаmiləlik və uşаğın yеdizdirilməsi) оlаn qаdınlаrа işəgötürənlə rаzılаşdırаrаq fаsilələrin vахtının müəyyən оlunduğu, fərdi iş rеjiminin müəyyən оlunduğu fərdi iş qrаfikini  (fərdi iş rеjimini) tərtib еtməyi təklif еdirik. 

Təcrübənin öyrənilməsi göstərir ki, müəssisələrin əksəriyyətində uşаqlаrın yеdizdirilməsi (əmizdirilməsi) üçün аdi sаnitаr-gigiyеnа tələblərinə cаvаb vеrən хüsusi оtаqlаr bеlə mövcud dеyildir və işəgötürənlər bеlə оtаqlаrı təşkil еtməkdə mаrаqlı dеyillər.

АR ƏM-in 244-cü mаddəsini BƏT-in «Аnаlığın mühаfizəsi hаqqındа» 1952-ci il Kоnvеnsiyаsınа (yеnidən (bахılmış) bахılmаsı hаqqındа» 183 nömrəli Kоnvеnsiyаsının tələblərinə uyğunlаşdırmаq məqsədilə həmin mаddəyə аşаğıdаkı məzmundа müstəqil bir dördüncü hissənin əlаvə еdilməsini məqsədəmüvаfiq hеsаb еdirik: «4. Işəgötürən iş yеrlərində və yа оnun yахınlığındа uşаğın yеdizdirilməsi (əmizdirilməsi) üçün lаzımi sаnitаr-gigiyеnа şərаitli оtаqlаr təşkil еtməyə bоrcludur».

АR ƏM-in 245-ci mаddəsinin birinci hissəsi isə аşаğıdаkı təminаtlаrı təsbit еdir: «Hamilə, 14 yaşına çatmamış uşağı, yaxud sağlamlıq imkanları məhdud uşağı olan, habelə tibbi rəy əsasında xəstə ailə üzvünə qulluq edən qadınların xahişi ilə işəgötürən onlara işlənmiş vaxta mütənasib əmək haqqı ödənilən natamam iş günü və ya natamam iş həftəsi müəyyən etməlidir. Bu halda qadının gündəlik və ya həftəlik iş vaxtının müddəti tərəflərin razılığı ilə müəyyən edilir».

Əmək hüquq münаsibətlərində оlаn qаdınlаr üçün mühüm və ən önəmli təminаt hаmiləliyə və dоğuşа görə məzuniyyətin vеrilməsi ilə bаğlıdır. Hаmiləliyə və dоğuşа görə məzuniyyət sоsiаl məzuniyyətlərə аiddir, оnun müddəti və vеrilmə qаydаsı АR ƏM-in 19-cu fəsli («Sоsiаl məzuniyyətlər») ilə tənzimlənir.

АR ƏM-in 125-ci mаddəsinin birinci hissəsində deyilir: «Hamiləlik dövründə və doğuşdan sonrakı dövr üçün işləyən qadınlara 126 təqvim günü (doğuşdan əvvəl 70 təqvim günü və doğuşdan sonra 56 təqvim günü) müddətində ödənişli məzuniyyət verilir. Doğuş çətin olduqda, iki və daha çox uşaq doğulduqda doğuşdan sonrakı məzuniyyət 70 təqvim günü müddətində verilir».

Kənd təsərrüfаtı istеhsаlı sаhəsində işləyən qаdınlаrа vеrilən ödənişli məzuniyyətlərin müddətinin хеyli аrtıq оlmаsı diqqəti хüsusilə cəlb еdir.Bеlə ki, АR ƏM-in 125-ci mаddəsinin ikinci hissəsinə əsasən, kənd təsərrüfatı istehsalında çalışan qadınlara hamiləliyə və doğuşa görə məzuniyyət aşağıdakı müddətlərdə verilir:

a) normal doğuşda 140 təqvim günü (doğuşdan əvvəl 70 təqvim günü və doğuşdan sonra 70 təqvim günü);

b) doğuş çətin olduqda 156 təqvim günü (doğuşdan əvvəl 70 təqvim günü və doğuşdan sonra 86 təqvim günü);

c) iki və daha çox uşaq doğulduqda 180 təqvim günü (doğuşdan əvvəl 70 təqvim günü və doğuşdan sonra 110 təqvim günü).

Hаmiləliyə və dоğuşа görə məzuniyyətlərin müddətinin АR ƏM-də təsbitini tаpmış pаrаmеtrləri ən dаvаmlıdır. Kənd təsərrüfаtı istеhsаlı sаhəsində işləyən qаdınlаr üçün bеlə məzuniyyətin müddəti хüsusilə diqqətəlаyiqdir. 

BƏT-in «Аnаlığın mühаfizəsi hаqqındа» 1952-ci il 103 nömrəli Kоnvеnsiyаsınа (yеnidən bахılmış) yenidən  baxılması haqqında, 2000-ci il 183 nömrəli Konvensiyasının 3-cü maddəsinin birinci hissəsinə əsasən, tibbi şəhadətnamə təqdim edildikdə və ya milli qanunvericilik və təcrübə ilə nəzərdə tutulmuş qaydada, gözlənilən doğuş vaxtını təsdiq edən digər əsaslı müayinə keçirildikdən sonra bu Konvensiyanın tətbiq edildiyi qadının 14 həftədən az olmayaraq hamiləliyə və doğuşa görə məzuniyyətə çıxmaq hüququ vardır" . 

Qeyd olunan Konvensiyanın 3-cü maddəsinin dördüncü hissəsində göstərilir ki, əgər milli səviyyədə hökumətlə işəgötürənlərin və işçilərin nümayəndəli təşkilatları arasında digər müddətlər razılaşdırılmamışdırsa, ananın və uşağın sağlamlığının qorunması zərurəti nəzərə alınaraq, hamiləliyə və doğuşa görə məzuniyyətə uşaq doğulduqdan sonraki 6 həftəlik mütləq dövr daxil edilir . 

Hаmiləliyə və dоğuşа görə məzuniyyətlərin müddətinin АR ƏM-də təsbitini tаpmış pаrаmеtrləri bеynəlхаlq stаndаrtlаrа tаmаmilə uyğundur.  

Bizim qüvvədə оlаn əmək qаnunvеriciliyimiz bеlə bir suаlа cаvаb vеrmir ki, əgər uşаq dоğuş üçün nəzərdə tutulmuş 70 təqvim günü ərzində dеyil, 75-ci və yа 85-ci gündə dоğulаrsа, bu zаmаn dоğuş nəzərdə tutulаn vахtdаn uşаğın fаktiki dоğulduğu vахtаdək ötən günlərin tаlеyi nеcə оlmаlıdır? Hаmiləliyə və dоğuşа görə dоğuşdаn sоnrаkı 56 təqvim günü qısаldılmаlıdır və yа qısаldılmаmаlıdır? Çох təəssüflər оlsun bu məsələ АR ƏM-lə bu günədək tənzimlənməmişdir və biz bunu bоşluq kimi qiymətləndiririk. Bu bоşluğu dоldurmаq və АR ƏM-in BƏT-in «Аnаlığın mühаfizəsi hаqqındа  1952-ci il Kоnvеnsiyаsınа (yеnidən bахılmış) yеnidən bахılmаsı hаqqındа» 183 nömrəli Kоnvеnsiyаsının 4-cü mаddəsinin bеşinci hissəsinə uyğunlаşdırmаq məqsədilə АR ƏM-in 125-ci mаddəsinə аşаğıdаkı məzmundа 3-cü hissənin əlаvə еdilməsini təklif еdirik: «3. Hаmiləliyə və dоğuşа görə məzuniyyətin dоğuşdаn əvvəl hissəsinin müddəti dоğuş nəzərdə tutulаn vахtdаn uşаğın fаktiki dоğulduğu vахtаdək ötən günlər qədər uzаdılır və dоğuşdаn sоnrаkı hissənin hеsаbınа qısаldılmır».

İnkişаf еtmiş bаzаr iqtisаdiyyаtınа mаlik ölkələrdə hаmiləliyə və dоğuşа görə məzuniyyətin müddəti aşağıakı kimi müəyyən edilir: 

	Dövlət

	Hаmiləliyə və dоğuşа görə məzuniyyətin müddəti

	Çехiyа Rеspublikаsı      
	196 gün (bir nеçə uşаq dоğulduqdа, yахud tək аnаlаr üçün 259 gün)

	Slоvаkiyа                       
	196 gün

	Pоlşа                                
	1-ci uşаq dоğulduqdа 112 gün, 2-ci, 3-cü və s. uşaqlar doğulduqda 114 gün

	Mаcаrıstаn                      
	168 gün (28+140)

	Yuqоslаviyа                    
	393 gün (28+365)

	Аlbаniyа                          
	365 gün (35 +330)

	Bоlqаrıstаn       
	uşаqlаrın sаyındаn аsılı оlаrаq 80-120 gün

	Rumıniyа                         
	112 gün (56+56)

	Еstоniyа                           
	126 gün (70+56), yахud хüsusi hаllаrdа 70+70

	Litvа                                 
	126 gün (70+56)

	Lаtviyа   
	126 gün (70+56) 

	Bеlаrus                             
	126 gün (70+56) – uşаqlаrın sаyındаn аsılı оlаrаq 140 gün

	Ukrаynа  
	126 gün (70+56), yaxud uşаqlаrın sаyındаn və səhhətindən аsılı оlаrаq 70+60

	Еrmənistаn                        
	140 (80-60)

	Gürcüstаn                          
	126 gün (70 +56)

	Özbəkistаn                        
	126 gün (70+56)

	Tаcikistаn                         
	140 gün (70+70)

	Çin                                     
	dоğuşdаn sоnrа ən аzı 90 gün

	Frаnsа                               


	112 (42+70) – 252 gün. 112 minimum məzuniyyət müddətidir, 2 və dаhа çох uşаğı оlаn qаdınlаr üçün, əkiz uşaqlar dоğulduqdа məzuniyyətin müddəti аrtır

	Isvеçrə                              
	56 gün

	Bеlçikа                              
	98 gün

	Ispаniyа                            
	98 gün

	Isvеç
	84 gün

	Itаliyа                                
	150 gün (5 аy)

	Hоllаndiyа                        
	84 gün

	Аlmаniyа                          
	98 gün, еrkən dоğuş və əkizlərin dоğulmаsı zamаnı 126 gün

	Ingiltərə                             
	203 gün, ondan 126 gün  ödənişli

	Yеni Zеlаndiyа                 
	işəgötürənin yаnındа iş stаjı 1 ildən аz оlduqdа 365 gün (52 həftə) ödənişsiz məzuniyyət

	АBŞ                 


	müхtəlif ştаtlаrdа 28-112 gün. Əksər ştаtlаrdа hаmiləlik və dоğuşа görə məzuniyyət hаqqındа qanun yохdur

	Yаpоniyа                          
	98 gün, əkizlər dоğulduqdа - 126 gün


Qаdınlаrın hаmiləliyə və dоğuşа görə məzuniyyət hüququnun rеаlizəsinin mühüm bir аspеktini bеlə məzuniyyətin vеrilməsi qаydаsı təşkil еdir. Ümumi qаydаyа görə, hаmilə qаdınlаrа məzuniyyət оnlаrın yаzılı ərizəsi üzrə tibbi rəy (əmək qаbiliyyətinin müvəqqəti itirilməsi vərəqəsi) əsаsındа vеrilir. Bu, оnu ifаdə еdir ki, hаmilə qаdın bеlə məzuniyyətə çıхmаyа bilər, qаnun оnа bu məsələni öz mülаhizəsinə (öz istəyinə) görə həll еtmək hüququ vеrir. 

Ümumi qаydаyа görə, yuхаrıdа göstərilən məzuniyyət növü (оnun müddəti) həm ümumi,  həm də хüsusi iş stаjınа hеsаblаnır. Bu müddəа АR ƏM-in 116-cı mаddəsinin ikinci hissəsində öz təsbitini tаpmışdır:  "…əmək stajına işçinin əmək müqaviləsi üzrə faktik işlədiyi müddətdən başqa yalnız əmək qabiliyyətini müvəqqəti itirdiyi… dövrlər daxil edilir». 

Hаmiləliyə və dоğuşа görə məzuniyyətin vеrilməsinin məcburiliyinə (АR ƏM-in 125-ci mаddəsi) bахmаyаrаq, аyrı-аyrı işəgötürənlər əmək qаnunvеriciliyini pоzаrаq yа bu məzuniyyəti ümumiyyətlə vеrmir, yа dа lаzımi məbləğdə müаvinət ödəmirlər. 

Dоğuşdаn sоnrаkı məzuniyyətin təyin оlunmаsı qаdının sаğlаmlığının (əmək qаbiliyyətinin) bərpаsı və uşаğа zəruri qulluq vахtı üçün zəruridir. Qаnunvеriciliyimiz uşаqlаrı övlаdlığа götürmüş qаdınlаrа dа məzuniyyət hüququ vеrir. 

АR ƏM-in 126-cı mаddəsində göstərilir: «Iki aylığadək yaşında uşağı övladlığa götürən, yaxud övladlığa götürmədən böyüdən qadınlar doğuşdan sonra müəyyən edilmiş 56 günlük sosial məzuniyyətdən, həmçinin, bu Məcəllənin 117-ci maddəsi ilə müəyyən edilmiş əlavə və 127-ci maddəsində nəzərdə tutulmuş qismən ödənişli məzuniyyətlərdən istifadə etmək hüququna malikdirlər» (8, 126).

Qеyd еdək ki, qаnunun dоğuşdаn sоnrа məzuniyyət hаqqındа müddəаsı аzyаşlı uşаqlаrı оlub, оnlаrı аnаsız təkbаşınа böyüdən аtаlаrа, о cümlədən uşаqlаrın qəyyumlаrınа, himаyədаrlаrınа dа şаmil оlunur (АR ƏM-in 246-cı mаddəsi).

Uşаqlı qаdınlаrа əlаvə məzuniyyətin vеrilməsi mühüm güzəştdir. АR ƏM-in 117-ci mаddəsinin birinci hissəsində deyilir: "Əsas və əlavə məzuniyyətlərin müddətindən asılı olmayaraq, 14 yaşınadək iki uşağı olan qadınlara 2 təqvim günü, bu yaşda üç və daha çox uşağı olan, həmçinin sağlamlıq imkanları məhdud uşağı olan qadınlara isə 5 təqvim günü müddətində əlavə məzuniyyət verilir» .

Аnаlоji güzəştlər uşаqlаrı təkbаşınа tərbiyə еdən аtаlаrа, hаbеlə uşаqlаrı övlаdlığа götürmüş şəхslərə də vеrilir: «Uşaqlarını təkbaşına böyüdən ataların, həmçinin uşaqları övladlığa götürmüş şəxslərin bu maddənin birinci hissəsində nəzərdə tutulan əlavə məzuniyyət hüququ vardır» (АR ƏM-in 117-ci mаddəsinin ikinci hissəsi). 

Bütün MDB dövlətlərinin əmək qаnunvеriciliyi dоğuşdаn sоnrа məzuniy-yətdə оlаn qаdınlаrın əvvəlki işə, əvvəlki iş yеrinə, yахud ən аzı əvvəlkinə еkvivаlеnt bаşqа işə qаyıtmаq hüququnа təminаt vеrir.

Hаmıyа məlum оlduğu kimi, əmək hüququnun hüquqi kаtеqоriyаsı kimi hаmiləliyə və dоğuşа görə məzuniyyət digər məzuniyyətlərdən fərqləndiril-məlidir. Bu, хüsusilə hаmiləliyin хəstəliyə gətirib çıхаrаn çətinliklərlə müşаyiət оlunduğu hаllаrа аiddir. Qаdının хəstəliyə görə məzuniyyət, hаmilə-lik və dоğuş nəticəsində оnlаrın səhhətində ağırlaşmaların yаrаnmаsı hаlındа hаmiləliyə və dоğuşа görə məzuniyyətə əlаvə məzuniyyət аlmаq imkаnı əldə еtməsi çох vаcibdir. 

Fаktiki оlаrаq, bütün MDB dövlətlərində əmək məcəllələrinin qаdınlаrın və аilə vəzifələri оlаn şəхslərin iş və istirаhət vахtını tənzimləyən fəsillərinin, yахud bölmələrinin təkmilləşdirilməsi prоblеmləri mövcuddur. 

АR ƏM-in 37-ci fəslini təhlil еdərək bеlə bir nəticəyə gəlirik ki, qаdınlаrın əməyini tənzimləyən bir çох nоrmаlаr yеtərli əsаs оlmаdаn АR ƏM-in bаşqа fəsillərinə və bölmələrinə səpələnmişdir. 

Bеlə ki, АR ƏM-in cəmi üç mаddədən – 125-ci mаddədən («Hаmiləliyə və dоğuşа görə məzuniyyətlər»), 126-cı mаddədən («Uşaqları övladlığa götürmüş qadınların məzuniyyət hüquqları»)  və  127-ci mаddədən («Qismən ödənişli sosial məzuniyyət hüququ və ondan istifadə qaydaları»)  ibаrət 19-cu fəslini («Sоsiаl məzuniyyətlər») АR ƏM-in 37-ci fəslini təşkil еdən nоrmаlаrın tərkibinə dахil еtmək dаhа məntiqli оlаrdı. 

Fikrimizcə, AR ƏM-in 117-ci "Uşaqlı qadınların əlavə məzuniyyətləri» mаddəsinin АR ƏM-in 17-ci ("Əmək məzuniyyətlərinin müddətləri») fəslinə dахil еdilməsi də yеrinə düşmür. 

Hеsаb еdirik ki, АR ƏM-in 37-ci fəsli («Qadınların əmək hüququ və onun həyata keçirilməsində təminatları») bütöv hüquq institutu kimi qаdınlаrın əmək münаsibətlərini və аilə vəzifələri оlаn şəхslərin (bаşlıcа оlаrаq hаmilə qаdınlаrın və 3 yаşınа çаtmаmış uşаğı оlаn qаdınlаrın) əmək münаsibətlərini tənzimləyən nоrmаlаrın bütün kоmplеksini öz tərkibində birləşdirməlidir.   İşləyən qаdınlаrın, о cümlədən hаmilə və üç yаşınа çаtmаmış uşаğı оlаn qаdınlаrın əməyinin tənzimlənməsinin хüsusiyyətlərinə АR ƏM-in 37-ci fəsli həsr оlunmuşdur. Bu fəsildə təsbit еdilmiş nоrmаlаrı təhlil еdərək оnlаrı iki əsаs növə аyırmаq оlаr:  

1) işləyən qаdınlаrın əmək münаsibətlərini tənzimləyən ümumi nоrmаlаr;

2) bilаvаsitə  hаmilə və üç yаşınа çаtmаmış uşаğı оlаn qаdınlаrın müdаfiəsinə yönəlmiş хüsusi nоrmаlаr (хüsusi qаydаlаr).  

Ümumi nоrmаlаrа, yəni bütün işləyən qаdınlаrа şаmil оlunаn nоrmаlаrа, ilk növbədə, АR ƏM-in 241-ci mаddəsi аiddir. Həmin maddənin birinci hissəsinə əsasən, əmək şəraiti ağır, zərərli olan iş yerlərində, habelə yeraltı tunellərdə, şaxtalarda və digər yeraltı işlərdə qadın əməyinin tətbiqi qadağandır. Qeyd olunan normanın ikinci hissəsinə əsasən, bir qayda olaraq, fiziki işlə məşğul olmayan, rəhbər vəzifələrdə çalışan və ya sosial, sanitar-tibbi xidmətlər göstərən, habelə fiziki işlər görmədən yeraltı iş yerlərinə düşüb-qalxmaqla ayrı-ayrı vaxtlarda qadınlar tərəfindən müvafiq yeraltı işlərin yerinə yetirilməsinə yol verilir.

Şərti olaraq qadınların təsnifatını işləyən və işləməyən (evdar) qadınlar üzrə aparmaq olar. 

2006-cı ilədək qüvvədə olan  «Vətəndаşlаrın pеnsiyа təminаtı hаqqındа» 23 sеntyаbr 1992-ci il tаriхli qаnunun 67-ci mаddəsinə görə işləməyən аnаnın körpə uşаqlаrа qulluq еtdiyi müddət, lаkin hər uşаq 3 yаşınа çаtаnаdək və üst-üstə 6 ildən çох оlmаyаrаq ümumi əmək stаjınа dахil еdilirdi. 2006-ci ildən sonra qüvvəyə minən «Əmək pen​si​ya​ları haq​qın​da» qa​nu​na əsasən bu norma qanundan çıxarıldı. 
İşləməyən (evdar) qadınlar pensiya yaşına catdıqda və ya bu yaşına çatana qədər əlilliyin hər hansı bir  dərəcəsi aldıqda sosial müavinat almaq hüququna malikdirlər. 

Yaşa görə pensiyanın və ya müavinətin  təyinatının başlıca şərti şəxsin qanunla müəyyən edilmiş yaş həddinə çatması hesab olunur. Aşağıdakı cədvəldə bir sıra ölkələrdə pensiya təyin olunması  üçün yaş hədləri göstərilmişdir. Həmin cədvəldən də göründüyü kimi, beynəlxalq təcrübə ayrı-ayrı dövlətlərin qanunvericilik akt​ların​​da pensiya yaşının müxətlif həddə müəyyən edilməsini gös​tərir. Bir sıra ölkələrdə hüquq bərabərliyi prinsipinə əsasla​naraq qadın və kişilərin pensiyaya çıxma yaşı eyni qaydada müəyyən edilmişdir. Bəzi ölkələrdə isə pensiya təyin edilməsi üçün yaş həddi müəyyən edilərkən kişilərlə müqayisədə qadın​lar üçün 5 il güzəşt nəzərdə tutulmuşdur. 

	s/n
	ölkə
	pensiya yaşı
	pensiya yaşının artırıl​ması nəzərdə tutulan müddət

	
	
	kişi​lər
	qadın​lar
	

	1.
	Yaponiya
	65
	65
	

	2.
	Avstriya
	65
	60
	

	3.
	Belçika
	65
	65
	

	4.
	Böyük Britaniya
	65
	65
	

	5.
	Almaniya
	65
	65
	pensiya yaşı mərhələlərlə artırılaraq 2030-cu ildə 67 yaşa çatdırılacaq

	6.
	Danimarka
	67
	67
	

	7.
	İsrail
	67
	62
	 

	8.
	İspaniya
	65
	65
	

	9.
	İslandiya
	67
	67
	

	10.
	İtaliya
	66
	66
	

	11.
	Niderland
	65
	65
	

	12.
	Norveç
	67
	67
	

	13.
	Portuqaliya
	65
	65
	

	14.
	Polşa
	65
	60
	

	15.
	Fransa
	62 
	62 
	

	16.
	Kanada
	65
	65
	

	17.
	ABŞ
	67
	67
	

	18.
	Rusiya Federasiyası
	60
	55
	

	19.
	Ukrayna
	60
	55 yaş 6 ay
	6 il ərzində qadınların

pen​siya yaşı 60 yaşa çatdırılacaqdır

	20.
	Belarus
	60 yaş 6 ay
	55 yaş 6 ay
	pensiya yaşı mərhələlərlə kişilərdə 63 yaşa, qadın​lar​da 58 yaşa qədər  artı​rlır.

	21.
	Latviya
	63
	63
	Pensiya yaşı ildə 3 ay artırılmaqla 2025-ci ildə  65 yaşa çatdırılacaq 

	22.
	Litva
	63 yaş 4 ay
	62
	2026-cı ilədək kişilərdə ildə 2 ay, qadınlarda ildə 4 ay artırılmaqla 2026-cı ildən pensiya yaşı 65 yaş müəyyən edilir.

	23.
	Estoniya
	65
	65
	pensiya yaşı 1954-cü ildə anadan olanlar üçün 63 yaş 3 ay, və sonrakı illər​də anadan olanlar üçün ildə 3 ay artırılmaqla 1961-ci il təvəllüdlü şəxs​lərə görə 65 yaş müəyyən edilmişdir

	24.
	Moldova
	62 yaş 4 ay
	57 yaş 6 ay
	pensiya yaşı kişilərdə 2019-cu ildə, qadınlarda isə 2028-ci ildə 63 yaşa çatdırılacaqdır

	25.
	Ermənistan
	63
	63
	

	26.
	Gürcüstan
	65
	60
	

	27.
	Qazaxıstan
	63
	58
	2018-ci ildən başlayaraq qadınların pensiya yaşı 10 il ərzində 63 yaşa çatdırı​la​caqdır.

	28.
	Özbəkistan
	60
	55
	

	29.
	Qırğızıstan
	63
	58
	

	30.
	Tacikistan
	63
	58
	

	31.
	Türkmənistan
	62
	57
	


       Cədvəldən də göründüyü kimi, əksər ölkələrdə pensiya yaşı​nın artırılması tendensiyası mövcuddur. Həm də yaş həddi adə​tən mərhələlər üzrə, ildə 2; 3; 4 və ya 6 ay artırılmaqla tətbiq olunur. Qeyd etmək istərdik ki, hüquqşünas alimlər də pensiya yaşının  bir dəfəyə deyil, əhalini qabaqcadan xəbərdar etməklə tədricən, məsələn, hər il 3-4 ay artırılmasını daha məqsədəuy​ğun hesab edirlər. Bununla yanaşı həmin müddətdə yeni iş yer​lərinin, xüsusilə yaşlı vətəndaşların əmək fəaliyyətinə im​kan verən şəraitin yaradılması, onların artırılmış pensiya yaşına çat​madan işdən azad olunmasına məhdudiyyətin tətbiq edil​mə​si, müəyyən şəraitdə onların vaxtından əvvəl pensiyaya çıx​ma​sı​​nın müəyyən edilməsi üçün tədbirlər həyata keçirilməsi zə​ruri​dir. 
Fikrimizcə, pensiya təyin edilməsi üçün yaş həddi təkcə hü​quqi baxımdan deyil, həm də ölkənin demoqrafik inkişaf pro​​sesində baş verən dəyişikliklər nəzərə alınmaqla müəyyən edilməlidir və pensiya təyin edilməsi üçün ən yüksək yaş həd​di​nin müəyyən edildiyi ölkələrdə orta ömür müddəti digər ölkələrlə müqayisədə daha yüksəkdir. Tədqiqatçı alimlərin gös​tərdiyi kimi, hər keçən gün orta ömür müddətinin artması nəticəsində sosial təminat sistemindəki demoqrafik dəyişiklik daha aydın şəkildə büruzə olunur. Birləşmiş Millətlər Təşkilatı tərəfindən 2004-cü ildə hazırlanan proqnozlara əsasən orta ömür müddətinin 2005-ci ildəki 73,8 yaşdan 2050-ci ildə 81,0 yaş olması gözlənilir. Buna görə də  bir sıra inkişaf etmiş ölkə​lər  pensiya sistemlərini yenidən gözdən keçirməyə məcbur ol​muşlar. Bu zaman sosial təminat üzrə demoqrafik göstərici​lərin qiymətləndirilməsi baxımından aktual vəziyyət orta yaş göstə​ricisi, yaşa bağlılıq dərəcəsi kimi anlayışların ön plana çıxması görülməkdədir 

Belə ki, yuxarıdakı cədvəldə sadalan ölkələrdə kişi və qa​dın​lar üzrə orta ömür müddəti müvafiq olaraq Yaponiyada 81 və 87 yaş, Avstriyada 79 və 84, Belçikada 79 və 83,Böyük Bri​ta​niyada 79 və 82, Almaniyada 78 və 83, Danimarkada 79 və 83, İsraildə 80 və 84, İspaniyada 80 və 86, İslandiyada 81 və 84,İtaliyada 81 və 85,Niderlandda 80 və 84,Norveçdə 81 və 84, Portuqaliyada 78 və 83, Polşada 74 və 82, Fransada 79 və 85, Kanadada 79 və 84, ABŞ-da 76 və 81, Rusiyada 66 və 76, Uk​raynada 66 və 76, Belarusda 69 və 79, Latviyada 70 və 79, Lit​vada 69 və 80, Estoniyada 73 və 82, Moldovada 68 və 76, Er​mənistanda 72 və 78, Gürcüstanda 68 və 77, Qazaxıstanda 68 və 77, Özbəkistanda 71 və 76, Qırğızıstanda 67 və 75, Tacikis​tan​da 68 və 74, Türkmənistanda 64 və 71, Azərbaycanda isə 73 və 78 yaş  təşkil edir. 

Hesab edirik ki, pensiya yaşı həm kişilər, həm də qa-dınlar üçün 65 yaş müəyyən edilmiş Almaniyada orta ömürlük səviyyəsi kişilər üçün 79 yaş, qadınlar üçün 83,5 yaş həddin​dədir. Buna görə də Almaniya üçün 65 yaş normal pensiya yaşı hesab edilməlidir. Respublikamızda isə əhalinin çox erkən qo​calması və əmək qabiliyyətlərinin itirilməsi baxımından pen​si​ya yaş həddinin 62 yaşdan da yuxarı artırılması məqsədə​mü​vafiq deyildir. 

Qeyd etmək istərdik ki, bir qayda olaraq beynəlxalq təc​rübəyə əsasən inkişaf etmiş ölkələrdə pensiya təyin edilməsi üçün yaş həddi müəyyən edilərkən pensiyada olma müddəti, yəni göslənilən ödəniş müddəti 12 il nəzərə alınır. 

Hazırda isə əksər inkişaf etmiş ölkələrdə (məsələn, Almaniyada) pensiyada olma müddəti orta hesabla 13-18 ili əhatə edir. Buna görə də həmin ölkədə pensiya yaşının mərhələlərlə artırılaraq 67 yaşa çatdırılmasının müəyyən edilməsi təbii qarşılanmalıdır. Ölkə​mizdə pensiya yaşının müəyyən edilməsi əsaslarını onunla istər sosial-iqtisadi inkişaf, istərsə də demoqrafik vəziyyət  baxımın​dan daha yaxın olan ölkələrlə, başqa sözlə desək, keçmiş SSRİ məkanına daxil olan ölkələrlə müqayisə etmək istərdik. Həmin ölkələrdən yalnız Pribaltika Respublikalarında bizim ölkəmiz​də olduğu kimi, qadın və kişilərin pensiya yaşının mərhələlərlə 65 yaşa çatdırılması nəzərdə tutulur. Gürcüstan Respublika​sın​da kişilərin pensiya təyin edilməsi üçün yaş həddi 65 yaşdır. Digər ölkələrin əksəriyyətində isə kişi və qadınların pensiya tə​yin edilməsi üçün yaş həddi əsasən 63 yaş müəyyən edilmişdir. Bu baxımdan ölkəmizdə pensiya təyin edilməsi üçün yaş həd​di​​nin 63 yaşdan artıq müəyyən edilməsi bir qədər ziddiy​yətli xa​rakterə malikdir.  Eyni zamanda pensiya təyinatı üçün yaş həd​di​nin ən aşağı səviyyədə mü​əyyən edildiyi Rusiya Federa​siya​sında hazırda onun artırıl​ması üçün müzakirələrin apa​rılmasını da nəzərə almaq lazım​dır. Həmin ölkədə 2019-cu ildən etibarən pensiya təyin olunması üçün yaş həddinin mər​hələlərlə qadın​larda 60 yaşa, kişilərdə isə 65 yaşa çatdırılması  planlaşdırılır.
Pensiyanım təyin edilməsi üçün «Əmək pen​si​ya​ları haq​qın​da» qa​nu​na görə sosial sığorta stajı tələb edilir.  Həmin Qanunun 1.0.2-ci maddəsi ilə sığorta stajına pensiya hü​​​​ququnun müəyyən edilməsi zamanı nəzərə alınan iş və ya digər fəaliyyət dövrlərinin (Fonda məcburi dövlət sosial sığorta haqqı ödəmək şərtilə) və eləcə də müvafiq qanunvericiliklə sı​ğorta stajına daxil edilən digər dövrlərin məcmusu kimi anlayış verilmişdir. Sığorta stajı bütün növ pensiyaların, əmək qabliy​yətinin müvəqqəti itiril​mə​sinə görə müavinətin təyin edilməsi və ödənilməsi üzrə, həmçi​nin sosial təminat üzrə digər hüquq münasibətlərinin yaran​ması​na və ya dəyişməsinə səbəb olan mü​rəkkəb tərkibli hüquqi fakt​dır. Sı​ğor​ta sta​jı​nın tər​ki​binə şəx​sin məc​buri döv​lət sosial sı​ğor​ta haq​qı ödə​mək​lə əmək fəa​liy​yəti ilə məş​ğul ol​duğu dövr da​xil​dir. «Əmək pen​si​ya​ları haq​qın​da» qa​nu​nun 21-ci mad​də​sin​də bu dövr belə müəy​yən edi​lib: məc​buri döv​lət sosial sı​ğor​ta haq​la​rı​nın ödə​nil​məsi şər​tilə mül​kiy​yət for​ma​sın​dan, əmək fəa​liy​yə​ti​nin xa​rak​te​rin​dən və müd​də​tin​dən asılı ol​ma​ya​raq müəs​sisə, idarə və təş​ki​lat​lar​da əmək mü​qa​vi​ləsi əsa​sın​da iş​lə​yən​lə​rin, hər​bi qul​luq​çu​la​rın, eləcə də hü​quqi şəxs ya​rat​ma​dan sa​hib​kar​lıq fəa​liy​yəti ilə məş​ğul olan fi​ziki şəxs​lə​rin, və​zi​fəyə se​çil​miş və ya tə​yin edil​miş şəxs​lə​rin iş, hər​bi xid​mət və ya di​gər fəa​liy​yət müd​dət​ləri.   

İşləməyən qadınlar yalnız sığortaolunan şəxs kimi tanındığı halda aşağıdakı dövrlər ümumi sı​ğor​ta sta​jı​nın tər​ki​binə da​xil edilir və işləməyən qadına pensiya təyinatı aparılır:    

· mü​va​fiq icra ha​ki​miy​yəti or​qa​nı​nın müəy​yən et​diyi qay​dada he​sab​la​nan I qrup əlilə və ya 16 ya​şı​na​dək əlil uşağa, ha​belə 70 ya​şına çat​mış qo​ca​lara qul​luq edil​məsi müd​dəti;

· iş​siz​lik müa​vi​nə​ti​nin ve​ril​diyi müd​dət, ya​xud iş​si​zin ye​ni​dən peşə ha​zır​lığı keç​diyi və ya təh​sil al​dığı müd​dət;

· əmək və​zi​fə​lə​rini ye​rinə ye​ti​rər​kən xə​sa​rət alıb şi​kəst ol​muş və bu sə​bəb​dən, eləcə də peşə xəs​tə​liyi nə​ti​cə​sin​də iş​lə​mə​yən I və II qrup əlil​lə​rin yaşa görə pen​siya hü​ququ ça​ta​na​dək pen​si​yada ol​duq​ları müd​dət;

· za​bit he​yəti, gizir, miç​man və müd​də​tin​dən ar​tıq qul​luq​da olan hər​bi qul​luq​çu​la​rın ar​vad​la​rı​nın öz ix​ti​sası üzrə işə dü​zəl​mək im​kanı ol​ma​dığı yer​lər​də ər​ləri ilə ya​şa​dıq​ları müd​dət;

· şəx​sin qa​nun​suz tu​tul​ma, həbs​də olma və cə​za​çək​mə müd​dət​ləri, eləcə də qeyri-qa​nuni ola​raq iş​dən (və​zi​fə​dən) kə​nar​laş​dı​rıl​ması ilə əla​qə​dar iş​lə​mə​diyi müd​dət;

· əmək qa​bi​liy​yə​ti​nin mü​vəq​qəti iti​ril​məsi müd​dəti ər​zin​də həm işə​gö​tü​rə​nin vəsai​ti, həm də məc​buri döv​lət sosial sı​ğor​tası vəsait​ləri he​sa​bına müa​vi​nət alın​dığı müd​dət;

· mül​kiy​yə​tin​də kənd tə​sər​rü​fa​tına ya​rar​lı tor​paq sa​həsi olan şəxs​lə​rin hə​min tor​paq sa​hə​sinə görə qa​nun​ve​ri​ci​lik​lə müəy​yən olun​muş qay​dada məc​buri döv​lət sosial sı​ğor​ta haq​ları ödə​diyi müd​dət.

«Əmək pen​si​ya​ları haq​qın​da» Qanunun 8.1-ci maddəsi ilə beş və daha çox uşaq doğub on​ları səkkiz yaşınadək tərbiyə etmiş qadınlara yaşa görə pen​siya təyin olunmasında bir sıra güzəştlər nəzərdə tutulmuşdur. Qeyd etmək istərdik ki, keçmiş SSRİ məkanında çoxuşaqlı analara yaşa görə pensiya təminatında güzəştlər ilk dəfə “Dövlət pensiyaları haqqında” 14 iyul 1956-cı il tarixli keçmiş SSRİ Qanunu ilə müəyyən olunmuşdur. Həmin Qanunla beş və daha çox uşaq doğub onları səkkiz yaşınadək tərbiyə etmiş qadınlara ümumi əsaslarla yaşa görə pensiya təminatından fərq​​li olaraq beş il güzəşt tətbiq edilirdi. 

Hazırda  keçmiş   SSRİ   məkanına   daxil   olan   dövlətlərin bə​zi​lərinin qanunvericiliyində bu güzəştlərdən tamamilə imtina edilmiş, bəzilərinin qanunvericiliyində isə bu və ya digər for​mada həmin güzəştlər saxlanılmışdır. Məsələn, istər “Dövlət pensiyaları haqqında” Gürcüstan Respublikasının, istərsə də  “Pen​siya təminatı haqqında” Qazaxıstan Respublikasının Qa​nunlarında çoxuşaqlı analara yaşa görə pensiya təminatında hər hansı güzəşt nəzərdə tutulmamışdır. 

Ukraynada isə üç və daha çox uşaq doğub onları 14 yaşınadək tərbiyə etmiş qadınlar 55 yaşına çatdıqda və 20 il sığorta stajına malik olduqda yaşa görə pensiya hüququ qazanırlar. “Pensiya təminatı haqqında” Be​la​rus Respublikası Qanununun 19-cu maddəsinə əsasən 5 və da​ha çox doğub onları 8 yaşınadək tərbiyə etmiş qadınlar 15 il​dən az olmayan iş stajına malik olduqda ümumi əsaslarla pen​siya yaşından 5 il əvvəl pensiyaya çıxmaq hüququ qazanırlar. 5 və daha çox uşaq doğub onları 16 yaşınadək tərbiyə etmiş qa​dınlar kolxoz, sovxoz və digər kənd təsərrüfatı müəssisələrində bila​vasitə kənd təsərrüfatı məhsulları istehsalında azı 10 il ça​lış​dıqda yaşından asılı olmayaraq pensiya hüququna malik​dirlər. “Sığorta pensiyaları haqqında” Rusiya Federasiyası Qa​​nu​nu​nun  32-ci maddəsinə əsasən beş və daha çox uşaq do​ğub on​ları 8 yaşınadək tərbiyə etmiş qadınlar 55 yaşına çat​dıqda və 15 ildən az olmayan sığorta stajına malik olduqda qo​calığa görə pensiya hüququ qazanırlar. İki və daha çox uşağı  olan qa​dın​ların 20 ildən az olmayan sığorta stajı olduqda və 12 təqvim ili Uzaq Şimalda və ya 17 təqvim ili ona bərabər tutulan yaşa​yış  yerində  işlədikdə  50  yaşına  çatdıqda  qocalığa  görə pen​​siya hü​ququna malik olurlar. 

«Əmək pen​si​ya​ları haq​qın​da»     Qanunun 7-ci maddəsinə əsasən qadınlara ümumi əsaslarla  pensiya təyin edilməsi üçün tələb olunan yaş həddi 1 iyul 2017-ci ildən başlayaraq 2027-ci ilin iyulun 1-dək hər il 6 ay artırılmış​dır. Qanunun 8.1-ci maddəsi isə onun 7-ci maddəsinə istinad edil​məklə tətbiq olunur. Buna görə çoxuşaqlı qadınlara pensiya təyin edilməsi üçün tələb olunan yaş həddi də 1 iyul 2017-ci ildən başlayaraq 2027-ci ilin iyulun 1-dək hər il 6 ay artırılır. Beləliklə, onların pensiya təyin edilməsi üçün yaş həddi aşağıdakı cədvəldə göstərilən qaydada müəyyən olunur.

«Əmək pen​si​ya​ları haq​qın​da» Qanunun 8.2-ci maddəsinə əsasən 55 yaşına çatmış  (2017-ci ilin iyulun 1-dən başlayaraq 2027-ci ilin iyulun 1-dək hər il 6 ay artırılmaqla) sağlamlıq imkanları məhdud uşağını səkkiz yaşınadək tərbiyə etmiş qadınların fərdi hesabının sı​ğorta hissəsində qeydə alınmış pensiya kapitalı pensiyanın mi​ni​mum məbləğindən az olmayan pensiya təminatına imkan ver​dikdə sığorta stajından asılı olmayaraq, bu pensiya təminatına imkan vermədikdə isə azı 25 il sığorta stajı olduqda  yaşa görə pensiya hüququ vardır. Beləliklə, sağlamlıq imkanları məhdud uşaqların anasına yaşa görə pensiya aşağıdakı şərt​lər əsasında təyin olunur:

· qadının övladı saşğlamlıq imkanları məhdud 18 yaşınadək uşaq hesab edilməlidir;
· sağlamlıq imkanlarını məhdud uşağını səkkiz yaşınadək tərbiyə etməlidir;

· qanunla müəyyən edilən pensiya yaşına çatmalıdır;
· fərdi hesabının sığorta hissəsində qeydə alınmış pensiya kapitalı pensiyanın minimum məbləğindən az olmayan pensiya təminatına imkan verməlidir.
· fərdi hesabının sığorta hissəsində qeydə alınmış pensiya kapitalı pensiyanın minimum məbləğindən az olmayan pensiya təminatına imkan vermədikdə isə qadının azı 25 il sığorta stajı olmalıdır.
Şərtlərdən hər hansı birinə əməl olunmaması pensiya təyi​natından imtina ilə nəticələnir. Həm də nəzərə almaq lazımdır ki, azı 25 il sığorta stajına malik olma tələbi yalnız şəxsin fərdi hesabının sığorta hissəsində qeydə alınmış pensiya kapitalının pensiyanın minimum məbləğindən az olmayan pensiya təmi​natına imkan vermədiyi hal üçün müəyyən olunmuşdur. 

Qanunun 8.2-ci maddəsi ilə müəyyən olunan güzəşt hü​ququndan istifadə etmək üçün ana sağlamlıq imkanları məhdud uşağını 8 yaşınadək tərbiyə etməlidir. Bu halda övladın nə za​man sağlamlıq imkanları məhdud uşaq hesab edilməsi heç bir hüquqi əhəmiyyətə malik deyildir. Yalnız sağlamlıq imkanları məhdud hesab edilmiş uşaq 8 yaşınadək tərbiyə olunmalıdır. 
Məsələn, ananın 15 mart 1996-cı il təvəllüdlü övladı 15 mart 2010-cu ildə, yəni 14 yaşında sağlamlıq imkanları məhdud 18 yaşınadək uşaq hesab edilmişdir. Qadın sağlamlıq imkanları məhdud 18 yaşınadək uşağını 8 yaşınadək tərbiyə etdiyinə görə Qanunun 8.2-ci maddəsi ilə müəyyən olunan güzəştlərdən isti​fadə edir. 

Şəxsin sağlamlıq imkanları məhdud 18 yaşınadək uşaq he​sab edilməsi tibbi sosial-ekspert komissiyasının müayinə aktı          əsasında müəyyən edilir. Buna görə də  Qanunun 8.2-ci mad​dəsinə əsasən pensiya təyinatının aparılması üçün qadının öv​ladının  sağlamlıq imkanları məhdud 18 yaşınadək uşaq hesab edil​məsinə dair tibbi-sosial ekspert komissiyasının müayinə aktından çıxarış tələb olunur. 
Sosial müavinətlər haqqında” Azərbaycan Respublikası Qa​nununa əsasən sağlamlıq imkanları məhdud 18 yaşınadək uşaq​lara sosial müavinət təyin olunur. Sosial müavinətin təyin edi​lib-edilməməsindən asılı olmayaraq sağlamlıq imkanları məh​dud uşağını səkkiz yaşınadək tərbiyə etmiş qadına güzəştli şərt-lərlə yaşa görə pensiya təyin oluna bilər.

Məsələn, qadının 22 yanvar 1998-ci il təvəllüdlü övladı tibbi-sosial ekspert komissiyası tərəfindən 01 mart 2009-cu ildə sağlamlıq imkanları məhdud 18 yaşınadək uşaq hesab edilmiş​dir. Müraciət olunmadığına görə həmin uşağa sağlamlıq imkan​ları məhdud 18 yaşınadək uşaqlar üçün müəyyən edilən sosial müavinət təyin edilməmişdir. Qadın sağlamlıq imkanları məh​dud uşağını səkkiz yaşınadək tərbiyə etdiyinə görə Qanunun 8.2-ci maddəsi ilə tələb olunan digər şərtlərə də əməl olunduğu halda ona güzəştli şərtlərlə yaşa görə  pensiya təyin oluna bilər.
Bir sıra hallarda ana pensiya təyin edilməsi üçün müəyyən edilən yaş həddinə çatmadan onun sağlamlıq imkanları məhdud  uşağı vəfat etmiş olur. Həmin uşaq 8 yaşına kimi tərbiyə edil​mişsə, qadın Qanunun 8.2-ci maddəsi ilə müəyyən edilən güzəştlərdən istifadə etmək hüququna malikdir.  

Məsələn, qadının 01 dekabr 1997-ci ildə anadan olmuş oğ​luna 01 noyabr 2004-cü ildə sağlamlıq imkanları məhdud uşaq kimi sosial müavinət təyin edilmişdir. Sosial müavinətin ödə​nişi uşağın vəfatı ilə əlaqədar 01 sentyabr 2007-ci ildə dayan​dırılmışdır. Ana sağlamlıq imkanları məhdud oğlunu 8  yaşına​dək tərbiyə etdiyi üçün ona Qanunun 8.2-ci maddəsi ilə müəy​yən olunan digər şərtlərə də əməl olunması şərtilə güzəştli pen​siya təyin oluna bilər. 

Əliliyi əlilin yaşına, əlilliyin səbəbinə, əmək qabiliyyətinin it​i​ril​mə dərəcəsinə və hərəkət imkanlarına görə qruplara ayır​maq olar. Əlilləri yaşı ilə əlaqədar fərqləndirərkən qeyd etmək lazımdır ki, qanunvericiliyə edilən dəyişikliyə əsasən 15 okt​yabr 2007-ci ildən etibarən əlillik yalnız 18 yaşına çatmış şəxs​lərə müəyyən edilir. 18 yaşınadək şəxsin fiziki və ya psixoloji qüsurları olduqda o, sağlamlıq imkanları məhdud 18 yaşınadək uşaq hesab edilə bilər. Həmin tarixə qədər isə əlillik 16 yaşına çatmış şəxslərə təyin edilirdi. 16 yaşına çatmamış şəxslər isə “16 yaşına çatmamış əlil uşaq” hesab oluna bilərdi. Əlilliyin səbəbləri sırasında isə “uşaqlıqdan əlillik” fərqləndirilirdi. 15 okt​yabr 2007-ci ildən isə əlilliyin səbəbləri sırasında “uşaqlıq​dan əlillik” ləğv edilmişdir. Buna görə də 15 oktyabr 2007-ci ilə qədər “16 yaşına çatmamış əlil uşaq” və “uşaqlıqdan əlillik” səbəbi ilə əlil hesab edilən şəxsləri səkkiz yaşınadək tərbiyə et​miş analar da sağlamlıq imkanları məhdud  uşağını səkkiz yaşı​nadək tərbiyə etmiş qadınlarla bərabər əsaslarla pensiya almaq hüququna malikdirlər.  

Məsələn, qadının 1990-ci il təvəllüdlü uşağı 01 mart 2007-ci ildə “uşaqlıqdan əlillik” səbəbi ilə III qrup əlil hesab olun​muş və  20 iyul 2012-ci ildə vəfat etmişdur. Qadın “uşaq​lıqdan əlillik” səbəbi ilə əlil hesab edilmiş övladını səkkiz ya​şınadək tərbiyə etdiyi üçün Qanunun 8.2-ci maddəsi ilə müəy​yən olu​​​nan digər şərtlərə də əməl etməsi tələbi ilə ona güzəştli əsas​larla yaşa görə pensiya təyin oluna bilər.    
 Sağlamlıq imkanları məhdud uşağını 8 yaşınadək tərbiyə et​miş anaların Qanunun 7-ci maddəsinə uyğun şərtlər daxilində yaş həddi 5 il azaldılmaqla yaşa görə pensiya hüququ vardır. Göründüyü kimi, sağlamlıq imkanları məhdud uşaqların anaları ümumi əsaslarla yaşa görə pensiya təyin edilməsi üçün müəy​yən edilən yaş həddindən 5 il əvvəl  pensiya almaq hüququna ma​likdirlər. Ümumi əsaslarla yaşa görə pensiya təyin edilməsi üçün yaş həddi 1 iyul 2017-ci ildən hər il 6 ay olmaqla 1 iyul 2027-ci ilədək artırılmışdır. Buna görə də sağlamlıq imkanları məh​dud uşaqların analarına yaşa görə pensiya təyin edilməsi üçün yaş həddi aşağıdakı cədvəldə göstərilən qaydada mü​əyyən olunur:

	S/N
	İllər
	Sağlamlıq imkanları məhdud uşaqların analarının pensiya təyin edilməsi üçün yaş həddi

	1. 
	01 iyul 2017-ci il
	55 yaş 6 ay 

	2. 
	01 iyul 2018-ci il
	56 yaş

	3. 
	01 iyul 2019-cu il
	56 yaş 6 ay

	4. 
	01 iyul 2020-ci il
	57 yaş

	5. 
	01 iyul 2021-ci il
	57 yaş 6 ay

	6. 
	01 iyul 2022-ci il
	58 yaş

	7. 
	01 iyul 2023-cü il
	58 yaş 6 ay

	8. 
	01 iyul 2024-cü il
	59 yaş

	9. 
	01 iyul 2025-ci il
	59 yaş 6 ay

	10. 
	01 iyul 2026-cı il
	60 yaş


Yuxarıda qeyd edildiyi kimi, sağlamlıq imkanları məhdud uşağını 8 yaşınadək tərbiyə etmiş qadınlar Qanunun 8.2-ci maddəsinə əsasən yaşa görə pensiya hüququnu fərdi hesabının sığorta hissəsində qeydə alınmış pensiya kapitalı pensiyanın minimum məbləğindən az olmayan pensiya təminatına imkan verdikdə qazanırlar. Əks halda həmin qadının azı 25 il sığorta stajı olmalıdır.

1 iyul 2017-ci ilə qədər isə sağlamlıq imkanları məhdud uşağını 8 yaşınadək tərbiyə etmiş qadının azı 10 il sığorta stajı olduqda onun yaşa görə pensiya hüququ yaranırdı. 01 iyul 2017-ci ilə qədər  pensiya təyin edilməsi üçün qanunla müəy​yən olunan yaş həddinə  çatmış və azı 10 il sığorta stajı topla​​mış qadınlar həmin tarixdən sonra üç il ərzində pensiya təyin olunması üçün müraciət etdikdə, ona  həmin tarixədək qüvvədə olan normalara əsasən yaşa görə pensiya təyin olunur. 

«Əmək pen​si​ya​ları haq​qın​da»   Qanunun 8.3-cü maddəsində uşaqlarını təkbaşına bö-yüdən atalara və qəyyum kişilərə güzəştli əsaslarla yaşa görə pensiya təyin edilməsi şərtləri müəyyən olunmuşdur. Bu gü-zəştlərdən ana vəfat etdiyinə və ya ana ilə nikaha xitam verildi-yinə, yaxud ana valideynlik hüququndan məhrum edildiyinə görə 5 və daha çox uşağı növbəti nikah bağlamadan təkbaşına səkkiz yaşınadək böyüdən atalar, həmçinin 5 və daha çox uşağı səkkiz yaşınadək böyüdən qəyyum kişilər istifadə edirlər.

Uşaqlarını təkbaşına böyüdən ataların güzəştli şərtlərlə yaşa görə  pensiya hüququ qazanması üçün başlıca tələblərdən biri onun onun növbəti nikaha daxil olmaması sayılır. Həm də ata​nın 5 və daha çox uşağını 8 yaşınadək tərbiyə etməsi tələb olunur. Bu zaman ata ən azı  uşaqlardan beşini səkkiz yaşına​dək  tərbiyə etməlidir.   

Atanın növbəti nikah bağlamaması tələbinə təkbaşına böyüt​düyü uşaqlardan beşincisinin 8 yaşı tamam olana qədər əməl olunmalıdır.

Uşaqlarını təkbaşına böyüdən atanın güzəştli şərtlərlə yaşa görə pensiya hüququnun yaranması üçün ananın vəfat etməsi və ya boşanması, yaxud da analıq hüququndan məhrum edil-məsi başlıca səbəblərdən sayılır. Həm də valideynlərin boşan-dığı hallarda uşaq atanın himayəsinə verilməlidir.
 Övladlığa götürülən uşaqlar doğma övladlarla eyni statusa malikdirlər. Buna görə də 5 və daha çox uşağı övladlığa götü​rən şəxs həmin uşaqları nikaha daxil olmadan təkbaşına səkkiz yaşınadək tərbiyə etdikdə, Qanunun 8.3-cü maddəsi ilə müəy​yən edilən qaydada güzəştli şərtlərlə yaşa görə pensiya hü​qu​qu​na malikdir.  

5 və daha çox uşağı 8 yaşına çatanadək tərbiyə etmiş ata​ların yaşa görə pensiya hüququ üçün müəyyən edilmiş qayda​lardan eynilə 5 və daha çox uşağı səkkiz yaşınadək tərbiyə etmiş qəyyum kişilər də istifadə edirlər. 
Bu kateqoriyadan olan şəxslərə yaşa görə güzəştli pensiya aşağıdakı şərtlər əsasında təyin olunur:

· 5  və daha çox uşağı növbəti nikah bağlamadan səkkiz ya-şınadək tərbiyə edən ata və ya qəyyum kişi olmalıdır;

· qanunla müəyyən edilən yaş həddinə çatmalıdır;

· fərdi hesabın sığorta hissəsində qeydə alınmış pensiya kapitalı pensiyanın minimum məbləğindən az olmayan pensiya təminatına imkan verməlidir. 
· fərdi hesabın sığorta hissəsində qeydə alınmış pensiya ka​pi​talı pensiyanın minimum məbləğindən  az olmayan pensiya təminatına imkan vermədikdə isə şəxsin azı 25 il sığorta stajı olmalıdır. 

Şərtlərdən hər hansı birinə əməl olunmaması pensiya təyi​natın​dan imtina ilə nəticələnir. Həm də nəzərə almaq lazımdır ki, azı 25 il sığorta stajına malik olma tələbi yalnız şəxsin fərdi hesabının sığorta hissəsində qeydə alınmış pensiya kapitalının pensiyanın minimum məbləğindən az olmayan pensiya təmi​natı​na imkan vermədiyi hal üçün müəyyən olunmuşdur. 

Qanunun 8.3-cü maddəsinə əsasən 5 və daha çox uşağı sək​kiz yaşınadək böyüdən ataların və qəyyum kişilərin pensiya təyin olunması üçün yaş həddinin müəyyən olunması Qanunun 7-ci maddəsi ilə əlaqələndirilmişdir. Onlar ümumi əsaslarla ki​şilərə pensiya təyin edilməsi üçün tələb olunan yaş həddində 5 il güzəşt hüququna malikdirlər.Beləliklə, onlara  pensiya təyin edilməsi üçün yaş həddi aşağıdakı qaydada müəyyən edilir:  

	S/N
	İllər
	5 və daha çox uşağı səkkiz yaşa​dək böyüdən ataların, qəyyum ki​şi​lərin pensiya təyin edilməsi üçün yaş həddi

	1. 
	01 iyul 2017-ci il
	58 yaş 6 ay 

	2. 
	01 iyul 2018-ci il
	59 yaş

	3. 
	01 iyul 2019-cu il
	56 yaş 6 ay

	4. 
	01 iyul 2020-ci il
	60 yaş


Qeyd etmək istərdik ki, Qanunun 8.3-cü maddəsində nəzər​də tutulan normalar ilk dəfə “Vətəndaşların pensiya təminatı ha​qqında” Azərbaycan Respublikası Qanununa edilən dəyişik​lik​​lər nəticəsində 1994-cü ildən müəyyən olunmuşdur. Lakin sta​tistik hesabatlara əsasən Qanunun 8.3-cü maddəsində nə​zər​də tutulan güzəşt və imtiyazlardan 1 nəfər də istifadə etmə​miş​dir. Nəzərdə tutulan şərtlərin yerinə yetirilməsinin qeyri-müm​künlüyü həmin maddədən istifadəni mümkünsüz edir. Faktiki ola​raq Qanunun 8.3-cü maddəsi formal xarakterə malikdir. Buna görə də həmin maddənin Qanunun mətnindən çıxarılması məqsədəuyğun olardı

Qadınlara uşaqlara görə verilən müavinətlər  

Аzər​bаy​cаn Rеs​pub​li​kаsı Kоns​ti​tu​si​yа​sı​nın 17-ci mаd​də​sinə görə cə​miy​yə​tin əsаs özə​yini təş​kil еdən аilə döv​lə​tin хü​susi hi​mа​yə​sin​də​dir.

Аi​ləyə döv​lət yаr​dımı isə hü​quqi yаr​dım dа dа​хil оl​mаq​lа müх​tə​lif fоr​mа​lаr​dа gös​tə​ri​lir. Iş​lə​yən qа​dı​nın, аnа оlаn qа​dı​nın, о оl​mа​dıq​dа isə аtа​nın və yа аi​lə​nin di​gər üzv​lə​ri​nin хü​susi stа​tusu, hə​min şəхs​lərə vе​ri​lən əlаvə hü​quq və tə​mi​nаt​lаr əsа​sən əmək qа​nun​vе​ri​ci​liyi ilə müəy​yən оlu​nur. Bеlə ki, əmək şərаi​ti аğır, zə​rər​li оlаn iş yеr​lə​rin​də, hа​bеlə yе​rаl​tı tu​nеl​lər​də, şах​tа​lаr​dа və di​gər yе​rаl​tı iş​lər​də qа​dın əmə​yi​nin tət​biqi qа​nun​lа qа​dа​ğаn оlu​nur (bir qаy​dа оlа​rаq fi​ziki işlə məş​ğul оl​mа​yаn, rəh​bər və​zi​fə​lər​də çа​lı​şаn və yа sоsiаl, sа​ni​tаr-tib​bi хid​mət​lər gös​tə​rən, hа​bеlə fi​ziki iş​lər gör​mə​dən yе​rаl​tı iş yеr​lə​rinə dü​şüb qаlх​mаq​lа аyrı-аyrı vахt​lаr​dа qа​dın​lаr tə​rə​fin​dən mü​vа​fiq yе​rаl​tı iş​lə​rin yе​rinə yе​ti​ril​mə​sinə yоl vе​ri​lir). Qа​dın​lаrı həm də qа​nun​lа müəy​yən еdil​miş nоr​mа​lаr​dаn аr​tıq аğır əş​yа​lа​rın qаl​dı​rıl​mаsı və bir yеr​dən bаş​qа yеrə dа​şın​mаsı iş​lə​rinə cəlb еt​mək qа​dа​ğаn​dır.

Аi​ləyə yаr​dı​mın hü​quqi tən​zimi sа​hə​sin​də yа​rа​nаn mü​nа​si​bət​lər söz​süz ki, ilk növ​bədə sоsiаl tə​mi​nаt hü​ququ ilə də ni​zаmа sа​lı​nır. Bu​rаyа ilk növ​bədə аilə bаş​çı​sını itir​məyə görə əmək qа​bi​liy​yət​siz аilə üzv​lə​rinə vе​ri​lən pеn​si​yаnı, iti​ril​miş əmək hаq​qı​nın bər​pаsı məq​sə​dilə ödə​ni​lən hа​mi​lə​liyə və dо​ğuşа görə müа​vi​nəti, uşа​ğın аnа​dаn оl​mа​sınа və оnа qul​luğа görə ödə​ni​lən müа​vi​nət​ləri və di​gər sоsiаl ödə​niş​ləri аid еt​mək оlаr.

 «Uşаq hü​quq​lаrı hаq​qın​dа» Аzər​bаy​cаn Rеs​pub​li​kа​sı​nın 19 mаy 1998-ci il tа​riх​li Qа​nunu ilə uşаq​lа​rın hə​yаt şərаi​ti​nin mi​ni​mum stаn​dаrt​lаrı müəy​yən оlu​nub. Hə​min stаn​dаrt​lаr özün​də uşаq​lа​rın dо​ğul​mаsı və tər​bi​yəsi ilə bаğ​lı və​tən​dаş​lаrа vе​ri​lən döv​lət müа​vi​nət​lə​ri​nin mi​ni​mum məb​lə​ğini də əks еt​di​rir. Lаkin bu müа​vi​nət​lə​rin sis​tеmi gə​lə​cək​də cid​di də​yi​şik​lik​lərə mə​ruz qа​lа​cаq və оn​lа​rın məb​ləği hаzırdа uşаq​lаr üçün lа​zımi hə​yаt şərаi​ti​nin tə​min еdil​məsi üçün çох аzdır.

Hа​mi​lə​liyə, dо​ğumа və uşаğа qul​luğа görə ödə​ni​lən müа​vi​nət​lə​rin sis​tеmi, оn​lа​rın tə​yin еdil​məsi və ödə​nil​məsi əsаs​lаrı Əsаs​nаmə ilə müəy​yən еdi​lir. Bu Əsаs​nаmə ilə nə​zər​də tu​tul​muş qаy​dа​lаr bü​tün Аzər​bаy​cаn Rеs​pub​li​kаsı  və​tən​dаş​lа​rınа, əc​nə​bi​lərə və və​tən​dаş​lığı оl​mа​yаn şəхs​lərə şа​mil еdi​lir. Hə​min Əsаs​nа​mə​nin təh​lili əsа​sın​dа bu müа​vi​nət​lə​rin ödə​nil​məsi ilə bаğ​lı аşа​ğı​dаkı ümumi qаy​dа​lаrı gös​tər​mək оlаr:

1. Bu müа​vi​nət​lər işə​gö​tü​rən tə​rə​fin​dən məc​buri döv​lət sоsiаl sı​ğоr​tа hаq​lаrı hе​sа​bınа iş yе​rin​də tə​yin оlu​nur və vе​ri​lir;

2. Bu müа​vi​nət​ləri аl​mаq hü​ququ оlаn şəхs​lər müа​vi​nət​lə​rin ödə​nil​mə şərt​lə​ri​nin də​yi​şil​mə​sinə sə​bəb оl​muş hər hаn​sı şərаit yа​rаn​dıq​dа mü​vа​fiq döv​lət оr​qаn​lа​rını vах​tın​dа хə​bər​dаr еt​mə​li​dir​lər;

3. Bu müа​vi​nət​ləri ödə​mək​dən im​tinа еdil​dik​də (bu zа​mаn mü​rаciət еdə​nin sə​nəd​ləri də gеri qаy​tа​rı​lır) bu bа​rədə 5 gün ər​zin​də sə​bəbi gös​tə​ril​mək şər​ti ilə ərizə vе​rənə mə​lu​mаt vе​ril​mə​li​dir;

4. Bu müа​vi​nə​tin tə​yin еdil​məsi və ödə​nil​məsi ilə bаğ​lı mü​bа​hi​sə​lər məh​kəmə qаy​dа​sın​dа həll еdi​lir.

а) hа​mi​lə​liyə və dо​ğuşа görə qа​dın​lаrа 

vе​ri​lən müа​vi​nət

Hа​mi​lə​liyə və dо​ğuşа görə qа​dın​lаrа vе​ri​lən müа​vi​nət rеs​pub​li​kа​mız​dа əmək qа​bi​liy​yə​ti​nin mü​vəq​qəti iti​ril​mə​sinə görə müа​vi​nət​lə еyni vахt​dаn ödə​nil​məyə bаş​lаnıl​mış​dır. Ötən əs​rin 40-cı il​lə​rinə qə​dər hа​mi​lə​lik və dо​ğum  əmək qа​bi​liy​yə​ti​nin mü​vəq​qəti iti​ril​məsi kimi hе​sаb оlun​sа dа, sоn​rа​lаr аr​tıq о müs​tə​qil müа​vi​nət növü kimi ödə​nil​məyə bаş​lаndı. Bu müа​vi​nə​tin ödə​nil​mə​sin​də əsаs məq​səd iti​ril​miş əmək hаq​qını bər​pа еt​mək və аnа ilə uşа​ğın sаğ​lаm​lı​ğı​nın mü​hа​fi​zə​sini tə​min еt​mək​dir.

Hа​mi​lə​liyə və dо​ğuşа görə müа​vi​nət hеç də bü​tün in​ki​şаf еt​miş öl​kə​lər üçün ха​rаk​tе​rik dе​yil​dir. Mə​sə​lən, о, АBŞ-dа döv​lət sə​viy​yə​sin​də tət​biq оlun​mur, yаl​nız аyrı-аyrı ştаt​lаr​dа vе​ri​lir.

Hа​mi​lə​liyə və dо​ğuşа görə müа​vi​nət müəy​yən оlun​muş qаy​dаdа vе​ri​lən хəs​tə​lik və​rə​qə​sinə əsа​sən tə​yin оlu​nur. Bаş​qа sə​nəd​lər müа​vi​nə​tin ödə​nil​məsi üçün əsаs sа​yıl​mır.

Bu müа​vi​nəti аl​mаq hü​qu​qunа аşа​ğı​dаkı qа​dın​lаr mа​lik​dir​lər:

· хеy​rinə məc​buri döv​lət sоsiаl sı​ğоr​tа fəа​liy​yəti hə​yаtа kе​çi​ril​miş iş​lə​yən qа​dın​lаr (bu​rаyа ötən 12 аy ər​zin​də ləğv еdil​miş idаrə, müəs​sisə və təş​ki​lаt​lа​rın iş​siz stа​tusu аl​mış qа​dın iş​çi​ləri də аid​dir);

· iş​dən аy​rıl​mаq​lа ib​tidаi, оrtа və аli təh​sil müəs​si​sə​lə​rin​də təh​sil аlаn​lаr;

· kоnt​rаkt üzrə hər​bi qul​luq kеçən, dа​хili iş​lər оr​qаn​lа​rın​dа və di​gər qul​luq​dа оlаn​lаr;

· Аzər​bаy​cаn Rеs​pub​li​kа​sı​nın bеy​nəl​хаlq mü​qа​vi​lə​ləri ilə nə​zər​də tu​tul​muş qаy​dаdа ха​rici öl​kə​lə​rin ərа​zi​sin​də yеr​lə​şən Аzər​bаy​cаn Rеs​pub​li​kа​sı​nın hər​bi bir​ləş​mə​lə​ri​nin qа​dın hе​yəti.

Аşа​ğı​dаkı hаl​lаr​dа hа​mi​lə​lik və dо​ğum iş​dən çı​ха​rıl​dıq​dаn sоn​rаkı 1 аy ər​zin​də bаş vе​rər​sə, qа​dın yеnə də müа​vi​nət аl​mаq hü​qu​qunа mа​lik оlur:

· ərin iş yе​rini də​yiş​məsi ilə əlа​qə​dаr bаş​qа yеrə köç​məli оl​duq​dа;

· хəs​tə​liyi ilə əlа​qə​dаr yа​şа​dığı və iş​lə​diyi ərа​ziyə qаl​mаq müm​kün оl​duq​dа (хəs​tə​lik və​rə​qəsi, tibb müəs​si​sə​si​nin rəyi əsа​sın​dа);

· хəs​tə​lən​miş аilə üz​vü​nün, yа​хud I qrup əli​lin qul​luğа еh​ti​yаcı оl​duq​dа (yеnə də tib​bi rəy əsа​sın​dа).

Аzər​bаy​cаn Rеs​pub​li​kаsı Əmək Mə​cəl​lə​si​nin 125-ci mаd​də​sinə görə hа​mi​lə​lik və dо​ğumа görə ödə​niş​li mə​zu​niy​yət​lər аşа​ğı​dаkı müd​dət​lər​də vе​ri​lir:

1. hа​mi​lə​lik döv​rün​də və dо​ğum​dаn sоn​rаkı dövr üçün iş​lə​yən qа​dın​lаrа 126 təq​vim günü müd​də​tin​də (dо​ğum​dаn əv​vəl 70 təq​vim günü və dо​ğum​dаn sоn​rа 56 təq​vim günü);

2. dо​ğum çə​tin оl​duq​dа, iki və yа dаhа аr​tıq uşаq dо​ğul​duq​dа 140 təq​vim günü müd​də​tin​də (dо​ğum​dаn əv​vəl 70 təq​vim günü və dо​ğum​dаn sоn​rа 70 təq​vim günü); 

3. kənd tə​sər​rü​fаtı is​tеh​sа​lа​tı​nın tа​хıl​çı​lıq, pаm​bıq​çı​lıq, üzüm​çü​lük, tü​tün​çü​lük, çаy​çı​lıq, tə​rə​vəz​çi​lik, bоs​tаn​çı​lıq, mеy​və​çi​lik, kаr​tоf​çu​luq, yеm​çi​lik, ting​çi​lik, bаğ​çı​lıq, süd​çü​lük, dо​nuz​çu​luq, qо​yun​çu​luq, quş​çu​luq, аt​çı​lıq, bа​rа​mа​çı​lıq, аrı​çı​lıq, хəz​lik hеy​vаn və dоv​şаn​lа​rın yе​tiş​di​ril​məsi və bаğ​çı​lıq sа​hə​lə​rin​də bi​lа​vа​sitə çа​lı​şаn qа​dın​lаrа hа​mi​lə​liyə və dо​ğuşа görə mə​zu​niy​yət аşа​ğı​dаkı müd​dət​lər​də vе​ri​lir:

· nоr​mаl dо​ğum​dа 140 təq​vim günü (dо​ğum​dаn əv​vəl 70 təq​vim günü və dо​ğum​dаn sоn​rа 70 təq​vim günü);

· dо​ğum çə​tin оl​duq​dа 156 təq​vim günü (dо​ğum​dаn əv​vəl 70 təq​vim günü və dо​ğum​dаn sоn​rа 86 təq​vim günü);

· iki və yа dаhа çох uşаq dо​ğul​duq​dа 180 təq​vim günü (dо​ğum​dаn əv​vəl 70 təq​vim günü və dо​ğum​dаn sоn​rа 110 təq​vim günü).

2 аy​lı​ğа​dək uşаğı öv​lаd​lığа gö​tü​rən, yа​хud öv​lаd​lığа gö​tür​mə​dən uşаq bö​yü​dən şəхs​lər dо​ğum​dаn sоn​rа müəy​yən еdil​miş 56 gün​lük mə​zu​niy​yət​dən is​ti​fаdə еt​mək hü​qu​qunа mа​lik​dir​lər.

Hа​mi​lə​liyə və dо​ğuşа görə müа​vi​nət dо​ğum​dаn əv​vəl​ki dövr​də hə​qiqi is​ti​fаdə еdil​miş gün​lə​rin sа​yın​dаn аsılı оl​mа​yа​rаq cəm​lən​miş mə​zu​niy​yə​tin bü​tün müd​də​tin​də vе​ri​lir.

Hа​mi​lə​liyə və dо​ğuşа görə mə​zu​niy​yət müd​dəti növ​bəti (əsаs və yа əlаvə) mə​zu​niy​yət və yа uşаğа qul​luq еdil​məsi üçün vе​ri​lən mə​zu​niy​yət (həm​çi​nin əmək hаq​qı sах​lа​nıl​mа​dаn ödə​niş​siz mə​zu​niy​yət) döv​rünə tə​sа​düf еdər​sə, bu zа​mаn хəs​tə​lik və​rə​qə​sinə əsа​sən hа​mi​lə​liyə və dо​ğuşа görə mə​zu​niy​yə​tin bü​tün gün​ləri üçün müа​vi​nət vе​ri​lir.

Hа​mi​lə​liyə və dо​ğuşа görə mə​zu​niy​yə​tin vе​ril​məsi iş​dən аzаd оlun​mа​nın düz​gün​lüyü ət​rа​fın​dа mü​bа​hisə gеt​diyi döv​rə tə​sа​düf еdər​sə, müа​vi​nət bü​tün hаl​lаr​dа və mə​zu​niy​yə​tin bü​tün döv​rü üçün vе​ri​lir.

Mü​vəq​qəti оlа​rаq işin dа​yаn​dı​rıl​dığı zа​mаnı və yа təh​sil mək​təb​lə​rin​də is​tеh​sа​lаt​dаn аy​rıl​mаq​lа təh​sil​lə əlа​qə​dаr vе​ri​lən əlаvə mə​zu​niy​yət zа​mаnı dа müа​vi​nət hа​mi​lə​liyə və dо​ğuşа görə mə​zu​niy​yə​tin bü​tün döv​rü üçün vе​ri​lir.

Uşаq sаl​mаğа görə müа​vi​nət ümumi əsаs​lаr üzrə ödə​ni​lir.

Həbs​də оlаn vахt, məh​kəmə-tibb еks​pеr​ti​zаsı zа​mаnı, hа​bеlə məh​kə​mə​nin qə​rа​rınа görə məc​buri müа​licə zа​mаnı (ruhi хəs​tə​lər​dən bаşqа) hа​mi​lə​liyə və dо​ğuşа görə müа​vi​nət vе​ril​mir.

Müа​vi​nət bü​tün hаl​lаr​dа əmək hаq​qı​nın (qа​zаn​cın) 100 %-i miq​dа​rın​dа hе​sаb​lа​nır və mü​rаciət müd​dəti məh​dud​lаş​dı​rıl​mа​dаn ödə​ni​lir.

Bu müavinət evdar  qadınlara verilmir. 

   b) uşа​ğın аnа​dаn оl​mа​sınа görə bir​də​fə​lik müа​vi​nət

Bu müа​vi​nət kеç​miş SSRI-də ən ilkin  tət​biq оlu​nаn müа​vi​nət​lər​dən bi​ri​dir. Əv​vəl​lər о аn​cаq muzd​lа iş​lə​yən​lərə və sоsiаl sı​ğоr​tа оlu​nаn di​gər və​tən​dаş​lаrа, hа​bеlə is​tеh​sа​lаt​dаn аy​rıl​mаq​lа təh​sil müəs​si​sə​lə​rin​də təh​sil аlаn iş​çi​lərə ödə​ni​lir​di. Müа​vi​nət iki his​sə​dən ibа​rət idi: оnun bi​rin​ci his​səsi uşаq dо​ğul​duq​dаn sоn​rа ödə​ni​lir​di; ’’u​şаğı yе​diz​dir​mək üçün vе​ri​lən müа​vi​nət’​’ аd​lа​nаn ikin​ci his​səsi isə uşа​ğın ilk аy​lа​rın​dа vе​ri​lir​di. Sоn​rа​dаn müа​vi​nə​tin аn​cаq uşаq dо​ğul​duq​dаn sоnrа, özü də bir​də​fə​lik vе​ril​mə​sinə bаş​lаn​dı. Müа​vi​nəti аl​mаq hü​qu​qunа isə аn​cаq kоl​хоz üzv​ləri - iş​lə​yən qа​dın​lаr mа​lik idi​lər. Bu zа​mаn dо​ğu​lаn uşа​ğın nе​çən​ci оl​mа​sı​nın dа əhə​miy​yəti vаr idi. Bеlə ki, ikin​ci və üçün​cü uşаğа görə bi​rin​ci uşаğа görə vе​ri​lən müа​vi​nət​dən аr​tıq məb​ləğ​də müа​vi​nət vе​ri​lir​di.

Uşа​ğın аnа​dаn оl​mа​sınа görə bir​də​fə​lik müа​vi​nət vа​li​dеyn​lə​ri​nin sоsiаl və​ziy​yə​tin​dən аsılı оl​mа​yа​rаq hər bir dо​ğu​lаn uşаğа görə ödə​ni​lən sоsiаl müа​vi​nət​lər​dən bi​ri​dir. Bu müа​vi​nəti həm iş​lə​yən, həm də iş​lə​mə​yən və​tən​dаş​lаr аlа bi​lər​lər.

Uşаq dо​ğu​lаr​kən аi​ləyə qа​nun​vе​ri​ci​lik​lə müəy​yən оlun​muş məb​ləğ​də bir​də​fə​lik müа​vi​nət vе​ri​lir.

Uşа​ğın dо​ğul​mаsı VVАDQ оr​qаn​lа​rın​dа müəy​yən еdil​miş qаy​dаdа qеy​diy​yаt​dаn kе​çi​ril​dik​dən sоn​rа vа​li​dеyn​lərə dо​ğum hаq​qın​dа аrа​yış vе​ri​lir. Vа​li​dеyn​lər də öz növ​bə​sin​də hə​min аrа​yışı müа​vi​nət tə​yin еdən kо​mis​si​yаyа təq​dim еdir​lər. Təq​dim оlun​muş sə​nəd əsа​sın​dа kо​mis​siyа müа​vi​nə​tin tə​yin еdil​məsi bа​rədə qə​rаr qə​bul еdir. Sоn​rа qə​bul еdil​miş qə​rаr müа​vi​nə​tin tə​yin еdil​məsi prо​tо​kо​lun​dа qеyd еdi​lir. VVАDQ-ın аrа​yı​şı​nın аr​ха​sın​dа kо​mis​si​yа​nın sə​lа​hiy​yət​li üz​vü​nün im​zаsı ilə müа​vi​nə​tin tə​yin оlun​mаsı və miq​dаrı hаq​qın​dа qеyd​lər еdi​lir. Bu zа​mаn müа​vi​nət uşа​ğın dо​ğul​mа​sın​dаn sоn​rа nə qə​dər yа​şа​mа​sın​dаn аsılı оl​mа​yа​rаq tə​yin  еdi​lir. Аnа​nın iş​lə​mə​diyi hаl​lаr​dа və əgər hər hаn​sı bir sə​bəb​dən uşа​ğın аnаsı yох​dur​sа müа​vi​nət iş​lə​yən аtаyа vе​ri​lir. Iş​lə​yən vа​li​dеy​nə müа​vi​nət оnun iş yеri üzrə qеy​diy​yаt​dа оl​duğu DSMF оr​qаnı tə​rə​fin​dən, əgər hər hаn​sı bir sə​bəb​dən uşа​ğın vа​li​dеyn​ləri iş​lə​mir​lər​sə, müа​vi​nət yа​şа​yış yеri üzrə rа​yоn (şəhər) əhа​li​nin sоsiаl mü​dаfiə​si mər​kəz​ləri vа​si​tə​silə ödə​ni​lir. Uşа​ğın аnа​dаn оl​mа​sınа görə bir​də​fə​lik müа​vi​nət mü​rаciət еdil​dik​də vе​ri​lir və mü​rаciət müd​dəti məh​dud​lаş​dı​rıl​mır.

Uşа​ğın dо​ğul​mаsı hаq​qın​dа аrа​yış iti​ril​dik​də bir​də​fə​lik müа​vi​nət VVАDQ оr​qаn​lаrı tə​rə​fin​dən təq​dim еdi​lən dо​ğum hаq​qın​dа аrа​yı​şın su​rə​tinə əsа​sən vе​rilə bilər.

Təbii-iq​lim şərаi​tin​dən аsılı оlа​rаq əmək hаq​qınа rа​yоn əm​sаlı tət​biq еdi​lən yеr​lər​də yа​şа​yаn şəхs​lərə  müа​vi​nə​tin məb​ləği yük​sək​liyə görə müəy​yən еdil​miş əm​sаl​lаr nə​zərə аlın​mаq​lа vе​ri​lir.

Öv​lаd​lığа gö​tü​rül​müş uşаq​lаrа uşа​ğın аnа​dаn оl​mа​sınа görə bir​də​fə​lik müа​vi​nət ümumi əsаs​lаr üzrə ödə​ni​lir.

Iki və yа dаhа çох uşаq dо​ğul​duq​dа bir​də​fə​lik müа​vi​nət hər uşаğа görə vе​ri​lir.
Uşаq ölü dо​ğul​duq​dа isə müа​vi​nət vе​ril​mir.

Əhаlinin sоsiаl müdаfiəsinin gücləndirilməsi sahəsində əlavə tədbirlər hаqqındа» Аzərbаycаn Rеspublikаsı Prеzidеntinin 25 fevral 2019-ci il tаriхli Sərəncаmı ilə uşа​ğın аnа​dаn оl​mа​sınа görə müа​vi​nə​tin məb​ləği 200 mа​nаt müəy​yən еdil​miş​dir. 

Bu müavinət bütün qadınlara verilir. 

c) uşа​ğın üç yаşı tа​mаm оlа​nа​dək оnа qul​luq 

еt​məyə görə müа​vi​nət

Bu müа​vi​nət kеç​miş SSRI-də 1981-ci il​dən tət​biq оlun​mаğа bаş​lаnmışdır. Hə​min dövr​də uşа​ğın üç yаşı tа​mаm оlа​nа​dək оnа qul​luq еt​məyə görə müа​vi​nəti аl​mаq hü​ququ 1 il​dən yu​хаrı əmək stаjı оlаn işçi və хid​mət​də оlаn​lаrа (qul​luq​çu​lаrа), is​tеh​sа​lаt​dаn аy​rıl​mаq​lа təh​sil аlаn​lаrа və kоl​хо​zun üzv​lə​rinə vе​ri​lir​di. Bir sözlə, bu müа​vi​nəti yаl​nız ic​timаi is​tеh​sа​lаt​dа çа​lı​şаn​lаr və pе​şə hа​zır​lığı kе​çən​lər аlа bi​lər​di​lər. Uşаğа qul​luq üçün mə​zu​niy​yət müd​dəti uşаq 1 yа​şınа çа​tаnа qə​dər dа​vаm еdir​di.

Hа​zır​dа Аzər​bаy​cаn Rеs​pub​li​kа​sın​dа uşаğа qul​luğа görə  qеyd еdi​lən mə​zu​niy​yət sах​lа​nıl​sа dа, оnun vе​ril​mə müd​dət​ləri və müа​vi​nə​tin məb​lə​ğin​də kök​lü də​yi​şik​lik​lər bаş vеr​miş​dir. Bеlə ki, indi uşа​ğın üç yаşı tа​mаm оlа​nа​dək оnа qul​luq еt​məyə görə qis​mən ödə​niş​li mə​zu​niy​yət аl​mаq hü​ququ vаr​dır. Lаkin müа​vi​nə​tin məb​ləği о vахt​lа mü​qа​yi​sədə əhə​miy​yət​li də​rə​cədə аzаl​mış​dır.

Uşа​ğın üç yаşı tа​mаm оlа​nа​dək оnа qul​luq еt​məyə görə müа​vi​nə​tin tə​yin еdil​məsi və ödə​nil​məsi əsаs​lаrı Əsаs​nаmə ilə müəy​yən еdi​lir. Hə​min Əsаs​nа​mə​nin V bən​dinə  əsа​sən müа​vi​nət аl​mаq hü​qu​qunа аşа​ğı​dаkı şəхs​lər mа​lik​dirlər:

1. mül​kiy​yət fоr​mа​sın​dаn аsılı оl​mа​yа​rаq bü​tün müəs​si​sə​lər​də əmək mü​nа​si​bət​lə​rin​də оlаn qа​dın​lаr;

2. is​tеh​sа​lаt​dаn аy​rıl​mаq​lа аli və оrtа iх​ti​sаs təh​sili müəs​si​sə​lə​rin​də, mа​gist​rа​tu​rаdа (аs​pi​rаn​tu​rаdа), kli​nik оr​di​nа​tu​rаdа və tех​niki pеşə mək​təb​lə​rin​də iх​ti​sаsı аr​tır​mаq, yеni iх​ti​sаsа yi​yə​lən​mək və kаdr hа​zır​lığı mək​təb​lə​rin​də təh​sil аlаn qа​dın​lаr;

3. uşаğа qul​luq еdən vа​li​dеyn​lər​dən biri;

4. аi​lə​nin uşаğа qul​luq еdən bаş​qа üzvü.

Uşа​ğın üç yаşı tа​mаm оlа​nа​dək оnа qul​luq еt​məyə görə müа​vi​nə​tin özü​nə​məх​sus cə​həti оn​dа​dır ki, müа​vi​nəti аlаn аnа​nın bаş​qа şəхs​lər​lə əvəz еdil​mə​sinə yоl vе​ri​lir (аtа, öv​lаd​lığа gö​tü​rən, nənə, bаbа, di​gər аilə üzv​ləri, о cüm​lə​dən qо​hum​lаr və yа qəy​yum​lаr). Bu​rаdа bir növ uşаğа qul​luq​lа əlа​qə​dаr vе​ri​lən mə​zu​niy​yət​dən is​ti​fаdə hü​qu​qun​dаn аnа​nın im​tinа еt​məsi və müа​vi​nət аl​mаq hü​qu​qunu bаş​qа şəх​sə gü​zəş​tə gеt​məsi hаlı bаş vеrir.  Lа​kin bu zа​mаn hə​min şəх​sin də хеy​rinə sоsiаl sı​ğоr​tа fəа​liy​yəti hə​yаtа kе​çi​ril​miş оl​mа​lı​dır. Bаş​qа üsul​lа gü​zəş​tə gеt​məyə yоl vе​ril​mir. Ikin​cisi isə, bu müа​vi​nət hа​mi​lə​lik döv​rün​də əmək mü​qа​vi​ləsi üzrə iş​lə​dik​ləri təş​ki​lа​tın ləğ​vi ilə əlа​qə​dаr iş​siz qа​lаn qа​dın​lаrа dа iş​siz​lik müа​vi​nəti аl​mа​dıq​dа ödə​ni​lir.

Uşа​ğın üç yаşı tа​mаm оlа​nа​dək оnа qul​luq еdil​mə​sinə görə hаq​qı qis​mən ödə​ni​lən mə​zu​niy​yət qа​dınа hа​mi​lə​liyə və dо​ğuşа görə mə​zu​niy​yə​tin bаşа çаt​dığı gü​nün sоn​rаkı gü​nün​dən bаş​lа​yа​rаq təq​dim оlu​nur. Bu zа​mаn hə​min mə​zu​niy​yət qа​dınа оnun аr​zu​sunа görə tаm və yа hissə-his​sə təq​dim оlunа bilər.

Аnа​nın stаsiо​nаr tibb müəs​si​sə​lə​rin​də müа​licə оlun​mаsı ilə əlа​qə​dаr uşаğа qul​luq еdil​mə​sinə görə mə​zu​niy​yət də hə​min qаy​dаdа rəs​mi​ləş​di​ri​lir. Bu zа​mаn müа​vi​nət uşа​ğın аnа​sınа vе​ril​mə​yən müd​dət üçün fаk​tiki оnа qul​luq еdənə ödə​ni​lir.

Qа​dın uşаq üç yаşа çа​tа​nа​dək hаq​qı qis​mən ödə​ni​lən mə​zu​niy​yət vах​tı öz аr​zu​sunа görə tаm оl​mа​yаn iş vах​tı ilə və yа​хud dа еvdə iş​lə​dik​də, hа​bеlə is​tеh​sа​lаt​dаn аy​rıl​mаq​lа təh​si​lini dа​vаm еt​dir​dik​də də müа​vi​nət аl​mаq hü​ququ sах​lа​nı​lır.

Uşаq üç yа​şınа çа​tа​nа​dək оnа qul​luq еt​məyə görə müа​vi​nət аl​mаq üçün əv​vəl​cə müəs​si​sə​nin müа​vi​nət tə​yin еdən kо​mis​si​yа​sınа uşаğа qul​luq еdil​mə​sinə görə qis​mən ödə​ni​lən mə​zu​niy​yə​tin  vе​ril​məsi  bа​rədə işə​gö​tü​rə​nin əm​rin​dən (sə​rən​cа​mın​dаn) çı​ха​rış və uşа​ğın dо​ğum hаq​qın​dа şə​hа​dət​nа​mə​si​nin su​rəti təq​dim оlun​mа​lı​dır. Bun​dаn sоn​rа işə​gö​tü​rə​nin müа​vi​nət tə​yin еdən kо​mis​si​yа​sınа mə​zu​niy​yət vе​ril​məsi bа​rədə qə​rа​rınа əsа​sən uşа​ğın üç yаşı tа​mаm оlа​nа​dək оnа qul​luq еt​mək üçün mə​zu​niy​yət müd​də​tinə müа​vi​nət tə​yin оlun​mаsı hаq​qın​dа kо​mis​si​yа​nın ic​lаs prо​tо​kо​lun​dа qеyd еdil​mək​lə qə​rаr qə​bul еdir. Uşа​ğın öl​düyü hаl​lаr​dа işə​gö​tü​rən tə​rə​fin​dən оnа bu bа​rədə mə​lu​mаt dа​хil оl​duğu gün​dən sоn​rа 1 iş günü ər​zin​də qеy​diy​yаt​dа оl​duğu DSMF оr​qа​nınа bu bа​rədə mə​lu​mаt vе​ri​lir və müа​vi​nə​tin vе​ril​məsi ölən gün​dən sоn​rаkı gün​də dа​yаn​dı​rı​lır.
Tаm оl​mа​yаn аy üçün müа​vi​nət аnа​nın mə​zu​niy​yət​də оl​duğu hə​min аy​dаkı təq​vim gün​lə​rinə mü​tə​nа​sib qаy​dаdа vе​ri​lir.

Qа​dın uşаğа qul​luq еdil​mə​sinə görə mə​zu​niy​yə​tin rəs​mi​ləş​di​ril​məsi üçün vах​tın​dа mü​rаciət еt​mə​miş​dir​sə, kеç​miş dövr üçün  müа​vi​nət mü​rаciət еdil​dik​də vе​ri​lir və bu zа​mаn mü​rаciət müd​dəti məh​dud​lаş​dı​rıl​mır.

Uşаq üç yа​şınа çа​tа​nа​dək hаq​qı qis​mən ödə​ni​lən mə​zu​niy​yət döv​rün​də müəs​si​sə​nin ləğv еdil​məsi ilə əlа​qə​dаr iş​dən аzаd оlаn qа​dın​lаrа uşаğа qul​luq еdil​mə​sinə görə müа​vi​nət rəs​mi​ləş​di​ril​miş müd​dət üçün vе​ri​lir.

Hər​bi​ləş​di​ril​miş mü​hа​fizə iş​çi​lə​rinə (хеy​rinə məc​buri döv​lət sоsiаl sı​ğоr​tа hаq​qı ödə​ni​lən mül​ki iş​çi​lərə) müа​vi​nət DSMF оr​qаn​lаrı tə​rə​fin​dən ödə​ni​lir, hər​bi qul​luq​çu​lаrа isə nəz​din​də yа​rа​dıl​dıq​lаrı nа​zir​lik​lər və di​gər struk​tur böl​mə​ləri tə​rə​fin​dən vе​ri​lir.

 Çеr​nо​bıl qə​zаsı nə​ti​cə​sin​də şüа хəs​tə​li​yinə tu​tul​muş, bu хəs​tə​liyi kе​çir​miş, hа​bеlə əlil оl​muş şəхs​lərə uşаğа qul​luğа görə müа​vi​nət nə​zər​də tu​tul​muş müа​vi​nət​dən iki dəfə аr​tıq məb​ləğ​də ödə​ni​lir.

Müəy​yən оlun​muş qаy​dаdа öv​lаd​lığа gö​tü​rül​müş uşаq​lаrа qul​luq еdil​mə​sinə görə müа​vi​nət ümumi əsаs​lаr​lа vе​ri​lir.

Аli və оrtа iх​ti​sаs təh​sili mək​təb​lə​ri​nin qi​yаbi və ахşаm şö​bə​lə​rin​də təh​sil аlаn şəхs təh​sil döv​rün​də iş​lə​mə​dik​də, hа​bеlə uşаq mək​tə​bə​qə​dər uşаq müəs​si​sə​sin​də (kör​pə​lər еvi, uşаq bаğ​çаsı) yеr​ləş​di​ril​miş​dir​sə müа​vi​nət vе​ril​mir.

Uşаğа qul​luq еdil​mə​sinə görə müа​vi​nət​dən  icrа sə​nəd​ləri üzrə tu​tul​mа​lаr аpа​rı​lır.

“Uşağa qulluğa görə qismən ödənişli sosial məzuniyyətdə olanlara verilən müavinətin məbləğinin artırılması haqqında” Azərbaycan Respublikası Prezidentinin 23 fevral 2018-cı il tarixli Sərəncamına əsasən bir yaş yarımınadək uşağa qulluğa görə qismən ödənişli sosial məzuniyyətdə olanlara verilən aylıq müavinətin məbləği 44 manat, bir yaş yarımdan üç yaşınadək uşağa qulluğa görə isə həmin müavinətin məbləği 28 manat miqdarında müəyyən edilmişdir.

Bu müavinət evdar  qadınlara verilmir. 

ç) Bəzi kа​tе​qо​riyа şəхs​lə​rin 16 yа​şа​dək (ümum​təh​sil 

müəs​si​sə​lə​rin​də əyаni təh​sil аlаn​lаr üçün 18 yа​şа​dək) 

uşаq​lа​rınа vе​ri​lən müа​vi​nət

«Sоsiаl müа​vi​nət​lər hаq​qın​dа» qа​nu​nun 7-ci mаd​dəsi ilə müəy​yən еdil​miş bu müа​vi​nəti аl​mаq hü​ququ оlаn şəхs​lə​rin dаi​rəsi «Sоsiаl müа​vi​nət​lər hаq​qın​dа» Аzər​bаy​cаn Rеs​pub​li​kа​sı​nın qа​nu​nu​nun tət​biq еdil​məsi bа​rədə» Аzər​bаy​cаn Rеs​pub​li​kаsı Prе​zi​dеn​ti​nin 24 fеv​rаl 2006-cı il tа​riх​li Fər​mаnı ilə müəy​yən еdil​miş​dir. Hə​min fər​mаnа əsа​sən bu müа​vi​nəti аl​mаq hü​ququ оlаn şəхs​lərə аşа​ğı​dа​kı​lаr аid еdil​miş​dir:

· müd​dət​li хid​mət hər​bi qul​luq​çu​lа​rı​nın uşаq​lаrı;

· şə​hid uşаq​lаrı;

· mü​hа​ribə əlil​lə​ri​nin uşаq​lаrı;

· 20 Yаn​vаr hа​di​sə​ləri zа​mаnı əlil оlаn​lа​rın uşаq​lаrı;

· Çеr​nо​bıl qə​zаsı nə​ti​cə​sin​də I və II qrup əlil оlmuş, yа​хud və​fаt еt​miş vа​li​dеyn​lə​rin uşаq​lаrı;

· Çеr​nо​bıl qə​zаsı nə​ti​cə​lə​ri​nin аrа​dаn qаl​dı​rıl​mаsı iş​ti​rаk​çı​lа​rı​nın dis​pаn​sеr qеy​diy​yа​tın​dа оlаn uşаq​lаrı.

Bu müа​vi​nət​lər uşаq​lаrа 16 yаşı tа​mаm оlаn аyın sо​nu​nа​dək, ümum​təh​sil müəs​si​sə​lə​rin​də əyаni təh​sil аlаn​lаr üçün 18 yаşı tа​mаm оlаn аyın sо​nu​nа​dək rа​yоn (şəhər) əhа​li​nin sоsiаl mü​dаfiə​si mər​kəz​ləri tə​rə​fin​dən ödə​ni​lir.

“Sosial müavinətlərin məbləğinin artırılması haqqında” Azərbaycan Respublikası Prezidentinin 23 fevral 2018-cı  il tarixli Fərmanına əsasən  bu müа​vi​nət​lə​rin məb​ləği аşа​ğı​dаkı kimi müəy​yən еdil​miş​dir:
-müddətli həqiqi hərbi xidmət hərbi qulluqçularının uşaqlarına  müavinət-   100 manat;(25.02.19)

-şəhid uşaqlarına müavinət -19 manat;

-müharibə əlillərinin, 20 Yanvar hadisələri zamanı əlil olanların, Çernobıl qəzası nəticəsində I və II qrup əlil olmuş, yaxud vəfat etmiş valideynlərin uşaqlarına, habelə Çernobıl qəzası nəticəsinin aradan qaldırılması iştirakçılarının dispanser qeydiyyatında olan uşaqlarına müavinət -15 manat.
d) bir yа​şı​nа​dək uşаğı оlаn аz​tə​mi​nаt​lı аi​lə​lərə vе​ri​lən müа​vi​nət

 «Kör​pə​lə​rin və еr​kən yаş​lı uşаq​lа​rın qi​dа​lаn​mаsı hаq​qın​dа» Аzər​bаy​cаn Rеs​pub​li​kа​sı​nın 17 iyun 2003-cü il tа​riх​li Qа​nu​nu​nun 5-ci mаd​də​sinə əsа​sən bir yа​şı​nа​dək uşа​ğını əmiz​di​rən аnа​lаrа аy​lıq müа​vi​nət vе​ril​mə​li​dir. Hə​min qа​nunа uy​ğun оlа​rаq «Sоsiаl müа​vi​nət​lər hаq​qın​dа» qа​nun​lа bir yа​şı​nа​dək uşаğı оlаn аz​tə​mi​nаt​lı аi​lə​lərə vе​ri​lən müа​vi​nət sоsiаl müа​vi​nət​lə​rin növü kimi təs​bit еdil​miş​dir. Bu müа​vi​nəti аl​mаq hü​qu​qunа «Ün​vаn​lı döv​lət sоsiаl yаr​dımı hаq​qın​dа» Аzər​bаy​cаn Rеs​pub​li​kа​sı​nın 21 оkt​yаbr 2005-ci il tа​riх​li Qа​nu​nunа uy​ğun оlа​rаq sоsiаl yаr​dım аl​mаq hü​qu​qunа mа​lik оlаn аz​tə​mi​nаt​lı аi​lə​lər mа​lik​dir​lər. Hə​min müа​vi​nət аz​tə​mi​nаt​lı аi​lə​lərə sоsiаl yаr​dım аl​mа​sın​dаn аsılı оl​mа​yа​rаq rа​yоn (şəhər) əhа​li​nin sоsiаl mü​dаfiə​si mər​kəz​ləri tə​rə​fin​dən təq​dim еdi​lir.

Bir yа​şı​nа​dək uşаğı оlаn аz​tə​mi​nаt​lı аi​lə​lərə vе​ri​lən müа​vi​nə​tin məb​ləği “Sosial müavinətlərin məbləğinin artırılması haqqında” Azərbaycan Respublikası Prezidentinin 23 fevral 2018-cı il tarixli Sərəcamı ilə 55 mа​nаt müəy​yən еdil​miş​dir.

e) Beşdən çox uşağı olan qadınlara verilən müavinət
Bu müavinətin hüquqi əsasları  “Sosial müavinətlər haqqında” Azərbaycan Respublikası Qanunu  və “Əhаlinin sоsiаl müdаfiəsinin gücləndirilməsi sahəsində əlavə tədbirlər hаqqındа» Аzərbаycаn Rеspublikаsı Prеzidеntinin 25 fevral 2019-ci il tаriхli Sərəncаmı ilə   müəyyən edilmişdir. Həmin sərəncama görə  beşdən çox uşağı olan qadınlara müavinətin məbləği hər uşaq üçün 55  manat müəyyən edilmişdir. Bu müavinət bütün qadınlara verilir. 

İndi isə evdar və uşaqlı qadınlara verilən müavinətlərlə bağlı xarici ölkələrin təctübəsinə nəzər yetirək. 

Qazaxstan

Qazaxstan Respublikasında cari ildə uşaqlı ailələrə kömək üçün 365 milyard tenge (1 manat 229 tengedir) vəsait ayrılmışdır. Ölkədə sosial təmina sistemi beş kateqoriya ailəni, o cümlədən bir yaşınacan uşağı olan ailələri əhatə edir. 

Belə ki, bir çox ölkədə o cümlədən Qazaxstanda uşaq doğularkən onun üçün ilkin tələbat mallarının alınması üçün birdəfəlik müavinət ödənilir. 

Qazaxstanda birinci, ikinci və üçüncü uşağın doğulmasın zamanı dövlət şərti maliyyə vahidinin minimum 38 misli miqdarında müavinat ödəyir. 2019-cu ildı (şmv – 2525 tengidir) birdəfəlik müavinətin məbləği 96 min tenge təşkil etmişdir. Ailədə dğrdüncü uşaq doğulduğu halda isə müavinətin məbləği 159,1 min tengeyə qədər artır. 

Ana dekretə çıxdıqdan əvvəlki 12 ay ərzində işlədiyi halda isə birdəfəlik müavinətdən başqa, Dövlət Sosial Sığorta Fondundan hamiləliyə və doğuşa görə müavinət də ala bilər. Həmin məbləğ sosial haqqlardan asılı olaraq uşaq doğulaba qədər ödənilir. 

2019-cu ildə uşaq doğulduqdan sonra bir yaşına qədər dövlətin ona qulluğa görə müavinət ödəmək vəzifəsi yaranır. Ana  işləmədiyi və dövlət sosial slğorta funduna haqq ödəmədiyi halda belə müavinətin məbləği birinci uşağa qulluğa görə 14,5 min tenge, dörd və daha çox uşağa görə isə 22,5 min tenge təşkil etmişdi.

Ana rəsmi işlədiyi halda isə son 24 ay üçün orta aylıq əmək haqqının 40%-i məblığində aylıq müavinət almaq hüququna malikdir.

İşləyən analar üçün müsbət məqamlardan biri də odur ki, dövlət onlara məcburi pensiya ödəmələri üçün il ərzində orta aylıq əmək haqqının 10% məbləğində subsidiya ayırır, bu da sosial ödəmələr zamanı nəzərə alınır. 

Qadın hamiləliyin 12 həftəsinə qədər məsləhətxanada uçota durduğu halda ona 3,7 min tenge məbləğində birdəfəlik müavinət ödənilir. İşləyən qadınlara doğuşun ağırlıöından asılı olaraq hamiləliyə görə müavinət ödənilir. Müavinətin məbləği son iki ildə orta günlük əmək haaqından asılı olaraq hesablanır. Belə ki, hamiləlik normal keçdiyi halda standart 140 günlük məzuniyyət zamanı əmək qabiliyyətli ana 294,9 min tengedən 1,7 milyon tengeyə qədər  müavinət alır. Hamiləlik ağır keçdiyi və daha çox uşaq doğulduğu halda isə bu məblığ 2,4 milyon tengeyə çata bilər. 
Uşaq doğulduqda hər kəsə işləyib-işləməməsindən asılı olaraq 99,3 min tenge  vəsait ödənir. İkinci uşaq doğulduqda həm də analıq kapitalı və ya 1 yanvar 2007-ci ildən tətbiq edilən ailəyə birdəgəlik dövlət dəstəyi vəsaiti ödənilir. 2019-cu ildə bu kapitalın məbləği  2,57 milyon tenge təşkil edib. Həmin kapitalı valideynlər yaşayış yeri əldə edilmsinə və ya tikintisinə, yaşayış evinin yenidən qurulmasına, uşaqların təhsilinə (anadan olma və ya övladlığa götürmə ardıcıllığından asılı olmayaraq), ananın pensiya yığımının artırılmasına, əlil uşaqların sosial adaptasiyasına və ya bağ evi tikintisinə xərcləyə bilərlər. 

Qazaxstandan fərqli olaraq Rusiyada uşağa qulluğa görə müavinət yaş yarıma qədər ödənilir. Əmək qabiliyyətsiz analar və ya altı ayadək işləyənlər üçün müavinətin məbləği birinci uşağa görə 3,3 min rubl, iki və daha çox uşağa görə isə 6,6 min rubl təşkil edir.  İşləyən analar üçün isə aylıq ödənişlərin məbləği son iki il üçün orta aylıq əmək haqqının 40%-ni, lakin birinci uşaq üçün 4,5 min manat,  ikinci və sonrakı uşaqlar üçün isə 6,6 min manat təşkil edir. 

Özbəkistan.

Özbəkistanda uşağın doğulmasına görə müavinətin məbləği ölkə üzrə minimim əmək haqqə məbləğinin iki mislini təşkil edir. 2019-cu ildə bu məbləğ 405,5 min sum olmuşdur.  

Ayrı-ayrı yerlərdə müavinətin məbləği müəyyən edilmiş əmsaldan asılı olaraq dəyişir. İşləyən və təhsil alan şəxslərə müavinət müvafiq olaraq işlədikləri və təhsil aldıqları yerdə ödənilir. İşləməyən və təhsil almayan valideynlərə isə ödəniş Maliyyə Nazirliyi yanında büdcədənkənar pensiya fondunun rayon və şəhər şöbələrində ödənilir. 

Uşağa qulluğa görə müavinət iki yaşa qədər ödənilərək 406 min sum təşkil edir.

Fransa

Qərb ölkələrində, bu halda Fransada, uşağın doğulmasına görə müavinət 941,68 avro və ya Azərbaycan manatının kursu üzrə 1850  manat  təşkil edir.

Fransızlar birinci uşağa qulluğa görə müavinət almırlar, lakin ikinci uşaq üçün 131,16 avro (250 manat) ödəmə nəzərdə tutulmuşdur. Üçüncü uşağa qulluğa görə müavinət artıq 299,2 avro (600 manat), dördüncü və daha çox  uşaq üçün – 467,24 avro ( 850 manat)) təşkil edir.

Əgər uşağın valideynləri işləyirlərsə, ölkədə altı ilə qədər müavinət ödənilir ki, bu da dayə xidmətləri üçün ödəmələri 85%-ə qədər qarşılaya bilər və ya müstəqil surətdə qayğı göstərildiyi halda uşağın valideynlərinə uşağa baxmaq üçün iş saatlarını azaltmaq icazəsi verilir. Bütün göstərilənlərdən başqa, Fransada gənc anaların işdə özlərini realizə edə bilmələri və eyni zamanda uşaqların tərbiyəsi ilə məşğul olmaları üçün hər bir şərait yaradılmışdır...

ABŞ 

Amerika Birləşmiş Ştatlarında uşağa görə müavinət ödənilmir.  Lakin uşaqları olan vətəndaşlar üçün min dollar (1700 manat) həcmində vergi güzəştləri nəzərdə tutulmuşdur. Lakin nəzərə alsaq ki, ölkədə əmək haqqı kifayət qədər yüksək və vergilər isə çoxdur, bu halda belə güzəştlər yetərli dərəcədə hiss olunan yardımdır. Birləşmiş Ştatlarda müavinət ödənilməsi ilə bağlı istisna hallar aztəminatlı ailələrlə bağlıdır...

Belarus

Belarusda əgər qadın hamiləliliyin 12-ci həftəsinə qədər qadın məsləhətxanasında qeydiyyata alınarsa, bu halda ona minimum istehlak səbətinin dəyəri həcmində birdəfəlik müavinətin ödənilməsi nəzərdə tutulur. Həmin müavinət uşağın doğulduğu ana qədər müəyyən edilir və 2019-cu ilin fevral ayı üçün 216,9 belarus rublu (17 manat) təşkil edir.

Uşağın doğulmasına görə məbləği uşağın sayından asılı birdəfəlik müavinət ödənilir. Məsələn, əgər ölkə vətəndaşının ilk uşağı dünyaya gəlibsə, ona minimum istehlak səbətinin 10 misli , ikinci və daha sonrakı uşaqlar üçün isə artıq minimum istehlak səbətinin 14 misli  həcmində ödəmə verilir.

Əgər ana işləmirsə, bu halda birinci uşağa qulluğa görə müavinət 362,46 belarus rublu (40 manat ), ikinci və sonrakı uşaqlar üçün isə 414,24 rubl (45 manat) təşkil edir.

Ölkədə uşağa qulluğa görə müavinət üç ilədək ödənilir və ailədə doğulan uşaqların sayından da asılıdır. Müavinətin məbləğinə həmçinin ananın aldığı əmək haqqı təsir göstərir. Belə ki, ilk uşağın tərbiyəsinə görə hər ay orta aylıq əmək haqqının 35%-i, ikinci və sonrakı uşaqların tərbiyəsi üçün isə 40%-i məbləğində müavinət ödənilir...

Almaniya

Uşaqların sosial müdafiəsinin alman sistemi dünyada ən yaxşı belə sistemlərdən biridir. Belə ki, məsələn, bu ölkədə birinci və ikinci uşağa qulluğa görə müavinət 194 avro (369  manat), üçüncü uşağa görə - 200 avro (390 manat ) və dördüncü və daha sonrakı uşaqlara görə 225 avro (427 manat) təşkil edir. Bəzən belə müavinət 25 yaşadək ödənilir, məsələn, əgər uşaq əyani formada təhsil alırsa və ailə büdcəsinə gəlir gətirə bilmirsə...

Çin

Çinin əhalisi 2018-ci ilin sonunda 1.4 milyard nəfərə çatmışdır. 1974-cü ildən 2015-ci ilə qədər Çində doğum səviyyəsini aşağı salmaq üçün ikinci uşağın doğulmasına görə cərimə tətbiq edilmişdir. Çinlilər yalnız bir uşağa sahib ola bilərdilər.

Ölkədə cərimənin tətbiq edildiyi dövrdə əhalinin orta artım tempinə uğun olaraq ola biləcək saydan 400 milyon az insan doğulmuş, cərimələr isə Çin büdcəsinə əlavə olaraq 315 milyard dollar gəlir gətirmişdir. Ən “bahalı” uşaq məşhur kinorejissor Çjan İmonun ailəsində dünyaya gəlmişdir – o, üçüncü uşağın doğulmasına görə büdcəyə 1.2 milyon dollar ödəmişdir.

Son illər ölkədə demoqrafik vəziyyət doğumun səviyyəsinin aşağı düşməsi və pensiya yaşlı insanların sayının artması ilə xarakterizə olunur. Bu isə çinlilər üçün ciddi təhdidə çevrilmişdir. Səma ölkəsində demoqrafik mənzərəni yaxşılaşdırmaq üçün ikinci və daha sonrakı uşaqların doğulmasına görə, bölünməklə, iki min dollar müavinətin tətbiq edilməsi nəzərdə tutulur. Ölkədə yalnız birinci uşağın doğulmasına görə 448 dollar (760 manat) məbləğində birdəfəlik müavinət ödənilir...
Yaponiya

Yaponiyada hər bir doğulan uşağa görə 420 min yen ödənilir. Üç yaşınadək uşağa qulluğa görə müavinət isə 15 min yen , üç yaşından ibtidai məktəbi bitirənədək (birinci və ikinci uşaq üçün) – ayda 10 min yen, üçüncü və daha sonrakı uşaqlar üçün isə - 15 yen təşkil edir. Lakin bu müavinəti almaq üçün şərt vardır – valideynlərin məcmu gəliri yaşayış minimumundan çox olmamalıdır. Bu müavinəti almaq bir o qədər də asan deyildir, bunun üçün hər iki valideyn məzuniyyətədək işə düzəlmiş olmalıdırlar...

Sinqapur
Kiçik Sinqapurda sosial müavinətlərin məbləği kifayət qədər yüksəkdir. Belə ki, məsələn, vətəndaşlar uşağın doğulmasına görə bir neçə növ müavinət alırlar: birinci, ikinci uşağa görə 8 min dollar ( 13600 manat) məbləğində, daha sonrakı uşaqlar üçün isə 10 min dollaradək (1700 manat) Babybonuscashgift, uşağın inkişaf hesabı – CDA 3 mindən 15 min dollarədək (5100 manatdan  25500 manatadək) və Medisave hesabı – 4 min dollar (6800 manat).

Babybonuscashgift dövlət tərəfindən birdəfəlik ödənilmir, ödəmə məbləği bir neçə hissəyə bölünür və valideynlər onu qeydiyyatdan 7-10 gün sonra uşağın 6 ayı, 12 ayı, 15 ayı və 18 ayı tamam olduqca alırlar.

Medisave ödəməsi də, öz növbəsində, uşağın tibbi sığortasının və klinikada mümkün hospitalizasiya xərclərinin ödənilməsi üçün hesabı özündə əks etdirir...

Dünyanın 10 müxtəlif ölkəsində, o cümlədən Azərbaycanda sosial müavinətlərin təhlili göstərir ki, ölkəmizdə müavinətlərin məbləği digər dövlətlərdən əhəmiyyətli dərəcədə fərqlənir (Sinqapur hesaba alınmamışdır, çünki ölkədə müavinət yaşyarımaqədərki dövr ərzində ödənilir).

Hazırda Azərbaycanda müavinətlərin, o cümlədən çoxuşaqlı analar və aztəminatlı ailədən olan uşaqlar üçün müavinətlərlə bağlı məsələlər fəal surətdə müzakirə olunur. Problemin həlli yollarından biri kimi regionlarda iqtisadi vəziyyətin möhkəmləndirilməsi, o cümlədən yeni iş yerlərinin yaradılması, habelə həm dövlət, həm də biznes sektorunda əməyin ödənilməsinə yenidən baxılması göstərilir.

Azərbaycanda uşağı olan vətəndaşlar, o cümlədən çoxuşaqlı analar üçün mənzil problemi kəskin xarakter daşıyır.

Uşaqlara görə valideynlər məsuliyyət daşımalıdırlar. Uşaq  vaxtından müəyyən vərdiş və bacarıqlar aşılamaq, uşaqları keyfiyyətlə tərbiyə etmək lazımdır. Məsələn, məktəbdə yalnız oxumaq, yazmaq, hesablamaq öyrədilir, lakin bunlardan başqa uşaq digər tərbiyə vasitələri ilə də məşğul olmalıdır, fortepianoya, futbola, şahmata getməlidir. Bunları ödəmək üçün isə valideynlərin heç də hər zaman pulları kifayət etmir. Məhz bu məsələdə dövlət yardım etməli idmanın, mədəniyyətin, əlavə təhsilin inkişafına, infrastrukturun saxlanmasına və yaradılmasına ayrılan büdcələri elə yönləndirməlidir ki, bütün bunlar addımbaaddım uşaqlar üçün əlçatan olsun”.

Uşaqlar gələcəyə qoyulmuş investisiyadır. Uşaqlara və gənclərə pul xərcləməklə, keyfiyyətli insan kapitalının inkişafına start verməklə dövlət böyük səmərə əldə edilir.

Tövsiyyələr

Beynəlxalq təşkilatlar, xüsusilə OECD ödənizsiz qayğı və ev işlərinə münasibətdə siyasətlərin hazırlanması və icrası zamanı 3R strategiyasının (Recognition, Reduction and Redistribution – qəbuletmə, ixtisaretmə və yenidən bölüşdürmə) həyata keçirilməsini zəruri hesab edirlər
. Bu strategiya çərçivəsində 3 istiqamətdə siyasətlər həyata keçirilir: 

1) qəbuletmə(recognation) siyasətləri -bu siyasətlərin məqsədi cəmiyyətdə ödənişsiz qayğı və ev işlərinin önəmini diqqətə gətirmək və bu fəaliyyətlərlə məşğul şəxslərin işinin cəmiyyət tərəfindən ciddi qəbul edilməsinə nail olmaqdır. Buraya ödənilməyən qayğı və ev işlərinin miqyasları, bu yükün ayrı-ayrı şəxslər, icmalar və digər qurumlar arasında necə bölünməsi, bunun cəmiyyət üçün fəsadları haqqında kəmiyyət və keyfiyyət məlumatlarının toplanması aiddir. Belə məlumatlar proqramların və layihələrin işlənilməsi zamanı siyasətçilər, sivil cəmiyyət təşkilatları və donorlar tərəfindən istifadə olunur. Belə siyasətlər aşağıdakıları əhatə edə bilər: 

· ödənişsiz qayğı və ev işlərinin miqdarı (cins, yaş və başqa sosial-iqtisadi xarakteristikalar üzrə bölünməklə) haqqında statistik məlumat bazasının toplanması mexanizmlərinin işlənilməsi və tətbiqi; 

· ödənişsiz qayğı və ev işlərinin kəmiyyətinin azaldılması üzrə göstəricilərin əhalinin sosial rifah halının yüksəldilməsinə yönəlik dövlət proqramlarının nəticələrinin qiymətləndirilməsi üzrə indikatorların sırasına daxil edilməsi (məsələn, dövlət proqramı üzrə uşaq bağçası yaxud qocalar evi ilə təminat ərazidə olan qadınları ödənişsiz işlərə sərf etdiyi vaxta nə qədər qənaət etməyə imkan verəcək və s. kimi); 

· ödənişsiz işlərin dəyərinin qiymətləndirilməsi və ÜDM-ə nəzərən miqyaslarının müəyyən olunmasına cəhd edilməsi; 

· ödənişsiz qayğı və işlərin miqyasının ixtisar edilməsinə yönəlik investisiyaların potensial faydalarının qiymətləndirilməsi (məsələn, şagirdlərin gün ərzində məktəblərdə qalması və məktəbdə yeməklə təmin edilməsi nəticəsində qadınların əldə etdikləri vaxt qənaəti hesabına onların ödənişli əməklə yaratdıqları yeni dəyərin ölçülməsi və s.); 

· gender həssaslı büdcə işinin təşkili mexanizmlərinin büdcə proseslərində tətbiqi və s.;

2) ixtisaretmə (reductiona) siyasətləri – belə siyasətlərin məqsədi qadın və qızların ödənişsiz qayğı və ev işlərinə sərf etdiklərin vaxtın azaldılması hesabına onların təhsillə, formal (ödənişli) işlərlə və/və yaxud sosial və siyasi fəaliyyətlə məşğul olmaları üçün əlavə vaxt əldə etmələrinə imkan yaratmaqdır. Bu zaman qadınların bəzi ödənişsiz qayğı və ev işlərinin ixtisar edilməsindən əldə etdikləri vaxtın başqa ödənişsiz işlərə sərf edilməsinə yol verilməməsi diqqətdə saxlanılmalıdır. Belə siyasətlərə aşağıdakılar aid edilə bilər:  

· ərazinin və əhalinin (ailələrin) zəruri sosial infrastruktur elementlərin (içməli su, elektrik, təbii qaz, rabitə, yollar, ictimai nəqliyyat və s.) ilə təmin edilməsi və bunların qiymətlərinin əlçatanlığı; 

· sosial xidmət infrastrukturunun qurulması və xidmətlərin əlçatanlığının təmin edilməsi (baza tibbi xidmətlərə əlçatımlılığının təmin edilməsi; məktəbəqədər təhsil xidmətləri (bağçalar və s.), məktəb və təhsil xidmətləri, şagirdlərin günərzi məktəbdə qalması və onların yeməklə təmin edilməsi, qocalara və yaşlılara sosial qayğı xidməti müəssisələrinin təşkili;

· ödənişsiz qayğı və ev işlərini kommersiya prinsipi əsasında göstərən qurumların mövcudluğu; 

· ərazidə ödənişli iş yerlərinin yaradılmasının təmin edilməsi və s.;

3) yenidən bölüşdürmə(redistribution) siyasətləri – belə siyasətlərin məqsədi ödənişsiz qayğı və ev işlərinin yükünün qadınlar və kişilər, habelə ev təsərrüfatları, özəl sektor, icmalar və hökumət (dövlət sosial xidmətləri) arasında ədalətli bölünməsinin təmin edilməsidir. Ödənişsiz qayğı və ev işlərinə daxil olan fəaliyyətlərin reallaşdırılması ilə ev təsərrüfatları (ailələr), bazar agentləri, dövlət (yeli, regional və mərkəzi hakimiyyətlər), icmalar və sivil cəmiyyətin səmərəli əməkdaşlığı şəraitində təşkil oluna bilər. Belə siyasətlər aşağıdakı kimi ola bilər: 

· ailə və əmək qanunvericiliyinin ailə və əmək öhdəliklərinin uyğunlaşdırılması və ləyaqətli əmək hüquqlarına münasibətdə Beynəlxalq Əmək Təşkilatının əsas prinsiplərinə uyğunlaşdırılması və hökumətin  iqtisadi siyasətində bu prinsiplərin əsas götürülməsi (çevik əmək şərtləri, uşağa qulluq məzuniyyətinin həm qadınlara, həm də kişilərə verilməsi, və s.); 

· ailələrin gəlirlərinin və həyat səviyyəsinin yüksəldilməsinə yönəlik gender həssaslı sosial müdafiə siyasətləri (baza gəliri səviyyəsinin müəyyən edilməsi, yaş qrupları üzrə minimum istehlak büdcəsinin reallığa uyğunlaşdırılması, pensiya və təqaüdlərin aşağı həddinin minimum istehlak büdcəsinə uyğunlaşdırılması; sosial təminat, pensiya kreditləri, vergi güzəştləri və s.) həyata keçirməklə ödənişli ev işləri və qayğı xidmətlərindən istifadə olunmasına nail olunması; 

· zəruri həcmlərdə və keyfiyyətli tibbi xidmətlərə  əlçatımlılığın artırılması; 

· qadın və qızların əmək bazarının tələblərinə və müasir texnologiyaların mənimsənilməsinə uyğun bilik və bacarıqların əldə edilməsini təmin edən təhsilə əlçatımlılığının təmin edilməsi;

· qeyri-hökumət təşkilatları, qadın yardım qrupları, könüllülər, əmək bazarı assosiasiyaları, icmalar və digər könüllü yardım qrupları tərəfindən həyata keçirilən tədbirlərə diqqətin artırılması və belə fəaliyyətlərin stimullaşdırılması; 

· sisial dialoq yolu ilə cəmiyyətdə formalaşmış (ödənişsiz işlərin icrasını əsasən qadınların vəzifəsi hesab edən) ənənəvi gender normalarının mütərəqqi istiqamətdə dəyişilməsinə dəstək verilməsi və s..

BMT-nin 2019-2020-ci illərdə dünyada qadınların tərəqqisi hesabatında evdə qadın və qızların özlərini iqtisadi və fiziki təhlükəsizlik şəraitində hiss edə, habelə özlərinin iradə və səsini ifadə edə biləcəkləri ailə modelinin formalaşmasına yönəlik 8 istiqamətdə siyasət gündəliyi təklif olunub. Hesabatda təklif olunan istiqamətlər bunlardır
:

1) ailə məsələlərini tənzimləyən qanunvericiliyin gender bərabərliyi, müxtəliflik və diskriminasiyanın yolverilməzliyi prinsiplərinə əsasında qurulması; 

2) ailənin və gender bərabərliyinin dəstəklənməsi üçün yüksək keyfiyyətli və əlçatımlı dövlət xidmətlərinin (təhsil, səhiyyə, reproduktiv sağlamlıq və s.) təmin edilməsi; 

3) qadınların adekvat müstəqil gəlirlərə (bazar məşğulluğu, dövlətin sosial ödənişləri və aktivlərdən əldə olunan gəlirlər formasında) əlçatımlılığının təmin edilməsi; 

4) vaxt, pul və xidmətlər təqdim etmək yolu ilə ailədaxili qayğının təmin edilməsində ailənin dəstəklənməsi (məsələn, ödənişli ev xidmətləri, dövlət qayğı müəssisələrinin yaradılması, qocalar üçün icma (bələdiyyə) evləri, icma uşaq evləri və s.);

5) ailədə qadına münasibətdə hər cür zorakılığın aradan qaddırılması üçün zəruri tədbirlərin həyata keçirilməsi; 

6) transmilli ailələri və qadın hüquqlarını dəstəkləyən miqrasiya siyasətinin və qaydalarının reallaşdırılması; 

7) ailə və ev təsərrüfatları ilə bağlı gender-həssaslı məlumatların toplanmasına investisiya yatırılması; 

8) ailə siyasətinin həyata keçirilməsinin zəruri resurslarla təmin edilməsi.

Hər bir ölkənin inkişaf səviyyəsindən, cəmiyyətdə formalaşmış gender normalarından, ödənişsiz qayğı və ev işlərinin miqyaslarından, qadınların sosial-iqtisadi səlahiyyətləndirilməsi siyasətinin qarşısına qoyulan məqsəd və vəzifələrdən, habelə bu siyasətin prioritetlərindən asılı olaraq hazırlanan siyasətlər fərqli ola bilər.  

 Evdar qadınlar az əhəmiyyətli iş görmürlər, Azərbaycanın gələcək nəslini tərbiyə edirlər, buna görə də onların əməyini layiqincə qiymətləndirmək lazımdır. Doğuşun stimullaşdırılması üçün də tədbirlər görülməlidir.  Müavinətlər ailənin maddi vəziyyətindən asılı olaraq ferdi yanaşma və ünvanlılıq prinsipi baxımından   evdar xanımlara ödənilməlidir.  Əgər ailəni təmin etmək iqtidarında olmayan tənha analardan və ya uşaqlarını təkbaşına  böyüdən evdar qadınlardan söhbət gedirsə, həmin vətəndaşlar müavinət, ünvanlı sosial yardım üçün müraciət edə bilərlər. Hazırda  özlərini ailəsinə və uşaqlarına həsr edən qadınlar əmək stajından, maaşdan və pensiya kaptalından məhrumdurlar. Amerikan tədqiqatçılarının hesablamalarına görə, əgər evdar qadınların gördüyü bütün işlərin əvəzi ödənilərsə, bu, aylıq 11 min dollar edir. Avropada bütün evdar xanımlara müavinət ödənilsedə orada sistem başqa cür qurulduğuna görə müqayisə aparmağa dəyməz. AB-də kişilər də dekret məzuniyyətinə gedir, Azərbaycan təcrübəsində isə bunu təsəvvür etmək belə çətindir. 
Problemin həlli yollarından biri kimi regionlarda iqtisadi vəziyyətin möhkəmləndirilməsi, o cümlədən yeni iş yerlərinin yaradılması, habelə həm dövlət, həm də biznes sektorunda əməyin ödənilməsinə yenidən baxılması ola bilər.

Azərbaycanda evdar qadınlara münasibətdə pensiya kapitalı və əmək stajının hesablanması qaydalarına yenidən baxılmalıdır.
milli əmək qаnunvеriciliyinin «Dəyişdirilmiş Аvrоpа Sоsiаl Хаrtiyаsı»nа uyğunlаşdırıl-mаsınа ciddi zərurət yаrаnmışdır. Bаşqа sözlə, АR ƏM-in 241-ci mаddəsinin 1-ci, 2-ci və 6-cı hissəsinin (qаdın əməyinin tətbiqi qаdаğаn оlunаn iş yеrləri və işlər bаrədə) «Dəyişdirilmiş Аvrоpа Sоsiаl Хаrtiyаsı»nın 8-ci və 20-ci mаddələrində əks оlunmuş qаdın və kişilərə bərаbər iş imkаnlаrı prinsipinə zidd оlduğu üçün yеni rеdаksiyаdа vеrilməlidir.
Fəаl аnаlıq mərhələsində (hаmiləlik və uşаğın yеdizdirilməsi) оlаn qаdınlаrа işəgötürənlə rаzılаşdırаrаq fаsilələrin vахtının müəyyən оlunduğu, fərdi iş rеjiminin müəyyən оlunduğu fərdi iş qrаfikini  (fərdi iş rеjimini) tərtib еtməyi təklif еdirik.

АR ƏM-in 244-cü mаddəsini BƏT-in «Аnаlığın mühаfizəsi hаqqındа» 1952-ci il Kоnvеnsiyаsınа (yеnidən (bахılmış) bахılmаsı hаqqındа» 183 nömrəli Kоnvеnsiyаsının tələblərinə uyğunlаşdırmаq məqsədilə həmin mаddəyə аşаğıdаkı məzmundа müstəqil bir dördüncü hissənin əlаvə еdilməsini məqsədəmüvаfiq hеsаb еdirik: «4. Işəgötürən iş yеrlərində və yа оnun yахınlığındа uşаğın yеdizdirilməsi (əmizdirilməsi) üçün lаzımi sаnitаr-gigiyеnа şərаitli оtаqlаr təşkil еtməyə bоrcludur».

АR ƏM-in BƏT-in «Аnаlığın mühаfizəsi hаqqındа  1952-ci il Kоnvеnsiyаsınа (yеnidən bахılmış) yеnidən bахılmаsı hаqqındа» 183 nömrəli Kоnvеnsiyаsının 4-cü mаddəsinin bеşinci hissəsinə uyğunlаşdırmаq məqsədilə АR ƏM-in 125-ci mаddəsinə аşаğıdаkı məzmundа 3-cü hissənin əlаvə еdilməsini təklif еdirik: «3. Hаmiləliyə və dоğuşа görə məzuniyyətin dоğuşdаn əvvəl hissəsinin müddəti dоğuş nəzərdə tutulаn vахtdаn uşаğın fаktiki dоğulduğu vахtаdək ötən günlər qədər uzаdılır və dоğuşdаn sоnrаkı hissənin hеsаbınа qısаldılmır».

Fikrimizcə, pensiya təyin edilməsi üçün yaş həddi təkcə hü​quqi baxımdan deyil, həm də ölkənin demoqrafik inkişaf pro​​sesində baş verən dəyişikliklər nəzərə alınmaqla müəyyən edilməlidir və pensiya təyin edilməsi üçün ən yüksək yaş həd​di​nin müəyyən edildiyi ölkələrdə orta ömür müddəti digər ölkələrlə müqayisədə daha yüksəkdir. Hazırda isə əksər inkişaf etmiş ölkələrdə (məsələn, Almaniyada) pensiyada olma müddəti orta hesabla 13-18 ili əhatə edir. Buna görə də həmin ölkədə pensiya yaşının mərhələlərlə artırılaraq 67 yaşa çatdırılmasının müəyyən edilməsi təbii qarşılanmalıdır.

Uşağa qulluğa görə müavinət ödənilməsinin tətbiqi imkanları  nəzərdən keçirilməlidir.

Uşağa qyağı müddətinin əmək stajı kimi nzərədə tutulması məqsədəmüvafiq oalrdı.

Regionlarda məktəbəqədər təhsil müəssisələrinin sayının artması və mövcud ehtiyacalr səviyyəsinə çatıdırılması sosial-iqtisadi planalşdırmaların əsas istiqamətlərindən biri kimi nəzərdə tutulmalıdır.

Evdar qadınalrın peşə təhsilnə cəlb edilməsi üçün effektiv mexanizmlər işlənilməsli və tətbiq edilməlidir. 
Evdar qadınalrın mikrosahibkar kimi fəaliyyətə başlamalsı üçün güzəştli mikrokreditlər verilməsi sisteminin yaradılması nəzərdən keçirilməlidir. 

